Улсын Их Хурлын 2006 оны хаврын ээлжит чуулганы 6 дугаар сарын 16-ны өдөр /Баасан гараг/-ийн нэгдсэн хуралдаан 10 цаг 25 минутад Төрийн ордны “А” танхимд эхлэв.


УИХ-ын дарга Ц.Нямдорж ирц, хэлэлцэх асуудлын дарааллыг танилцуулж хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 43 гишүүн ирж  57.3 хувийн ирцтэй байв.


Чөлөөтэй: Ч.Авдай, Б.Бат-Эрдэнэ, Л.Гантөмөр, Ж.Наранцацралт, Л.Одончимэд, С.Оюун, Я.Санжмятав, Д.Туяа, Д.Тэрбишдагва, Р.Гончигдорж, Л.Гүндалай, Б.Жаргалсайхан, Г.Занданшатар, Ц.Цэнгэл, М.Энхболд, Н.Энхболд, М.Энхсайхан, Б.Эрдэнэбат.


Өвчтэй: А.Бакей, Ц.Баярсайхан, Т.Ганди, Т.Очирхүү, М.Сономпил, М.Зоригт, З.Энхболд.

 
Тасалсан: Р.Бадамдамдин, Ц.Батаа, Н.Батбаяр, Х.Баттулга, Ж.Батхуяг, Д.Бат-Эрдэнэ, У.Хүрэлсүх.


2006 оны 6 дугаар сарын 15-ны өдөр Санхүүгийн зохицуулах хорооны дарга Д.Бадраа бусдын гарт амь үрэгдсэнд гашуудаж УИХ-ын гишүүд 1 минут босч эмгэнэл илэрхийлэв. 

Нэг.Үндсэн хуулийн цэцийн 2006 оны 05 дугаар дүгнэлтийн тухай


Хэлэлцэж буй асуудалтай холбогдуулан Үндсэн хуулийн цэцийн орлогч дарга С.Жанцан, Тамгын газрын нэгдүгээр нарийн бичгийн дарга Ж.Нарантуяа, зөвлөх Т.Оюунчимэг, референт Ч.Ариунхур нар ажлын хэсэгт байлцав.

Цэцийн дүгнэлтийг Үндсэн хуулийн цэцийн гишүүн, дэд дарга Жанцан танилцуулав.

Уг дүгнэлттэй холбогдуулан УИХ-ын дарга Ц.Нямдорж асуулт асууж, УИХ-ын гишүүн Ц.Мөнх-Оргил хариулав.

Ц.Нямдорж: - 05 дугаар дүгнэлтийг хүлээн зөвшөөрье.

Зөвшөөрсөн

26


Татгалзсан

14

Бүгд


40

65.0 хувийн саналаар дэмжигдлээ.

Төрийн байгуулалтын байнгын хорооны дүгнэлтийг УИХ-ын гишүүн С.Ламбаа, Хууль зүйн байнгын хорооны дүгнэлтийг УИХ-ын гишүүн  Ц.Жаргал нар танилцуулав.

УИХ-ын тогтоолыг баталъя.

Зөвшөөрсөн 

35

Татгалзсан 

10

Бүгд


45

77.8 хувийн саналаар дэмжигдлээ.




УИХ-ын сонгуулийн тухай хуульд өөрчлөлт оруулах тухай хуулийг баталъя.


Зөвшөөрсөн

39


Татгалзсан

  4

Бүгд


43

90.7 хувийн саналаар дэмжигдлээ.

Уг асуудлыг 10.50 цагт хэлэлцэж дуусав.

Хоёр. Хүн амын орлогын албан татварын тухай хуулийн шинэчилсэн найруулгын төсөл /эцсийн хэлэлцүүлэг/

Хэлэлцэж буй асуудалтай холбогдуулан Сангийн дэд сайд Ч.Ганзориг, Үндэсний татварын ерөнхий газрын дарга Л.Зориг, Сангийн яамны газрын орлогч дарга Б.Ганбат, мөн яамны хэлтсийн дарга Ж.Ганбат, Үндэсний татварын ерөнхий газрын хэлтсийн дарга Б.Эрдэнэбаатар, улсын байцаагч Б.Бадрал,   Тамгын газрын нэгдүгээр нарийн бичгийн дарга Ж.Нарантуяа, Тамгын газрын хуулийн зөвлөх Д.Одсүрэн, референт Ё.Мөнхбаатар нар ажлын хэсэгт байлцав

Төсвийн байнгын хорооны дүгнэлтийг УИХ-ын гишүүн Л.Пүрэвдорж танилцуулав. 

Байнгын хорооны дүгнэлттэй холбогдуулан УИХ-ын гишүүн Э.Бат-Үүл асуулт асууж, УИХ-ын гишүүн Л.Пүрэвдорж хариулав.

Зарчмын зөрүүтэй саналын томъёоллоор санал хураалт явуулав.

1. Төслийн “8.2.5-ыг Бараа, ажил үйлчилгээний хэлбэрээр хийгдсэн орлогыг зах зээлийн тухайн үеийн үнээр тооцож тодорхойлно.” гэснийг “Бараа, ажил үйлчилгээний хэлбэрээр хийгдсэн албан татвар ногдох орлогыг харилцан хамааралгүй этгээдийн хооронд явагдсан тухайн бараа, ажил үйлчилгээний борлуулалтын үнийг жишиг болгон тодорхойлно.” гэж өөрчлөн найруулъя гэсэн саналыг дэмжье.

Зөвшөөрсөн

38


Татгалзсан

  5

Бүгд


43

88.4 хувийн саналаар дэмжигдлээ.

2. Төслийн “11.5-ын Хүүгийн орлогод зээлийн хүү, харилцах дансны үлдэгдэл, мөнгөн хадгаламжийн хүү, батлан даалт гаргасны төлбөр, өрийн бичиг, хууль болон гэрээний дагуу авч байгаа хүү, анз /торгууль, алданги/, даатгалын нөхөн төлбөрийн орлого хамаарна.” гэснээс “даатгалын нөхөн төлбөрийн орлого” гэснийг хасъя гэсэн саналыг дэмжье. 

Зөвшөөрсөн

41


Татгалзсан

  2

Бүгд


43

95.3 хувийн саналаар дэмжигдлээ.

3. Төслийн 14.1.11-ыг хасъя гэсэн саналыг дэмжье.

Зөвшөөрсөн

35


Татгалзсан

  5

Бүгд


40

87.5 хувийн саналаар дэмжигдлээ.

4. Төслийн 24 дүгээр зүйлийг хасъя гэсэн саналыг дэмжье

Зөвшөөрсөн

39


Татгалзсан

  1

Бүгд


40

97.5 хувийн саналаар дэмжигдлээ.

5. Төслийн “25.1-ийн Албан татвар төлөгч нь хамааралтай этгээдэд зах зээлийн үнээс доогуур үнээр бараа, хөрөнгө шилжүүлсэн, бэлэглэсэн эсвэл ажил үйлчилгээ үзүүлсэн бол авсан этгээд нь зах зээлийн үнээр худалдан авсан, өгсөн этгээд нь зах зээлийн үнээр төлбөр хийсэнд тооцно” гэснийг “Албан татвар төлөгч, харилцан хамаарал бүхий этгээд хоорондоо зах зээлийн үнээс хямд буюу өндөр үнээр бараа борлуулсан, ажил хийсэн, үйлчилгээ үзүүлсэн, бараа /хөрөнгө/ шилжүүлсэн бол тухайн бараа, ажил, үйлчилгээний орлогыг тодорхойлохдоо харилцан хамааралгүй этгээдийн хооронд хийгдсэн түүнтэй адилтгах бараа, ажил, үйлчилгээний борлуулалтын үнийг жишиг болгон татварын алба тодорхойлно” гэж өөрчилөн найруулах гэсэн саналыг дэмжье.

Зөвшөөрсөн

36


Татгалзсан

  4

Бүгд


40

90.0 хувийн саналаар дэмжигдлээ.

6. Төслийн “26.2.2. Энэ хуулийн 20. 21 дүгээр зүйлд заасан орлогын дүнд 5 хувиар” гэж нэмье гэсэн саналыг дэмжье.

Зөвшөөрсөн

32


Татгалзсан

  8

Бүгд


40

80.0 хувийн саналаар дэмжигдлээ.

7. Эцсийн хэлэлцүүлэгт тараасан төслийн 14.1.12-ыг дараахь байдлаар өөрчлөн найруулах гэсэн саналыг дэмжье.

“Хувь хүн өөрийн орлого болон банк, санхүүгийн байгууллагаас авсан зээлийн хөрөнгөөр амьдран суух зориулалтаар анх удаа хувьдаа орон сууцны барилга барих эсхүл худалдан авахад зарцуулсан 30.0 сая төгрөгөөс дээшгүй хэмжээний хөрөнгөтэй тэнцэх орлого” 

Зөвшөөрсөн

33

Татгалзсан

 7

Бүгд


40

82.5 хувийн саналаар дэмжигдлээ.

Төсвийн байнгын хорооноос дэмжээгүй саналыг дэмжье.

Төслийн 15.1.1-д “9.1.6”-г нэмж, үүнтэй холбогдуулан 15.1.2-оос “9.1.6”-г хасах.

УИХ-ын гишүүн Л.Пүрэвдорж цөөнх болж саналаа хэлэв.

Уг саналтай холбогдуулан УИХ-ын С.Ламбаа асуулт асууж, УИХ-ын гишүүн Л.Пүрэвдорж хариулав.

Ц.Нямдорж: -Төслийн 15.1.1-д “9.1.6”-г нэмж, үүнтэй холбогдуулан 15.1.2-оос 9.1.6”-г хасъя гэсэн саналыг дэмжих боломжгүй гэсэн санал хураалт явуулъя.

Зөвшөөрсөн

  7

Татгалзсан

33

Бүгд


40

82.5 хувийн саналаар УИХ-ын Л.Пүрэвдоржийн санал дэмжигдлээ.

Хүн амын орлогын албан татварын хуулийн шинэчилсэн найруулгыг батлая гэсэн саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ.

Татварын багц хуулийн шинэчлэлийн хүрээнд анхны хууль ийнхүү батлагдав.

Уг асуудлыг  11.09 цагт хэлэлцэж дуусав.
Гурав. Төсвийн хүрээний мэдэгдлийг зөвшөөрөх тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Сангийн сайд Н.Баяртсайхан, дэд сайд Ч.Ганзориг, мөн яамны газрын дарга Б.Батжаргал, Н.Энхбаяр, хэлтсийн дарга Б.Нанзаддорж, Тамгын газрын нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, референт Ё.Мөнхбаатар нар ажлын хэсэгт байлцав. 


Төсөл санаачлагчийн илтгэлийг Сангийн сайд Н.Баяртсайхан танилцуулав.


Уг илтгэлтэй холбогдуулан УИХ-ын дарга Ц.Нямдорж, УИХ-ын гишүүн Ц.Дамиран, Р.Раш, Д.Ганхуяг, С.Ламбаа, Ц.Сүхбаатар, Б.Мөнхтуяа, А.Цанжид, Э.Бат-Үүл нар асуулт асууж, УИХ-ын гишүүн, Сангийн сайд Н.Баяртсайхан,  Сангийн яамны дэд сайд Ч.Ганзориг, Сангийн яамны хэлтийн дарга Ж.Ганбат нар хариулав.


11.32-11.58 цаг хүртэл хуралдааныг УИХ-ын дэд дарга Д.Лүндээжанцан даргалав. 

Төсвийн байнгын хорооны дүгнэлтийг УИХ-ын гишүүн Ч.Раднаа танилцуулав.

Ц.Нямдорж: - Төсвийн хүрээний мэдэгдлийг хэлэлцье гэсэн саналыг дэмжье.

Зөвшөөрсөн

34

Татгалзсан

  7

Бүгд


41

89.2 хувийн саналаар дэмжигдлээ.

Анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 12.18 цагт хэлэлцэж дуусав.

Дөрөв. Зарим бараа материал, тоног төхөөрөмж, машин механизмыг Нэмэгдсэн өртгийн болон Гаалийн албан татвараас чөлөөлөх тухай хуулийн төсөл /хэлэлцэх эсэх/


Хэлэлцэж буй асуудалтай холбогдуулан УИХ-ын гишүүн, Засгийн газрын Хэрэг эрхлэх газрын дарга Су.Батболд, мөн тэргүүн дэд дарга Ж.Сүхбаатар,  Батлан хамгаалах яамны дэд сайд Б.Эрдэнэбат, мөн яамны Төрийн нарийн бичгийн дарга М.Борбаатар, Төр, засгийн үйлчилгээ аж ахуйг эрхлэх газрын дарга Ж.Бадраа, Засгийн газрын Хэрэг эрхлэх газрын референт Д.Түвшинтөр, Нийслэлийн хөрөнгө оруулалтын газрын дарга М.Цэлмэг, Зэвсэгт хүчний жанжин штабын үлгэр жишээ үлээвэр найрал хөгжмийн дарга Ё.Ганбат, “Нийслэл өргөө” ХК-ийн захирал М.Ганзориг, Тамгын газрын зөвлөх Г.Доржханд, Төсвийн байнгын хорооны референт Ё.Мөнхбаатар нар байлцав. 


Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Су.Батболд тавив.

Илгэлтэй холбогдуулан УИХ-ын дарга Ц.Нямдорж, УИХ-ын гишүүн Р.Раш, Д.Арвин, Э.Бат-Үүл, Ж.Гүррагчаа, Г.Адъяа, А.Мурат нар асуулт асууж, УИХ-ын гишүүн С.Баярцогт, Су.Батболд нар тайлбар хийж хариулав.


УИХ-ын гишүүн Д.Дэмбэрэл Төсвийн байнгын хорооны дүгнэлтийг танилцуулав. 


Хэлэлцэж буй асуудалтай холбогдуулан УИХ-ын гишүүн Э.Бат-Үүл асуулт асууж, УИХ-ын гишүүн Д.Дэмбэрэл хариулав.


Хэлэлцэх эсэх асуудлаар санал хураалт явуулах гэсэн боловч ирц хүрэлцэхгүй байсан тул 15.00 цагт санал хураалт явуулахаар шийдвэрлэв.

Өглөөний нэгдсэн хуралдаан 13.06 цагт завсарлаж, оройн нэгдсэн хуралдаан 15.15 цагт эхэлж хуралдаанд ирвэл зохих 75 гишүүнээс 51 ирж  68.0 хувийн ирцтэй байв.

Чөлөөтэй: Ч.Авдай, Б.Бат-Эрдэнэ, Л.Гантөмөр, С.Оюун, Я.Санжмятав, Д.Туяа,  Р.Гончигдорж, Б.Жаргалсайхан, Г.Занданшатар, Н.Энхболд, М.Энхсайхан, Б.Эрдэнэбат.


Өвчтэй: А.Бакей, М.Сономпил, М.Зоригт, З.Энхболд.


Тасалсан: Р.Бадамдамдин, Т.Бадамжунай, Ц.Батаа, Х.Баттулга, Д.Бат-Эрдэнэ, У.Хүрэлсүх, Ц.Жаргал,  Б.Цэрэнбалжир.

Зарим бараа материал, тоног төхөөрөмж, машин механизмыг Нэмэгдсэн өртгийн татвар болон Гаалийн албан татвараас чөлөөлөх тухай хуулийн төсөл /хэлэлцэх эсэх/ асуудлаархи санал хураалт үргэлжлэв.


Хуулийн төслийг хэлэлцье гэсэн Төсвийн байнгын хорооны дэмжсэн саналыг дэмжье.

Зөвшөөрсөн

32

Татгалзсан

16


Бүгд


48

66.7 хувийн саналаар дэмжигдлээ.

Тав. “Эрүүл Монгол хүн” хөтөлбөр

Хэлэлцэж буй асуудалтай холбогдуулан Монгол Улсын Ерөнхий сайдын зөвлөх Б.Долгор, Эрүүл мэндийн дэд сайд А.Отгонболд, Нийгмийн хамгаалал, хөдөлмөрийн яамны дэд сайд Б.Чинзориг, Эрүүл мэндийн яамны Төрийн нарийн бичгийн дарга Б.Батсэрээдэнэ, мөн яамны Эмнэлгийн тусламжийг удирдах газрын дарга Ш.Жаргалсайхан, мөн яамны Санхүү, эдийн засгийн газрын дарга Д.Чимэддагва нар ажлын хэсэгт байлцав.

Монгол Улсын Ерөнхий сайд М.Энхболд Эрүүл Монгол хүн үндэсний хөтөлбөрийн талаар мэдээлэл хийв.

УИХ дахь цөөнхийн зөвлөлийг төлөөлж УИХ-ын гишүүн Л.Гансүх үг хэлэв.

Мэдээлэлтэй холбогдуулан УИХ-ын дарга Ц.Нямдорж, УИХ-ын гишүүн С.Ламбаа, С.Баярцогт, Л.Гансүх, Б.Мөнхтуяа, А.Мурат нар асуулт асууж, Монгол Улсын Ерөнхий сайд М.Энхболд, УИХ-ын гишүүн Л.Гүндалай, Эрүүл мэндийн  дэд сайд А.Отгонболд, Нийгмийн хамгаалал, хөдөлмөрийн дэд сайд С.Чинзориг нар хариулав.

Эрүүл Монгол хүн мэдээлэлтэй холбогдуулан УИХ-ын гишүүн С.Ламбаа, Ч.Содномцэрэн, Б.Батбаатар, Л.Гансүх нар саналаа хэлэв.

Ц.Нямдорж: -Эрүүл Монгол хөтөлбөрт хууль зөрчсөн зөрчил байвал зас. Тэр нийгмийн даатгалын үлдэгдэл хөрөнгөөс гаргаж байгаа явдал нь хууль зөрчсөн бол тэрийгээ зас. Энэ гишүүдийн яриад байгаа үлдэцтэй юманд энэ ажлаа чиглүүлээчээ гэдгийг дээд зэргээр авч үзмээр байна. Тийм учраас сумдын эмнэлгийн байгууллагуудыг шаардлагатай тоног төхөөрөмжөөр хангахад хөтөлбөрөө чиглүүлж, тэнд өөрсдөө юмаа хийдэг нөхцлийг нь бүрдүүлж өгөхөд энэ хөтөлбөрийн гол зорилго орших юм болов уу гэж энэ гишүүд яриад байна. Энийг хэдэн сайд нэг сайн авч үзээч. Ганди дарга Нийгмийн бодлогын байнгын хороо хуулийн зөрчил байна гэж үзсэн юм байна. Засгийн газар та бүхэнд зөрчлөө ингэж заслаа гэж хариу өгөх ёстой. Хэрвээ тийм хариу өгөхгүй бол Засгийн газрын Үндэсний хөтөлбөр баталсан тогтоолыг нь оруулж ирээд Их Хурлаар хүчингүй болгуул. Засгийн газрын тогтоолыг Их Хурал хүчингүй болгодог эрхтэй. Тэр хуулийн зөрчилтэй хэсгийг. Ингэж ажилламаар байх юм. Ерөнхий сайд энэ асуудлаа бодоод дахиад энэ хөтөлбөрийнхөө агуулгыг авч үзмээр байна гэдгийг анхааруулав.

Уг асуудлыг 16.53 цагт хэлэлцэж дуусав.

Зургаа. УИХ-ын 46 дугаар тойрогт нөхөн сонгууль товлон зарлах тухай, Нөхөн сонгуулийн зардлын хэмжээг батлах тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Төрийн байгуулалтын байнгын хорооны референт Д.Чагнаадорж байлцав.

Төрийн байгуулалтын байнгын хорооны танилцуулгыг УИХ-ын гишүүн Р.Раш танилцуулав.

Танилцуулгатай холбогдуулан асуулт гараагүй. 

УИХ-ын 46 дугаар тойрогт нөхөн сонгууль товлон зарлах тухай УИХ-ын тогтоолыг баталъя.

Зөвшөөрсөн

31

Татгалзсан

13

Бүгд


44

70.5 хувийн саналаар дэмжигдлээ.

УИХ-ын 46 дугаар тойрогт нөхөн сонгууль товлон зарлах тухай УИХ-ын тогтоолыг 70.5 хувиар баталж, эцсийн найруулга сонссонд тооцов.

Нөхөн сонгуулийн зардлын хэмжээг тогтоох тухай УИХ-ын тогтоолыг баталъя.

Зөвшөөрсөн

33

Татгалзсан

11

Бүгд


44

75.0 хувийн саналаар дэмжигдлээ.

Нөхөн сонгуулийн зардлын хэмжээг тогтоох тухай УИХ-ын тогтоолыг 75.0 хувиар баталж, эцсийн найруулга сонссонд тооцов.

Эцсийн найруулга

1. Конвенцид нэгдэн орсныг соёрхон батлах тухай / Далайд газрын тос тээвэрлэгч хөлөг онгоцноос далайд учруулсан хохирлын талаар хүлээх иргэний хариуцлагын тухай 1969 оны Олон улсын конвенцийг шинэчлэх протокол/ хууль, 

2. Хэлэлцээрт нэгдэн орсныг соёрхон батлах тухай /Бухарест хотноо хуралдсан Дэлхийн шуудан холбооны бүрэн эрхт төлөөлөгчдийн 23 дугаар Их Хурлаар баталсан баталсан Шуудангийн санхүүгийн үйлчилгээний хэлэлцээр/ 

3. Зээлийн хэлэлцээр соёрхон батлах тухай /Монгол Улсын Засгийн газар, Япон Улсын хамтын ажиллагааны банк хооронд 2006 оны 3 дугаар сарын 28-ны өдөр байгуулсан “Жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн төсөл”-ийн Зээлийн хэлэлцээр/ 

4. Санхүүгийн зохицуулах хорооны дүрэм батлах тухай УИХ-ын тогтоолын төсөл

Дээрх эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль болон тогтоолын эцсийн найруулгыг сонсов.

Хуралдаан 17цаг 05  минутанд өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

  НАРИЙН БИЧГИЙН ДАРГА




Н.ЛУВСАНЖАВ


ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН

 

     БИЧГИЙН ДАРГА





В.ОЮУН

УИХ-ЫН 2006 ОНЫ ХАВРЫН ЭЭЛЖИТ ЧУУЛГАНЫ 6 ДУГААР 

САРЫН 16-НЫ ӨДӨР /БААСАН ГАРИГ/- ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 25 минутанд эхлэв.

Ц.Нямдорж: - 67 гишүүн ирэх бололцоотой. Ч.Авдай, С.Оюун, Энхболд, Энхсайхан гишүүд гадаадад, Туяа гишүүн орон нутагт, Бакей, Содномпил, Ганди гишүүд өвчтэй байгаа юм байна.

Мянганы сорилын корпорацийнхантай уулзаад 10 минут хоцорлоо. Батбаяр гишүүнээ. Шалтгаанаа тайлбарлаа шүү.

За эрхэм гишүүд картаа хийчихье. Арвин, Бадамдамдин, Бат-Үүл, Б.Бат-эрдэнэ, Д.Бат-Эрдэнэ, Батбаатар, Н.Батжав, Сү.Батболд, Баттулга, Батхүү, Батхуяг, Баярсайхан, Гүндалай, Гантөмөр, Гончигдорж, Жаргал, Жаргалсайхан, Зориг, Мурат, Наранцацралт, Нямсүрэн, Одбаяр, Одончимэд, Одхүү, Отгонбаяр, Очирхүү, Пүрэвдорж, Саираан, Санжмятав гишүүн шалтгаантай байгаа, Туяа, Тэрбишдагва, Улаан, Хүрэлсүх, Цэнгэл, Цэрэнбалжир, З.Энхболд, Эрдэнэбүрэн, Эрдэнэбат гишүүд хуралдаанд ирье.

Дүрмийн хавсралт, юу нь редакци очсон уу.

Гантөмөр дарга ирсэн үү. Гишүүд яаралтай хуралдаанд ирье.

Нарантуяа энэ дүрмийн миний зассан засвартай хувь хаана байна.

Гишүүд яаралтай хуралдаанд ирье.

Арвин, Бадамдамин, Бат-Үүл, хоёр Бат-Эрдэнэ, Батбаатар, Сү.Батболд, Н.Батбаяр, Баттулга, Батхуяг, Баярсайхан, Гүндалай, Гантөмөр, Гончигдорж, Зоригт, Мурат, Наранцацралт, Одбаяр, Одончимэд, Одхүү, Отгонбаяр, Очирхүү, Саираан, Тэрбишдагва, Улаан, Хүрэлсүх, Цэнгэл, Эрдэнэбүрэн, Эрдэнэбат.

Цанжид гишүүн хаачсан юм бэ, Бат-Эрдэнэ, Хүрэлсүх хоёрыг дууд Идэвхтэн дарга. Гансүх гишүүдээ дууд. 

Энхболд, Саираан, наад талд нь хэн билээ энэ дээр бичээгүй байх юм Тамгын газар.

Ганхуяг гишүүний урд талын гишүүд алга байна. Тэр Содномпилтэй хэсэг алга, Эрдэнэбат, Зориг, өөр хэн байна. Зарим нь Бороо гоулд дээр жагсаал хийж байна гэж байна шүү дээ.

Тэр засвартай хувь хаана байна.Хурдан аваад ирээч.  

Идэвхтэн дарга МАХН-ын харьяалалтай сайдуудыг дуудъя. Хүрэлсүх, Цэнгэл, өөр хэн байна. Бат-Эрдэнэ, Хүрэлсүх хоёр хаачсан юм бэ.

Буд тэр Арвин гишүүнийг дууд.

38 гишүүн ирж байна. 

Эрхэм гишүүд ээ. Өчигдөр  саяхан байгуулагдсан Санхүүгийн зохицуулах хорооны даргаар Их Хурлаас томилогдсон Дашдоржийн Бадраа албан үүргээ гүйцэтгэж  яваад, албан үүрэгтэй нь холбогдуулан халдсан этгээдийн гарт харамсалтайгаар амь үрэгдэж, эмнэлэгт очсон боловч хагалгаа даасангүй таалал төгслөө.

Талийгаачийн гэгээн дурсгалыг хүндэтгэж босч хүндэтгэл үзүүлэхийг хүсч байна.

Өнөөдөр дараахь асуудлыг хэлэлцэхээр төлөвлөж байна.

1.Үндсэн хуулийн цэцийн 2006 оны 5 дугаар дүгнэлтийн тухай асуудал хэлэлцэнэ.

2.Хүн амын орлогын албан татварын тухай хуулийн шинэчилсэн найруулгын төслийг хэлэлцэнэ.

3.Төсвийн хүрээний мэдэгдлийг зөвшөөрөх тухай УИХ-ын тогтоолын төслийг хэлэлцэнэ.

4.Бараа материал, тоног төхөөрөмж, машин механизмыг Нэмэгдсэн өртгийн болон Гаалийн татвараас чөлөөлөх тухай хуулийн төслийг хэлэлцэх эсэхийг ярина.

5. 46 дугаар тойрогт нөхөн сонгууль зарлах тухай, Нөхөн сонгуулийн зардлын хэмжээг батлах тухай тогтоолын төслийн эцсийн хэлэлцүүлгийг хэлэлцэнэ.

6. Бусад асуудал байгаа. Үүнд Төсвийн байнгын хороо асуудлаа товч яриад нэгдсэн ойлголтод хүрч чадвал Бонд гаргах асуудлыг хэлэлцье гэдэг тооцоогоор бусад гэдэг асуудлыг оруулж байгаа. 

15 цагаас “Эрүүл Монгол хүн” хөтөлбөрийн талаар Ерөнхий сайдын мэдээлэл сонсохоор төлөвлөж байна.

Хэлэлцэх асуудалтай холбогдуулж гишүүдэд өөр санал байгаа юу. Байхгүй байна. Асуудлаа хэлэлцье.

Асуудлыг хэлэлцэж эхлэхийн өмнө Санхүүгийн зохицуулах хорооны дүрмийн эцсийн найруулгыг та бүхэнд танилцуулж байна. Нэлээд засварууд хийгдсэн, үүнээс гол зүйлийг нь хэлээд өгчихье гэж бодож байна.

Нарантуяа миний зассан хувийг аваад ир гэсэн чинь засаагүй хувийг аваад ирсэн байх юм ямар зовлонтой юм бэ.

Энэ чинь биш байна. 

Ийм засварууд хийгдсэн би санаж байгаагаа хэлчихье.

Санхүүгийн зохицуулах хорооны ажлын алба гэдэг дээр 4.5.4 дээр Ажлын албаны даргын эрх байсан. Тэрэн дээр ажилтнуудад урамшуулал тогтоох гэдэг зүйл биччихсэн ажилд томилох, чөлөөлөх хоёрыг нь орхичихсон байсан байна. Хуулийг нь үзсэн. Томилох, чөлөөлөх гэдгийг 4.5.4 дээр хуульд заасан үндэслэл журмын дагуу ажилд томилох, чөлөөлөх, тэдгээрт цалин гэсэн заалт нэмсэн.

2 дугаарт төслийн 4.6.10 дээр гадаад харилцааг хөгжүүлэх асуудлыг аппаратад нь өгчихсөн байсныг хорооноос санхүүгийн зах зээлийн зохицуулалт, хөгжлийн асуудлаар гадаад оронд болон ОХУ-тай хамтын ажиллагааг хөгжүүлэх нөхцлийг бүрдүүлэх гэдгээр редакцийн засвар хийсэн. Аппарат нь өөрөө эрхэлж хийнэ гэж байхгүй. Хорооны асуудал байгаа.

Тэрний дараачийн хорооноос энэ журмын 2.2.2-т заасан оролцогчийн хүний нөөцийн чадавхийг бэхжүүлэх талаар зохион байгуулах ажилд дэмжлэг үзүүлэх гэдэг байдлаар редакцийн засвар хийсэн. Аппарат биш хороо нь энэ ажлыг хийхэд аппарат нь дэмжлэг үзүүлнэ гэдэг байдлаар өөрчилсөн гэдгийг хэлье.

Энэ асуудлууд дээр гишүүдэд санал байвал сонсоод байхгүй бол дүрмийн төслийг эцэслэн дуусгая гэсэн бодолтой байна.

Байнгын хороодын дарга нараас энд байна хүсч байна, Тамгын газраас хүсч байна. Асуудлыг Байнгын хороогоор хэлэлцэж эхлэхийн өмнө юмаа сайн уншаад, ингэж ингэж засаж сайжруулж гаргах ёстой юм байна гэдгээ Байнгын хороонд хэлж, Байнгын хороодын дарга нар энэ ажлаа гартаа авч засвараа сайн хийж байгаачээ.

Мөн ч олон удаа ярьж, та нарыг залхаах түвшинд ярьж байна. Гэхдээ ийм л юм гарч ирээд болж өгөхгүй байна шүү дээ.

Энэ хорооны дүрэм дээр санал байгаа юу. Байхгүй бол энэ редакци сонслоо.

Нэг.Үндсэн хуулийн цэцийн 2006 оны 05 дугаар 

дүгнэлтийн тухай

Ц.Нямдорж: - УИХ-ын сонгуулийн тухай хуулийн зарим заалт, Үндсэн хуулийн холбогдох заалтыг зөрчсөн эсэх талаар Цэцээс 2006 онд 5 тоот дүгнэлт гарсан.

Цэцийн дүгнэлтийг Үндсэн хуулийн цэцийн гишүүн, дэд дарга Жанцан танилцуулна.Жанцанг индэрт дуудаж байна.

Гансүх гишүүнээ АН-ын харьяалалттай гишүүдээ дуудаж хуралдаанд оруул. Яасан их хожигддог юм бэ. 

УИХ-ын дарга, эрхэм гишүүд ээ. 

Монгол Улсын Их Хурлын сонгуулийн тухай хуулийн зарим заалт  Монгол Улсын Үндсэн хуулийн холбогдох заалтыг зөрчсөн эсэх тухай маргааныг Үндсэн хуулийн цэц дунд суудлын хуралдаанаараа хэлэлцэж 2006 оны 5 дугаар сарын 31-нд 05 тоот дүгнэлт гаргасан болно.

Гишүүд та бүгдэд дүгнэлтийн үндсэн эх байгаа гэж ойлгож байгаа. Тийм учраас би товчилж танилцуулах нь зүйтэй болов уу гэж бодож байна. Уг дүгнэлтээр Монгол Улсын Их Хурлын Сонгуулийн тухай хуулийн 57 дугаар зүйлийн 57.1, 57.2, 57.3, 57.5 гэсэн заалтууд Үндсэн хуулийн холбогдох заалтыг зөрчөөгүй байна гэсэн дүгнэлт гаргасан.

Нэгэнт зөрчөөгүй байгаа гэсэн дүгнэлт гарсан учраас энийг дэлгэрүүлэн тайлбарлах шаардлагагүй гэж үзэж байна. Харин Монгол Улсын Их Хурлын Сонгуулийн тухай хуулийн 57 дугаар зүйлийн 57.6 дэх хэсгийн “Энэ хуулийн 41.9, 42.8-д заасан хөрөнгийг улсын орлого болгох шийдвэрийг Сонгуулийн ерөнхий хороо гаргах ба энэ талаар гомдол гаргавал сум буюу сум дундын, дүүргийн шүүх Иргэний хэрэг шүүхэд хянан шийдвэрлэх тухай хуульд заасны дагуу шийдвэрлэнэ” гэсэн заалт Монгол Улсын Үндсэн хуулийн Нэгдүгээр зүйлийн 2 дахь хэсгийн “... шударга ёс, ... хууль дээдлэх нь төрийн үйл ажиллагааны үндсэн зарчмын нэг мөн” гэсэн заалтыг зөрчсөн байна гэсэн дүгнэлт гаргасан юм.

Цэц Үндсэн хуулийн, Цэцийн дүгнэлтийн үндэслэл хэсэгтээ хөрөнгийг улсын орлого болгох тухай шийдвэрийг сонгуулийн төв байгууллага шууд гаргаж байгаа нь бусдын өмчлөх эрхэнд шүүхийн бус журмаар халдсан шинжийг агуулж байна гэж тэмдэглэсэн байгааг та нөхөд анхааралдаа авна бизээ. Энэнд данснаас гадуур өгсөн хөрөнгийг улсын орлого болгох, гадаад улсаас өгсөн хандивыг улсын орлого болгох,  олон нийтийн байгууллагаас өгсөн хандивыг улсын орлого болгох тохиолдолд Сонгуулийн хороо уг хөрөнгийг улсын орлого болгоно гэдэг нь нэгдүгээрт бусдын өмчлөх эрхэнд шүүхийн бус замаар халдаж байна. Хоёрдугаарт түүнийг бусдын өмч хөрөнгө мөн бишийг тогтоох  боломжгүй юм гэсэн ҮХЦ-ийн зөвлөлдөх тасалгаанд ярьсныг дашрамд толилуулж байна. Анхаарал тавьсанд баярлалаа.

Ц.Нямдорж: - Бат-Эрдэнэ, Хүрэлсүх, Шаравдорж, Дэмбэрэл гишүүн ирсэн үү. Хуралдаанд ирцгээе. Бат-Үүл тэргүүтэй гишүүд хуралдаанд ирцгээе.

Энэ асуудлаар Байнгын хорооны дүгнэлт гаргасан. Төрийн байгуулалтын байнгын  хорооны дүгнэлтийг Ламбаа, Хуулийн хорооны дүгнэлтийг Жаргал гишүүд танилцуулна.

Ламбаа гишүүнийг индэрт урьж байна. 

УИХ-ын дарга, эрхэм гишүүд ээ

Монгол Улсын Их Хурлын сонгуулийн тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2006 оны 5 дугаар сарын 31-ний өдрийн 5 дугаар дүгнэлтийг Төрийн байгуулалтын байнгын хороо 2006 оны 6 дугаар сарын 6, 13-ны өдрүүдийн хуралдаанаараа хэлэлцлээ.

Монгол Улсын Үндсэн хуулийн цэц Монгол Улсын Их Хурлын сонгуулийн тухай хуулийн 57 дугаар зүйлийн 57.6 дахь хэсгийн “Энэ хуулийн 41.9, 42.8-д заасан хөрөнгийг улсын орлого болгох шийдвэрийг Сонгуулийн ерөнхий хороо гаргах ба энэ талаар гомдол гаргавал сум буюу сум дундын, дүүргийн шүүх Иргэний хэрэг шүүхэд хянан шийдвэрлэх тухай хуульд заасны дагуу шийдвэрлэнэ” гэсэн нь Монгол Улсын Үндсэн хуулийн Нэгдүгээр зүйлийн 2 дахь хэсгийн “... шударга ёс, ... хууль дээдлэх нь төрийн үйл ажиллагааны үндсэн зарчим мөн” гэсэн заалтыг зөрчсөн байна гэж үзсэнийг Байнгын хорооны хуралдаанд оролцсон гишүүдийн дийлэнх олонхи нь хүлээн зөвшөөрөх нь зүйтэй гэж үзсэн болно.

Монгол Улсын Их Хурлын чуулганы хуралдааны дэгийн 30.1.3-т “нэгдсэн хуралдаанд оролцсон гишүүдийн олонхи Цэцийн дүгнэлтийг дэмжсэн бол түүнийг хүлээн зөвшөөрөх тухай, дэмжээгүй бол эс зөвшөөрөх тухай тогтоол батална”, 30.1.5-д “хууль, Улсын Их Хурлын бусад шийдвэр Үндсэн хуульд нийцээгүй гэсэн Цэцийн дүгнэлтийг Улсын Их Хурал хүлээн зөвшөөрсөнбол тухайн хууль, шийдвэрт зохих нэмэлт, өөрчлөлт оруулна”, 30.1.7-д “энэ дэгийн 30.1.5-д заасан хууль, Улсын Их Хурлын бусад шийдвэрт нэмэлт, өөрчлөлт оруулах тухай төслийг холбогдох Байнгын хороо боловсруулж нэгдсэн хуралдаанд оруулах бөгөөд уг төслийн талаар Засгийн газар, холбогдох бусад байгууллагаас санал авахыг шаардахгүй” гэж заасны дагуу тус Байнгын хороо  Үндсэн хуулийн цэцийн 2006 оны 5 дугаар дүгнэлтийн тухай Улсын Их Хурлын тогтоолын төсөл болон Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг танилцуулж байна.

Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөлд Сонгуулийн ерөнхий хороо, холбогдох хяналт шалгалтын байгууллагын дүгнэлтийг үндэслэн хуульд заасан данснаас гадуур өгсөн, хууль зөрчиж нээлгэсэн дансанд төвлөрүүлсэн, хуулиар хориглосон этгээдээс авсан хандив,хөрөнгийг улсын орлого болгох тухай нэхэмжлэлийг сум буюу сум дундын, дүүргийн шүүхэд гаргах, шүүх уг асуудлыг Иргэний хэрэг шүүхэд хянан шийдвэрлэх тухай хуульд заасны дагуу хянан шийдвэрлэж байхтай холбогдсон өөрчлөлтийг Монгол Улсын Их Хурлын Сонгуулийн тухай хуулийн 57.6 дахь хэсэгт оруулахаар тусгалаа.

Улсын Их Хурлын эрхэм гишүүд ээ,

Монгол Улсын Их Хурлын чуулганы хуралдааны дэгийн 30.1.3, 30.1.7-д заасны дагуу Үндсэн хуулийн цэцийн 2006 оны 5 дугаар дүгнэлтийн тухай Улсын Их Хурлын тогтоолын төсөл болон Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг Та бүхэнд тараасан болно.

Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж: - За Ламбаа гишүүнд баярлалаа. Жаргал гишүүн Хууль зүйн байнгын хорооны дүгнэлтийг танилцуулъя.

Улсын Их Хурлын дарга, эрхэм гишүүд ээ

Хууль зүйн байнгын хороо 2006 оны 6 дугаар сарын 13-ны өдрийн хуралдаанаараа Монгол Улсын Их Хурлын сонгуулийн тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2006 оны 5 дугаар сарын 31-ний өдрийн 5 дугаар дүгнэлтийг хэлэлцлээ.

Монгол Улсын Үндсэн хуулийн цэц хөрөнгийг улсын орлого болгох тухай шийдвэрийг Сонгуулийн төв байгууллага шууд гаргаж байгаа нь бусдын өмчлөх эрхэнд шүүхийн бус журмаар халдсан шинжийг агуулсан гэсэн үндэслэлээр Монгол Улсын Их Хурлын сонгуулийн тухай хуулийн 57.6 дахь хэсгийн заалтыг Монгол Улсын Үндсэн хуулийн Нэгдүгээр зүйлийн 2 дахь хэсгийн “... шударга ёс, ... хууль дээдлэх нь төрийн үйл ажиллагааны үндсэн зарчим мөн” гэсэн заалтыг зөрчсөн байна гэж үзсэнийг Байнгын хорооны хуралдаанд оролцсон гишүүдийн дийлэнх олонхи нь хүлээн зөвшөөрөх нь зүйтэй гэж үзсэн юм.

Харин Улсын Их  Хурлын зарим гишүүд хэрэг, маргааныг шүүхээс гадуур урьдчилан шийдвэрлэх журмаар шийдвэрлэж, гомдол гарсан тохиолдолд уг асуудлыг шүүх шийдвэрлэж байх нь зүйтэй гэж үзсэн юм.

Харин Улсын Их Хурлын зарим гишүүд хэрэг, маргааныг шүүхээс гадуур урьдчилан шийдвэрлэх журмаар шийдвэрлэж, гомдол гарсан тохиолдолд уг асуудлыг шүүх шийдвэрлэж байх нь зүйтэй гэж үзэж байгаа.

Улсын Их Хурлын эрхэм гишүүд ээ. Уг асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Бат-Үүл гишүүн 40 минут, Батбаатар гишүүн 45 минут тасалж байна. Цагтаа ирж бай л даа. Хэд дахин хэлүүлэх гэсэн юм бэ.

Цэцийн дүгнэлттэй холбогдуулаад Байнгын хорооноос гаргасан дүгнэлтээс асуух гишүүн байгаа юү. Би асууна. Өөр гишүүн байгаа юу. Алга байна. Отгонбаяр гишүүн 45 минут. Цагтаа хуралдаа ирж бай л даа.

Ц.Нямдорж: - Энэ шударга ёс хууль дээдлэх ёсыг зөрчсөн гэж үздэг нь ямар учиртай юм бэ. Юу нь шударга биш болчихсон юм бэ, юу нь хууль дээдлэх ёсыг зөрччихсөн юм бэ. Энэ дээр Байнгын хороо зөвшөөрч байгаа учраас дүгнэлтээ хэлээдэхээч. Хууль бусаар хандив авчихсан байна.  Тэрийг хураах шийдвэр гаргаад маргаан гарвал шүүхээр шийднэ гэж байна. Энд ямар шударга ёсны тухай, ямар хууль дээдлэх ёсны тухай яриад эхлэв ээ.

Ц.Мөнх-Оргил: - Уучлаарай. Байнгын хорооны хуралдаанаар энэ асуудлыг хэлэлцэхэд хөрөнгийг улсын орлого болгохдоо сонгуулийн төв байгууллага шууд биш, сонгуулийн төв байгууллагын саналаар шүүхийн журмаар улсын орлого болгох нь зөв юмаа гэдэг дээр гишүүд санал нийлсэн. Үндэслэл нь тэр.

Шударга ёс,хууль дээдлэх нь төрийн үйл ажиллагааны үндсэн зарчим мөн гэдэг нь шүүхээр бусдын хөрөнгийг бусдын орлого болгох ёстой гэсэн шийдвэртэйгээ уялдаж байгаа юм даа.

Ц.Нямдорж: - За заа. Шударга ёс гэдэг нь ойлгогдохгүй юм байна.

За ингээд гишүүд асуултаа асуучихлаа. Одоо Байнгын хорооноос гаргасан санал дүгнэлтийн дагуу санал хураалт явуулъя.

Улсын Их Хурлын тухай, Сонгуулийн тухай хуулийн 57 дугаар зүйлийн 57.6 дахь хэсгийн энэ хуулийн 41-42.8-д заасан хөрөнгийг улсын орлого болгох шийдвэрийг Сонгуулийн ерөнхий хороо гаргах ба энэ талаар гомдол гарвал сум буюу сум дундын дүүргийн шүүх, Иргэний хэрэг шүүхэд хянан шийдвэрлэх хуульд заасны дагуу шийдвэрлэнэ гэсэн нь Үндсэн хуулийн 1 дүгээр зүйлийн 2 дахь хэсгийн шударга ёс, хууль дээдлэх нь төрийн үйл ажиллагааны үндсэн зарчим мөн гэсэн заалтыг зөрчсөн байна гэсэн Үндсэн хуулийн цэцийн 2006 оны 5 дугаар дүгнэлтийг хүлээн зөвшөөрье гэсэн санал хураалт явуулъя.

40 оролцож, 26 зөвшөөрч, 14 татгалзсан байна. 65.0 хувийн саналаар ҮХЦ-ийн дүгнэлтийг хүлээн зөвшөөрч байна.

Энэ тохиолдолд тэр нэг хууль батлах юмыг нь дараа батлах юмуу, одоо баталчих юмуу.

Саяын томъёоллоор Цэцийн дүгнэлтийг хүлээн авъя гэсэн учраас УИХ-ын тогтоолын төслийг та бүхэнд уншиж өгөөд санал хураалт явуулъя.

Улсын Их Хурлын тогтоол. Үндсэн хуулийн цэцийн 2006 оны 05 дугаар дүгнэлтийн тухай 

Монгол Улсын Их Хурлын чуулганы хуралдааны дэгийн 30.1.3 дахь заалтыг үндэслэн УИХ-аас ТОГТООХ нь:

1. Монгол Улсын Их Хурлын сонгуулийн тухай хуулийн 57.6 дахь хэсгийн энэ хуулийн 41.9, 42.8-д заасан хөрөнгийг улсын орлого болгох шийдвэрийг Сонгуулийн ерөнхий хороо гаргахдаа энэталаар гомдол гарвал сум буюу сум дундын, дүүргийн шүүх Иргэний хэргийг шүүхэд хянан шийдэх тухай хуульд заасны дагуу шийдвэрлэнэ гэсэн нь Монгол Улсын Үндсэн хуулийн Нэгдүгээр зүйлийн 2 дахь хэсгийн “... шударга ёс, ... хууль дээдлэх нь төрийн үйл ажиллагааны үндсэн зарчим мөн” гэсэн заалтыг зөрчсөн байна гэсэн Монгол Улсын Үндсэн хуулийн цэцийн 2006 оны 5 дугаар сарын 31-ний өдрийн 5 дугаар дүгнэлтийг хүлээн зөвшөөрсүгэй гэсэн тогтоол байна. 

Энэ тогтоолыг батлая гэсэн санал хураалт явуулъя.

45 оролцож, 35 зөвшөөрч, 10 татгалзсан байна. 77.8 хувийн саналаар тогтоол батлагдаж байна.

Цэцийн дүгнэлтийг хүлээж авсан учраас хуулинд өөрчлөлт орно. Хуулийн төслийг Байнгын хороо оруулж ирсэн байна. Би та бүхэнд уншиж өгөөд санал хураалт явуулъя.

Монгол Улсын Хууль, Монгол Улсын Их Хурлын сонгуулийн тухай хуульд өөрчлөлт оруулах тухай 1 зүйл.

Монгол Улсын Их Хурлын сонгуулийн тухай хуульд өөрчлөлт оруулах тухай 1 зүйл.

Монгол Улсын Их Хурлын сонгуулийн тухай хуулийн 57.6 дахь хэсгийг дор дурдсанаар өөрчлөн найруулсугай.

Хүчингүй болчихож байгаа учраас өөрчлөн найруулах тухай асуудал байхгүй ээ Мөнх-Оргил гишүүнээ. Редакцийг л янзлая.

Цэцийн дүгнэлтээр 57.6 хүчингүй болж байгаа учраас дараахь нэмэлт өөрчлөлт оруулсугай гэдгээр хийх үү, үгүй юү.

Нээрээ хүлээгээд авч байгаа учраас.

1 зүйл. Монгол Улсын Их Хурлын сонгуулийн тухай хуулийн 57.6  дахь хэсгийг өөрчлөн найруулсугай:

Сонгуулийн ерөнхий хороо нь холбогдох хяналт шалгалтын байгууллагын дүгнэлтийг үндэслэн энэ хуулийн 40.7, 41.9, 42.8-д заасан хөрөнгийг улсын орлого болгох тухай нэхэмжлэлийг сум буюу сум дундын, дүүргийн шүүхэд гаргах бөгөөд шүүх уг асуудлыг иргэний хэрэг шүүхэд хянан шийдвэрлэх тухай хуульд заасны дагуу хянан шийдвэрлэнэ гэсэн төсөл байна. 

Энэ нэмэлт өөрчлөлтийг батлая гэсэн санал хураалт явуулъя. 

43 оролцож, 39 зөвшөөрч, 4 татгалзсан байна. 90.7 хувийн саналаар энэ асуудал шийдэгдлээ.

За дараагийн асуудлыг хэлэлцье.

Хоёр. Хүн амын орлогын албан татварын тухай хуулийн шинэчилсэн найруулгын төсөл /эцсийн хэлэлцүүлэг/

Хүн амын орлогын албан татварын тухай хуулийн шинэчилсэн найруулгын төслийг эцсийн хэлэлцүүлэгт бэлтгэсэн. Төсвийн байнгын хороо санал дүгнэлт гаргасан.  Пүрэвдорж гишүүн танилцуулна. Индэрт урьж байна.

Улсын Их Хурлын дарга, эрхэм гишүүд ээ

Монгол Улсын Засгийн газраас санаачлан боловсруулж УИХ-д өргөн мэдүүлсэн Хүн амын орлогын албан татварын тухай хуулийн төслийн анхны хэлэлцүүлгийг УИХ-ын чуулганы нэгдсэн хуралдаанаар 2006 оны 4 дүгээр сарын 28-ны өдөр хийж төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Төсвийн байнгын хороо 2006 оны 6 дугаар сарын 14-ний өдөр хуралдаж анхны хэлэлцүүлгийн үед дэмжигдсэн зарчмын зөрүүтэй саналыг төсөлд тусгаж эцсийн хэлэлцүүлэгт бэлтгэсэн хувилбарыг авч хэлэлцлээ.

УИХ-ын чуулганы хуралдааны дэгийн 21.2.1-д заасны дагуу нэгдсэн хуралдаанаар эцсийн хэлэлцүүлэг явуулах үед гүйцээн боловсруулах чиглэл өгөгдсөн болон дэгийн 21.2.3-д заасны дагуу дахин санал хураахаар Байнгын хорооны гишүүдийн 2/3 дэмжлэг авсан 8 саналыг хэлэлцэн дүнг Улсын Их Хурлын нэгдсэн хуралдаанд танилцуулж байна. Үүнд:

Хувь хүн өөрийн болон банк санхүүгийн байгууллагаас авсан зээлийн хөрөнгөөр амьдран суух зориулалтаар анх удаа орон сууцны барилга барих, эсвэл худалдан авахад зарцуулсан 40 сая төгрөгнөөс дээшгүй хэмжээний хөрөнгөтэй тэнцэх орлогыг албан татвараас чөлөөлөх, шинжлэх ухаан, утга зохиол, урлагийн бүтээл туурвих, шинэ бүтээл, бүтээгдэхүүний болон ашигтай дагвар зохион бүтээх, спортын тэмцээн, урлагийн тоглолт зохион байгуулах, оролцох замаар олсон орлого,тэдгээртэй адилтгах бусад орлогод ногдуулах албан татварын хэмжээг 5 хувиар тогтоох зэрэг санал дэмжигдсэн болно.

Түүнчлэн хуулийн төслийн хэл найруулгыг Хуулийн этгээдийн орлогын албан татварын хуулийн төсөлтэй адил байх зарчмыг баримтлан найруулгын чанартай өөрчлөлтийг төсөлд тусгалаа. Тухайлбал, бараа, ажил үйлчилгээний хэлбэрээр хийгдсэн болон харилцан хамаарал бүхий этгээдийн хооронд хийгдсэн бараа, ажил, үйлчилгээний орлогыг харилцан хамааралгүй этгээдийн хооронд явагдсан тухайн бараа, ажил үйлчилгээний борлуулалтын үнийг жишиг болгон тодорхойлох тухай Хуулийн этгээдийн орлогын албан татварын хуулийн төсөлд тусгасан томъёололтой адилтган нэг мөр болгохыг гишүүд дэмжсэн билээ.

Төслийн талаарх зарчмын зөрүүтэй саналын томъёолол, эцсийн хэлэлцүүлэгт бэлтгэсэн хуулийн төслийг Та бүхэнд тараасан болно.

УИХ-ын эрхэм гишүүд ээ,

Хүн амын орлогын албан татварын хуулийн төслийг УИХ-ын чуулганы нэгдсэн хуралдааны эцсийн хэлэлцүүлэгт бэлтгэсэн талаарх Төсвийн байнгын хорооны танилцуулга, төслийн талаарх зарчмын зөрүүтэй саналын томъёоллыг тус тус хэлэлцэн баталж өгөхийг хүсье.

Анхаарал тавьсанд баярлалаа. 

Ц.Нямдорж: - За Пүрэвдорж гишүүнд баярлалаа. Байнгын хорооны санал, дүгнэлттэй холбогдуулж асуулттай гишүүн байгаа юү. Нэрээ өгье дээ. За Бат-Үүл гишүүнээр таслая.

Ж.Бат-Үүл: - Хүн амын орлогын албан татварын өмнөх хүн амын орлогын албан татвараас зарчмын хувьд бий болсон өөрчлөлт нь яг юу юу байгаа вэ.

Хоёрдугаарт. Татварыг тусгайлан ногдуулна гэсэн нь яг юу гэсэн үг вэ.

Татварыг ердийн болоод жилийн дүнгээр 10 хувь гэж байгаа. Тусгайлан ногдуулна гэхээр юу гэсэн үг вэ.

Ц.Нямдорж: - За эхний асуулт ч хариулахад хэцүү дээ.

За Байнгын хорооны дүгнэлттэй холбогдуулж Пүрэвдорж гишүүн.

Л.Пүрэвдорж: -Тэгэхээр хамгийн том зарчмын өөрчлөлт бол хуучин 10, 20, 30 гэсэн гурван шатлалтайгаар авч байсан. Татвар ногдуулж байсныг ганцхан 10 хувиар ноогдуулдаг боллоо. Мөн хуулийн шинэчлэн найруулгын явцад маш олон нэр томъёо, хуулийг хэрэгжүүлэхтэй холбоотой зүйлийг нарийвчилж томъёолж суулгасан. Шинэ шинэ ойлголтууд ч орсон. Тухайлбал харилцан хамаарал бүхий этгээдүүдийн хоорондын ажил гүйлгээ ч гэдэг юмуу гэх мэтийн олон зүйлийг сайжруулсан гэдгийг хэлье гэж бодож байна.


Тусгайлан ногдуулах хувь гэдэг нь 10 хувь, тэр 10 хувиас өөр хувь тогтоож байгаа юмаа энэ хуулиар. Тэр нь юу вэ гэхээр гол нь  татвар төлөх үйл ажиллагааг татвар төлөгч бөгөөд татварын албанд хялбар байлгах зорилгоор хийж байгаа юм л даа. Жишээлбэл үл хөдлөх хөрөнгө борлуулсны орлогыг тодорхойлохдоо нийт борлуулсан дүнгээр нь авчихаад тэгээд тэрний дүнгээс 2 хувиар авахаар тогтоож өгсөн.

Дараачийн санал өнөөдөр орж ирж байгаа нь юу вэ гэхээр уран зохиол бүтээх, шинэ бүтээл, оновчтой санал гаргах, урлагийн тоглолт зохиох гэдэг юмуу, энд ялгаагүй ерөнхий зарчмын хувьд гарсан зардлыг тооцож хасаад үлдэж байгаа цэвэр орлогоос 10 хувиар авах ёстой байдаг. Гэтэл энийг тооцох түвэгтэй,татварын албанаас хянахад хэцүү, зохион байгуулж байгаа улсдаа ч хэцүү байдаг учраас нийт орлогынх нь дүнгээр авчихаад, нийт орлогын нь дүнгээр татвар ногдуулах орлогоо тодорхойлоод харин нь хувийг нь тав болгочихьё гэж хялбарчилж байгаа юм. 

Ийм л зүйлийг тусгайлан ногдуулах хувь гэж байгаа юм даа.

Ц.Нямдорж: - Пүрэвдорж гишүүнээ маш товчоор бол 10-аас өөр хувиар тогтоосныг л хэлж байгаа тийм ээ.

Л.Пүрэвдорж: - Тийм тийм.

Э.Бат-Үүл: - 10 дээр бол жилийн дүнд  10 хувь байгаа тиймээ. Тусгайлан гэхээр би жишээ нь тухайн номыг бичээд гаргаад орлого оллоо шүү дээ. Тэр номыг бичиж гаргасан орлогод нь 5 хувь гэж ойлгох уу. Тоглолт хийгээд нэг удаа олж байгаа орлогод нь 5 хувь гэж ойлгох уу.

Л.Пүрэвдорж: - Жилийн орлого ч гэж ойлгож болно. Яагаад вэ гэхээр 5 хувь учраас жилийн дүнгээр нь ч бодсон 5 хувиар бодно нэгтгэж байгаад, тухайн үед нь бодсон ч 5-аараа л бодно.

Жилийнх үү, сарынх уу гэдгийг ялгаж өгөх зарчим юун дээр гарч ирэх вэ гэхээр шатлалтай хувийн үед нарийн авч үзэх ёстой байдаг болохоос биш 1 хувьтай үед жилийнхийг гэж аль нь ч  гэж ойлгож болно гэдгийг хэлмээр байна.

Э.Бат-Үүл: - Тэгэхээр ингэнэ шүү дээ. Жилд урлагийн тоглолт жишээ нь 5-ыг хийчихлээ. 5-ыг хийгээд орлого олчихлоо шүү дээ тиймээ. Тэр орлогын дүнд 5 хувь уу, тоглолт тус бүрийн орлогын дүнд 5 хувь уу.

Л.Пүрэвдорж: - Яг ижилхэн. Тоглолт тус бүрээс нь авчихаад эргүүлээд жилийн эцсээ дүгнээд үзэхээр яг ижилхэн дүн гарна. Яаж ч ойлгож болно.

Э.Бат-Үүл: -Шууд арифметикаар нэмэгдчихдэг билүү.

Л.Пүрэвдорж: - Нэмэгдчихнэ.

Ц.Нямдорж: - За гишүүд асуултаа асуулаа. Ингээд санал хураалт явуулъя. Байнгын хорооноос эцсийн хэлэлцүүлэгт бэлтгэхдээ 8 асуудлаар дахин санал хураалгах санал оруулж ирсэн. Энэ саналуудыг уншаад санал хураалгаад явчихъя.

Байнгын хороо дэмжсэн саналууд байна.

1. Төслийн 8.2.5-ыг бараа, ажил үйлчилгээний хэлбэрээр хийгдсэн орлогыг зах зээлийн тухайн үеийн үнээр тооцож тодорхойлно гэснийг “Бараа, ажил үйлчилгээний хэлбэрээр хийгдсэн албан татвар ногдох орлогыг харилцан хамааралгүй этгээдийн хооронд явагдсан тухайн бараа, ажил үйлчилгээний борлуулалтын үнийг жишиг болгон тодорхойлно” гэж өөрчлөн найруулъя гэсэн байна.

Энэ саналыг дэмжье гэсэн санал хураалт явуулъя.

Их шуугиантай байна гишүүд ээ.

43 оролцож, 38 зөвшөөрч, 5 татгалзсан байна. 88.4 хувийн саналаар нэгдэх санал дэмжигдэж байна. Пүрэвдорж, Ганхуяг, Цэрэнбалжир гишүүний гаргасан санал байна.

2. Төслийн “11.5-ын Хүүгийн орлогод зээлийн хүү, харилцах дансны үлдэгдэл, мөнгөн хадгаламжийн хүү, батлан даалт гаргасны төлбөр, өрийн бичиг, хууль болон гэрээний дагуу авч байгаа хүү, анз /торгууль, алданги/, даатгалын нөхөн төлбөрийн орлого хамаарна” гэснээс “даатгалын нөхөн төлбөрийн орлого” гэснийг хасъя гэсэн байна. 

Энэ саналыг дэмжье гэсэн санал хураалт явуулъя.

43 оролцож, 41 зөвшөөрч, 2 татгалзсан байна. 95.3 хувийн саналаар дээрх 3 гишүүдийн гаргасан хоёрдахь санал дэмжигдэж байна.

3. Төслийн 14.1.11-ыг хасъя гэсэн санал хураалт явуулъя.

40 оролцож, 35 зөвшөөрч, 5 татгалзсан байна. 87.5 хувийн саналаар дээрх гишүүдийн гаргасан гуравдахь санал дэмжигдэж байна.  

4. Төслийн 24 дүгээр зүйлийг хасъя гэсэн байна. Дэмжье гэсэн санал хураалт явуулъя.

40 оролцож, 39 зөвшөөрч, 1 татгалзсан байна. 97.5 хувийн саналаар гишүүдийн гаргасан дөрөвдэх санал дэмжигдэж байна.  

5. Төслийн “25.1-ийн Албан татвар төлөгч нь хамааралтай этгээдэд зах зээлийн үнээс дээгүүр үнээр бараа хөрөнгө шилжүүлсэн, бэлэглэсэн эсвэл ажил үйлчилгээ үзүүлсэн бол авсан этгээд нь зах зээлийн худалдан авсан, өгсөн этгээд нь зах зээлийн үнээр төлбөр хийсэнд тооцно” гэснийг “Албан татвар төлөгч, харилцан хамаарал бүхий этгээд хоорондоо зах зээлийн үнээс хямд буюу өндөр үнээр бараа борлуулсан, ажил хийсэн, үйлчилгээ үзүүлсэн, бараа /хөрөнгө/ шилжүүлсэн бол тухайн бараа, ажил, үйлчилгээний орлогыг тодорхойлохдоо харилцан хамааралгүй этгээдийн хооронд хийгдсэн түүнтэй адилтгах бараа, ажил, үйлчилгээний борлуулалтын үнийг жишиг болгон татварын алба тодорхойлно” гэж өөрчилье гэсэн байна.

Энэ саналыг дэмжье гэсэн санал хураалт явуулъя.

40 оролцож, 36 зөвшөөрч, 4 татгалзсан байна. 90 хувийн саналаар дээрх гишүүдийн гаргасан тавдахь санал дэмжигдэж байна.  

6. Төслийн “26.2.2. Энэ хуулийн 20. 21 дүгээр зүйлд заасан орлогын дүнд 5 хувиар” гэж нэмье гэсэн байна.

Энэ саналыг дэмжье гэсэн санал хураалт явуулъя.

40 оролцож, 32 зөвшөөрч, 8 татгалзсан байна. 80 хувийн саналаар дээрх гишүүдийн гаргасан 6 дахь санал дэмжигдэж байна.

7. Эцсийн хэлэлцүүлэгт тараасан төслийн 14.1.12-ыг дараахь байдлаар өөрчлөн найруулья гэсэн байна.

“Хувь хүн өөрийн орлого болон банк, санхүүгийн байгууллагаас авсан зээлийн хөрөнгөөр амьдран суух зориулалтаар анх удаа хувьдаа орон сууцны барилга барих эсхүл худалдан авахад зарцуулсан 30.0 сая төгрөгөөс дээшгүй хэмжээний хөрөнгөтэй тэнцэх орлого” гэсэн байна.

Энэ саналыг дэмжье гэсэн санал хураалт явуулъя.

40 оролцож, 33 зөвшөөрч, 7 татгалзсан байна.   82.5 хувийн саналаар Батбаяр, Н.Баяртсайхан нарын гаргасан 7 дахь санал дэмжигдэж байна.

Төслийн байнгын хорооноос дэмжээгүй санал гэж нэг санал байна. 

Төслийн 15.1.1-д “9.1.6”-ыг нэмж, үүнтэй холбогдуулан 15.1.2-оос “9.1.6”-г хасах гэсэн санал байна.

Пүрэвдорж, Ганхуяг, Цэрэнбалжир гишүүд энэ саналыг гаргасан. Төсвийн хороо дэмжээгүй байна.

Цөөнх Пүрэвдорж гишүүн.

Л.Пүрэвдорж: - УИХ-ын гишүүдийн энэ дээр бага гэхгүй анхаарал тавиад өгөөчээ гэж хүсч байгаа юм.

Энэ тухайн яригдаж байна вэ гэхээр жишээгээр яръя л даа. Их сургуулийн багш хүн МУИС-ийн багш байлаа гэж бодъё. Тэр хүний үндсэн ажил нь МУИС, тэгээд тэр багш хүн чинь гадуур сургуулиудаар явж лекц уншиж хөлс олдог шүү дээ. Тэгэхээр одоо ярьж байгаа нь өөрийнхөө үндсэн ажлаас гадуур яваад лекц уншсан орлогын тухай ярьж байгаа юм. Тэгэхээр ийм ялгаа гарч байгаа юм. Их сургуулийн багшийн үндсэн цалинд нь үндсэн газартаа ажилласан цалингийнх нь татвар ногдох орлогыг тодорхойлохдоо цалингаас нь эрүүл мэндийн ба нийгмийн даатгалын шимтгэлийг хасна гээд зарчим нь тогтчихож байгаа юм. Тэгсэн мөртлөө гадуур яваад лекц уншаад орсон орлогод нь цалин ба нийгмийн даатгалын шимтгэлийг хасахгүйгээр татвар ногдох орлогуудыг тооцно гээд бид нар тогтоочихсон байж байгаа.

Тэгэхээр энийг засч ижил болгоё. Ижил болгохгүй болохоор ямар хохирол гарч байна вэ гэхээр, хувь хүнд ямар хохирол гарч байна вэ гэхээр дараа нь тэтгэвэр тэтгэмжээ өөрийнхөө авч байсан бүх орлогоор тогтоочих боломжийг нь зарим талаас хааж байгаа байхгүй юү.

Тэр хүн чинь заавал үндсэн газартаа ажилласан биш, өөр газар гэрээгээр түр ажиллаад олсон орлогоо тэтгэвэр тэтгэмжээ тогтоолгох орлогодоо оруулмаар байгаа юм энүүнд нь садаа болж байгаа юм.

Төсөв талдаа ямар бэрхшээл орж байна вэ гэхээр ялгаагүй нийгмийн даатгалын шимтгэл бодогдож орох явдлыг нь хязгаарлаж байх жишээтэй. Ингээд 2 ижилхэн юмыг 2 өөрөөр томъёолчихоод байгаа учраас би энийг бага гэхгүйгээр цөөнх болж УИХ-ын гишүүдийнхээ анхааралд толилуулж энийг дэмжиж нэг мөр болгож өгөөчээ гэж хүсч байгаа юмаа.

Ц.Нямдорж: - За Ламбаа гишүүнийг сонсоё.

С.Ламбаа: - Пүрэвдорж гишүүнээ. Ер нь энэ чинь аль ч байгууллага дээр Их сургуулийн багш хүн өөр газар очиод хичээл заалаа гэхэд, хичээл заагаад магистр, докторын сургалт удирдаад авч байгаа мөнгөнөөс нь тэр орлогын болон бүх татварыг нь тэр байгууллага нь авчихдаг юм бишүү. 

Л.Пүрэвдорж: - Тэр байгууллага нь авах нь хамаагүй шүү дээ. Тэр байгууллага нь авахдаа л Нийгмийн даатгалын шимтгэл бодож өгөөд л тэгээд л хасч байх ёстой. Тийм практик зөндөө байгаа шүү дээ. Одоо хялбарчлаад яадаг вэ гэхээр зарим байгууллага бол Нийгмийн даатгалын шимтгэлийг нь бодохгүй нийт дүнгий нь явуулчихаад байгаа байхгүй юу нэгдүгээрт.

Хоёрдугаарт энийг татвар төлөгч хэрвээ тэр байгууллага нь энэ тооцоог хийж өгөөгүй бол, энийг.

С.Ламбаа: - Яг санаа нь зөв л дөө. Ерөөсөө тухайн олж байгаа орлогоороо нийгмийн даатгалын шимтгэлээ төлж байх юм бол тэтгэвэрт гарах тохиолдолд нь үнэхээр ач холбогдолтой. Орлогынх нь эх үүсвэр нь. Тэр утгаар нийлүүлэх гээд байгаа юмуу.

Л.Пүрэвдорж: - Тэр санааг чинь дэмжиж байгаа учраас тэгээд байгаа юм. Өөрөөр хэлбэл Их сургуулийн багш хүн өөр сургуульд очиод лекц уншуулахаар тэрүүндээ ЭМД, НДШ бодуулдаг байх. Тэр бодуулсныг нь татвар ногдох орлогоос нь хасдаг байх ийм зарчмыг ижилсгэж тогтоож өгөх гэж байгаа юм.

С.Ламбаа: - Хүндрэл гарах билүү.

Ц.Нямдорж: - За санал хураалт явуулъя. Санал хураалт ойлгомжтой боллоо.

Би түрүүн уншсанаа дахиад уншъя.

Гишүүд жаахан анхааралтай байгаарай.

Төслийн 15.1.1-д “9.1.6”-г нэмж, үүнтэй холбогдуулан 15.1.2-оос 9.1.6”-г хасъя гэсэн саналыг дэмжих боломжгүй гэсэн санал хураалт явуулъя.

40 оролцож, 7 зөвшөөрч,  33 хүн татгалзсан байна. 82.5 хувийн саналаар Пүрэвдорж гишүүний санал дэмжигдэж байна.

За одоо сүүлчийн санал хураалт явуулъя.

Хүн амын орлогын албан татварын хуулийн шинэчилсэн найруулгыг батлая гэсэн санал хураалт явуулъя.

40 оролцож, 31 зөвшөөрч, 9 татгалзсан байна. 77.5 хувийн саналаар  Хүн амын орлогын албан татварын хуулийн шинэчилсэн найруулгын төсөл батлагдаж байна. Ажлын хэсэгт баярлалаа. Пүрэвдорж гишүүн агсан, Их Хурлын ажлын хэсэгт баярлалаа. 

Татварын багц хуулийн шинэчлэлийн хүрээнд анхны хууль ийнхүү батлагдаж байна.
Гишүүдэд баярлалаа. За дараачийн асуудлаа хэлэлцэе дээ гишүүдээ.

Гурав. Төсвийн хүрээний мэдэгдлийг зөвшөөрөх тухай

УИХ-ын тогтоолын төсөл /хэлэлцэх эсэх/


Ц.Нямдорж: - Сангийн сайд Н.Баяртсайхан санаачлагчийн илтгэлийг тавина.


УИХ-ын дарга, эрхэм гишүүд ээ


Монгол Улсын төсвийн байгууллагын Удирдлага, санхүүжилтийн тухай хуулийн 25 дугаар зүйлд заасны дагуу Засгийн газраас Монгол Улсын 2007-2009 оны төсвийн хүрээний мэдэгдлийн төслийг боловсруулж хуульд заасан хугацаанд УИХ-ыд өргөн мэдүүлсэн бөгөөд УИХ-ын нэгдсэн чуулганаар хэлэлцүүлэхээр та бүгдэд танилцуулж байна.


Төсвийн хүрээний мэдэгдлийн төсөлд УИХ-аас урьд өмнө өгөгдөж байсан үүрэг чиглэлийн дагуу Монгол Улсын дунд хугацааны хөгжлийн бодлого, тэргүүлэх чиглэлийн зорилтууд, түүнд хүрэх түвшин арга замыг тодорхойлж эдгээр зорилтыг хэрэгжүүлэхэд шаардагдах төсөв зардлыг тооцон тусгаад байна.


Төсвийн хүрээний мэдэгдэлд ойрын З жилийн эдийн засгийн үзүүлэлтүүд, макро эдийн засгийн төлөв байдлын зэрэгцээ Засгийн газраас хувийн хэвшил, нийгмийн салбарын талаар баримтлах бодлогын чиглэлийг тодорхойлоход онцлон анхаарсан юм. 


Үүний зэрэгцээ УИХ-аас батлан гаргаж хэрэгжүүлж байгаа Монгол Улсын Мянганы хөгжлийн зорилтууд болон дунд хугацааны хөгжлийн төлөв байдлыг тодорхойлоход хамаарал бүхий салбарын хөгжлийн стратегийн зорилтуудыг харилцан уялдаатай хэрэгжүүлэхэд анхаарч төсвийн хүрээний мэдэгдлийг боловсрууллаа. 

Энэ оны 1 улиралд Улаанбаатар хотноо зохион байгуулагдсан Монгол Улсын Засгийн газар болон түншэгч орон, олон улсын байгууллагуудын хамтарсан техникийн уулзалтын явцад яригдсан, Монгол Улсын дунд хугацааны хөгжлийн явцад анхаарах бодлогын асуудлууд, төлөвлөлтийн арга зүй, дотоод, гадаадын хөрөнгө оруулалтын эх үүсвэрийг нягт уялдуулан зэрэг талуудаас харилцан ойлголцсон асуудлууд нь энэ удаагийн төсвийн хүрээний мэдэгдлийг боловсруулах явцад чухал хувь нэмэр болсныг тэмдэглэж байна. 

Цаашид энэхүү техникийн уулзалт нь 6 сар тутам зохион байгуулагдаж байхын зэрэгцээ хамтын ажиллагааны ихээхэн үр өгөөж бүхий механизм болохоор байгаа юм.

Эдийн засаг, төсвийн үзүүлэлтүүдийг тооцохдоо өмнөх жилүүдийн чиг хандлагыг үндэс болгосны зэрэгцээ олон улсын банк, санхүүгийн байгууллагуудтай тохиролцсон хөтөлбөрийн үзүүлэлтүүд болон тэдгээр байгууллагуудаас тогтмол гаргаж байгаа дэлхийн ба бүс нутгийн эдийн засгийн төлөв байдал, цаашдын хандлагын талаархи судалгаа прогнозыг анхааралтай судлан үзэж шаардлагатай гэж үзсэн зарим тоо, мэдээллийг төсвийн хүрээний мэдэгдэлд тооцон авч ашигласан болно.

2007-2009 онуудад Монгол Улсын эдийн засгийн бодит өсөлтийг 7.6-8.9 хувиас багагүй байх, Засгийн газрын үйл ажиллагааны хөтөлбөрт заасны дагуу төсвийн алдагдлыг дотоодын нийт бүтээгдэхүүнд эзлэх хувийг З хувиас хэтрүүлэхгүй байх зорилтыг тавьж байна. Энэхүү төсвийн хүрээний мэдэгдлийг 2006 оны 4 дүгээр сарын 28-ны өдөр УИХ-д өргөн барьсан тул УИХ-ын чуулганаар саяхан батлагдсан татварын багц хуулиуд, өнөөдөр батлагдсан Хүн амын орлогын албан татварын хууль, Гэнэтийн ашгийн татварын хууль зэрэг хуулийн үр дүнд дараагийн жилүүдийн улсын төсөв, орлого, зарлагад орох өөрчлөлтийг тооцож тусгаж амжаагүй болохыг та бүхэн анхаарна уу.

Төсвийн хүрээний энэ удаагийн мэдэгдлийн хүрээнд эдийн засаг, нийгэм, төсөв санхүүгийн бодлого, үйл ажиллагааг аль болох уялдуулах зарчим баримтлан боловсруулсан тул Мянганы хөгжлийн зорилтуудыг хэрэгжүүлэх явцад ихээхэн чухал алхам болно гэж үзэж байна.

Эрхэм гишүүд ээ, Засгийн газраас өргөн барьж хэрэгжүүлж байгаа төсвийн хүрээний мэдэгдлийг батлах тухай УИХ-ын тогтоолын төслийг хэлэлцэн шийдвэрлэж өгөхийг та бүгдээс хүсье. Баярлалаа.

Ц.Нямдорж: - За Баяртсайхан сайдад баярлалаа.

Илтгэлтэй холбогдуулж асуулттай гишүүд байвал нэрсээ өгчихье. Дараа нь Байнгын хорооны дүгнэлт сонсъё. Цанжид гишүүнээр таслая. Дамиран гишүүн

Ц.Дамиран: -2007 оны эцсийн хүрээний мэдэгдлийг одоогийн бидний хэлэлцэж байгаа Татварын багц хуулийг 2007 оноос мөрдөж эхлэхээр тооцсон гэж Засгийн газар илтгэлдээ дурдаж байнаа.

Тэгэхээр бид нар Татварынхаа багц хуулийг бүрэн хэлэлцэж дуусаагүй байна. Дөнгөж сая Хүн амын орлогын татварыг анх баталлаа шүү дээ. Аж ахуйн нэгжийн орлогын албан татварын нэгдүгээр хэлэлцүүлгээр татварынхаа шатлалыг нэг шатлалтай байхаар явж байгаа. Гэтэл Сангийн яамнаас гаргаж өгсөн тооцоогоор бид нар ААН-ын албан татварыг нэг шатлалд шилжүүлбэл бараг 90 гаруй тэрбум төгрөг төсвийн орлого дутахаар байна гэсэн ийм тооцоо ирүүлсэн.

Дээр нь бид Нэмэгдсэн өртгийн албан татварыг бууруулж байгаа, дээр нь Гаалийн тарифын хуулиа бид батлаагүй явж байна. Тэгэхээр төсвийн алдагдлыг бууруулах хувь 3 хувь байхаар оруулж иржээ. Төсвийн орлого анх удаа триллион төгрөгт хүрэх гэж байна.Энийгээ яаж тооцсон юм бэ. 1 дэх өдөр намын бүлэг, ардчилсан намын зөвлөлд Сангийн яамнаас ирүүлсэн бичиг дээр Татварын шатчилж ирсэнтэй холбогдуулаад нэлээд тооцоотой болохоо байлаа гэсэн юм ирүүлсэн. Энийгээ юу гэж бодож байгаа юм бэ.

Хоёрдугаарт хуучин бид Төсвийн хүрээний мэдэгдлийг нэлээд дэлгэрэнгүй, нарийн тооцоотой авч үздэг байсан. Засгийн газар энэ удаа нэлээд хураангуй байдлаар оруулж ирж байгаа юм байна.  Эдийн засгийн гол гол үзүүлэлтээр оруулж ирж байгаа юм байна. Энэтэй холбогдуулаад хөрөнгө оруулалтын талаар 2, 3 зүйл дээр дурдсан байна. Тухайлбал дэд бүтцийн салбарт, эрчим хүч, зам, холбооны салбарт хөрөнгө ахиу оруулна гэж байгаа. Нийгмийн салбарт шинээр сургууль, ерөнхий боловсролын болон тусгай мэргэжлийн сургууль, эмнэлгүүд шинээр барихаар оруулж ирж. Яг хөрөнгөөр тийм хэмжээ хэдэн хувиар нэмэгдэхээр байгаа вэ. Энэ талаар Засгийн газар ямар тооцоо хийсэн бэ гэсэн 2, 3 асуудал байна. 

Ц.Нямдорж: - За Баяртсайхан сайд хариулъя.

Н.Баяртсайхан: - За баярлалаа. Би сая өөрийнхөө илтгэлд дурдсан. Өнөөдөр үйлчилж байгаа хуулиар төсвийн хүрээний мэдэгдлийг тухайн жилийн 5 дугаар сарын 1-ний дотор УИХ-д өргөн барих учиртай. Тэгэхээр энэ хуулийн дагуу бид 4 дүгээр сарын 28-ны өдөр УИХ-д өргөн барьсан. Түүнээс гадна өнөөдөр үйлчилж байгаа хууль,тогтоомжоор, хүчин төгөлдөр үйлчилж байгаа хууль, тогтоомжийн хүрээнд төсвийн орлого, зарлагыг тооцох учиртай.

Тийм учраас өнөөдөр үйлчилж байгаа татварын багц хууль дээр тулгуурлаж төсвийн орлого, өнөөдөр үйлчилж байгаа хууль тогтоомж дээр үйлчилж төсвийн зарлага талынхаа тооцоог хийсэн байгаа. Нөхцөл байдал юу болоод байгааг манай Их Хурлын гишүүд мэдэж байгаа.

Татварын багц хууль бол УИХ дээр хэлэлцэгдэж байна. Эдгээр хуулиуд хаврын чуулганаар батлагдах байх гэж бид бодож байгаа. Эдгээр хуулиуд батлагдан гарвал төсвийн орлого нэлээд хэмжээгээр буурахаар байгаа. Тийм учраас одоо Их Хурлын шийдвэрлэх асуудал үлдчихээд байгаа. Төсвийн хүрээний мэдэгдлийг УИХ дээр хүлээж аваад УИХ, Засгийн газрын хамтарсан ажлын хэсэг гаргаад энэ хаврын чуулганыхаа хугацаанд төсвийн хүрээний мэдэгдлийн тооцоог дахин Их Хурал дээрээ хийгээд явах бололцоотой байгаа. Урьд нь ийм жишиг байсан.

Хоёрдахь асуултанд хариулъя. Энэ жилийн төсвийн хүрээний мэдэгдлийг бид Төсвийн хүрээний мэдэгдэл гэж юу байдаг юм бэ гэж Төсвийн байгууллагын Удирдлага, санхүүжилтийн тухай хуулинд заасан, яг тэр хуулийн заалтын дагуу оруулж ирсэн. Төсвийн хүрээний мэдэгдлээр нийгэм, эдийн засгийн хөгжлийн гол үзүүлэлтүүдийн параметрийг ойрын З жилээр гаргаж ирэх ёстой. Түүнээс гадна Засгийн газрын дунд хугацааны зорилт, бодлогыг тодорхойлсон байх ёстой гэж заасны дагуу бид оруулж ирсэн. 

Ингэснээрээ шинэлэг маягаар төслийн хүрээний мэдэгдэл орж ирж байгаа юм. Өмнөх жилүүдэд бид төсөв, төсвийн хүрээний мэдэгдэл гэдгийг хооронд нь төдийлэн сайн ялгаж зааглаж чаддаггүй байсан учраас хэрэг дээрээ жилд 2 удаа төсөв хэлэлцдэг байсан.Тийм учраас энэ удаад төсвийн хүрээний мэдэгдэл нь төсвийн хүрээний мэдэгдлээрээ яваг, төсвөө намрын чуулганаар хэлэлцэе, одоо бол эдийн засгийн гол параметр үзүүлэлтүүдийг тогтоох ёстой. Түүндээ үндэслэж намрын чуулганаар төсвөө боловсруулж хэрэлцүүлэх болно.

Ц.Нямдорж: - Баяртсайхан сайдаа, тэр хөрөнгө оруулалтын хэмжээ чинь хэдэн хувиар өсөх юм бэ гэсэн тоо нэхэх л хэрэгтэй байх даа.

Ажлын хэсэг хэлэх үү.

Н.Баяртсайхан: - Манай ажлын хэсэг хэлэг. Гэхдээ Нямдорж даргаа ийм байгаа шүү дээ. Бид хөрөнгө оруулалтыг нэлээд нэмэгдүүлж одоо ДНБ-ний 6 орчим хувьтай байгааг бид 7 хувь болгоё, ойрын З жилд хөрөнгө оруулалтаа тогтмол 7 хувийн түвшинд баръя гэсэн бодлого барьж оруулж ирж байгаа юм. Бидний бодлого ийм байна. Гэтэл төсвийн орлого буурч байгаа учраас тооцоог дахин хийж үзэх шаардлагатай болж байгаа юм.

Энд миний хэлэх тоонууд бодитой бус болох учраас энэ дээр тоо хэлэхээс түдгэлзэж байнаа. Баярлалаа.

Ц.Нямдорж: - Раш гишүүн асууя.


Р.Раш: - Тодорхой тоо хэлэхээс Сангийн сайд түдгэлзэж байна гэж байна. Үнэндээ ч тийм л байгаа байх. Гэхдээ баримжаа бол эдийн засгийн өсөлт маань 7 орчим хувь гэж хэлэх шиг боллоо. Одоогийн үнэ үсэрч өсөж байгаа юмыг хэр зэрэг харгалзаж чадав аа. Бензин гэхэд өсөөд байна, хүнс, өргөн хэрэглээний бараа, зах дээрх хонины мах гэдэг чинь хэд болж байгаа юм бэ. Шулсан нь 3500, ястай нь 2400 гэх шиг, ингээд өдрөөс өдөрт амьжиргааны өртөг гэдэг чинь дээшээ л яваад байна. Тэгэхээр 7 хувь гэдэгтэй хэр зэрэг дүйж очиж байгаа вэ. Тэрнийг тооцож үзсэн үү. 

Нөгөө талаар нийгмийн чиглэлийг илүү анхаарна гэсэн тийм санаа өөрийн чинь илтгэлд гарах шиг боллоо. Хэрвээ нийгмийн өсөлт, мэдээж нийгмийн өсөлт эргээд эдийн засгийн өсөлтөнд цаагуураа нөлөөлж таарна. Гэхдээ өнөөдрийн нийгмийн чиглэл, баримжаа маань илүү анхаарна гэж байгаа утга санаа маань эдийн засгийн өсөлтдөө яаж нөлөөлөх бол,энийг анхаарч тооцож байгаа зүйл байна уу.

Цааш нь тэргүүлэх чиглэл гээд өөрөө өгүүлбэр хэлчих шиг боллоо. Энийг салбар,чиглэлээр ярьчихвуу, эдийн засгийнхаа тоонуудыг ярив уу. Тэргүүлэх чиглэл гэж хэлсэн. Бидэнд энэ дээр маргаантай байгаа шүүд ээ. Тэргүүлэх чиглэл гэдгээ тухайн үед нь тооцно гэсэн түрүүгийн Сангийн сайдын хэлж байсан өгүүлбэр энд бий. Ер нь бид нарын дадсан, заншсан юм бол Монгол Улсын хөгжлийн тэргүүлэх чиглэл гэдэг бол ийм  ийм юмыг хэлнэ гэж бид тодорхойлдог байсан. 

Энэ үзэл яригдав уу, ямар янзтайгаар яаваа гэдгийг сайн анзаарч чадсангүй таниас асууж байна. Цааш нь уржигдар бид нар хуулийн байгууллагын үйл ажиллагааг дэмжих тухай,тэр дундаа малын хулгайтай тэмцэх тухай, бүс дундын малын хулгайтай тэмцэх цэг байгуулах гээд асуудлыг ярьсан. Тэр яригдсан зүйлүүд, тэр чинь нийтдээ 6 миллиард ч юм байв уу, тэр дүн энд багтаж чадсан уу. Надад илүү анхаарагдаж байгаа нь малын хулгайн тухай асуудал. 

Ц.Нямдорж: - За Баяртсайхан сайд хариулъя. Товчхон товчхон хариулъя.

Н.Баяртсайхан: - За баярлалаа. Бид өнөөдрийн эдийн засгийн бодит нөхцөл боломж, хүрсэн түвшнээ харгалзаад үнийн өсөлтийг ойрын З жилд нэг оронтой тоонд багтаана гэсэн ерөнхий зарчмыг барьж байгаа. Та бүгд санаж байгаа байх. 2006 онд бид үнийн өсөлтийн дээд хэмжээг 5 хувь байна гэж оруулсан. Тэгвэл бид нэгэнт гадаадын зах зээлийн конъектур, эдийн засгийн ерөнхий нөхцөл байдлаа харгалзаад имфяцийг хатуу барих ийм нөхцөл байхгүй байна.

Тийм учраас төсвийн тооцоо хийхдээ цаашдаа бид импортоор авдаг бензин шатахуун, бусад бараа бүтээгдэхүүний үнэ зохих хэмжээгээр өсөх болно гэж тооцоолж ирэх З жилийнхээ төсвийн зарлагыг тооцохдоо ингэж анхаарч үзсэн байгаа. Ер нь төсвийн зарлагыг их бодитой тооцохгүй бол өр авлага ихээхэн хэмжээгээр үүсч байна. Тэр нь төрийн байгууллагуудын үйл ажиллагаанд саад тотгор болдог ийм байдал байгаа. Энийг манай Их Хурлын гишүүд байнга ярьж байгаа.

Ийм учраас төсвийн зарлагыг бодитой тооцох үүднээс нэг яам, нэг аймаг дээр Сангийн яамны ажлын хэсэг очиж ажиллаж тухайн аймгийн төсвийн зарлагыг газар дээр нь тооцсон. Хэрэг  дээрээ энэ төсвийн зардлыг тооцох жишиг орон нутгийн болоод төрийн захиргааны төв байгууллагуудын буюу төсвийн ерөнхийлөн захирагч нарын ерөнхий жишиг, багцаа гарч ирж байна гэсэн үг.

Бид энэ багцаагаа ашиглаж 2007 оны төсвийн зардлаа тооцох ийм үйл ажиллагааг эхлээд явж байгаа. Нийгмийн чиглэлийг анхаарна гэж  би хэлсэн. Энэ нь юутай холбоотой вэ гэхээр нэгэнт УИХ-аас шийдвэр гарсан юм чинь нийгмийн хамгааллын чиглэлээр авах арга хэмжээнүүдийг авч хэрэгжүүлнэ. Манай зарим хүмүүс шүүмжлээд байгаа. Олсон хэдэн мөнгөө ерөөсөө нийгмийн хамгааллын чиглэлээр зарцуулаад зараад дууслаа гэж. Миний хувийн байр суурь бол тийм биш. Энэ бол хэрэг дээрээ нийгэмд оруулж байгаа хөрөнгө оруулалт, нийгмийн хамгийн үнэтэй баялаг болох хүндээ өгч байгаа хөрөнгө оруулалт юм. Хүнд оруулж байгаа хөрөнгө оруулалт юмаа. Тэр утгаараа хөрөнгө мөнгийг үрэн таран хийж байгаа хэрэг биш, хий дэмий зарцуулж байгаа хэрэг биш, харин тэр улс орны хөгжилд дэм тус болсон, эдийн засгийг тэлэх ийм бодлого арга хэмжээ явж байна гэж үзэж байгаа юмаа.

Би сая өөрийнхөө илтгэлд дурдсан. 2006 оны 2 дугаар сарын сүүл, З дугаар сарын эхээр Монгол Улсын Засгийн газар гадаадын түншлэгчдийн техникийн уулзалт болсон. Урьд нь хандивлагчдын зөвлөлгөөн гэж нэрлэдэг байсан. Энэ удаад техникийн уулзалт гэдэг нэрээр болж Монгол Улсын Засгийн газраас авч явуулах гэж байгаа бодлого, арга хэмжээгээ бид танилцуулсан.  Энэ техникийн уулзалтаас эдийн засгийн голлох чиглэлүүдийг тэндээс тодорхойлсон юм. 

Нэгдүгээрт эдийн засгийн өсөлтийг хангаж, ядуурлыг бууруулах явдал чухал гэж тэндээс тогтсон. Эдийн засгийн өсөлтийг хангах замаар язуурлыг бууруулах явдал бол Монгол орны ойрын жилүүдийн стратегийн гол зорилт гэж. Эдийн засгийн өсөлтийг хангах гол чиглэл бол хувийн хэвшлийг хөгжүүлэх, хүчтэй хувийн хэвшил дээр тулгуурласан эдийн засагтай болох явдал бол эдийн засгийг хөгжүүлэх бааз суурь болно гэдэг дээр бид санал нэгдэж тогтсон. 


Энэ чиглэлээр цаашдаа анхаарч ажиллах ёстой. Салбаруудын тухайд боловсрол, эрүүл мэндийн салбар дээр анхааръя гэж байгаа. Боловсрол, эрүүл мэндийн салбар дээрээ түлхүү анхаарах хэрэгтэй байна. Энэ бол Монгол хүндээ чиглэсэн, монгол хүнийг хөгжүүлэхэд чиглэсэн, тэр утгаараа энэ бол Монгол Улсын ирээдүй болно гэдэг зүйлийг бидэнд зөвлөж байгаа. Засгийн газар санал нэгдэж байгаа. Ийм учраас та бүгдэд тараагаад байгаа Монгол Улсын Засгийн газрын дунд хугацааны зорилт гэдэг дээр боловсрол, эрүүл мэндийн салбар гэж тусад нь нэр зааж оруулсан байгаа.


Ц.Нямдорж: - За тэргүүлэх чиглэл.


Н.Баяртсайхан: - За тэргүүлэх чиглэл гэдгийн хувьд гол юмнуудаа ярина шүү дээ. Эдийн засгийн өсөлтөөр дамжуулан ядуурлыг бууруулах, хувийн хэвшлийг дэмжихэд ажлын байр шинээр бий болгох, хүмүүсийнхээ орлогыг нэмэгдүүлэх, салбараар нь аваад үзвэл эрүүл мэнд, боловсролын салбартаа түлхүү анхаарч хөрөнгө оруулалтыг энэрүү чиглүүлэх ийм бодлогыг явуулах болно.


Бид 2007 оны төсвийн гол онцлог шинж бол боловсрол, эрүүл мэндийн салбартаа түлхүү анхаарсан ийм төсөв орж ирнэ гэж ойлгож бэлтгэлээ хийж байгаа.

Р.Раш: - Боловсрол, эрүүл мэнд өсөхөд гэсэн чиг ийм томъёолол ярьж байна уу.

Н.Баяртсайхан: -Манай эдийн засгийн гол чиглэл бол эдийн засгийн өсөлтийг хангаж, ядуурлыг бууруулах явдал аа. Эдийн засгийн өсөлтийг хангаж ядуурлыг буурлахын тулд хүчтэй хувийн хэвшилтэй болъё. Хувийн хэвшлээ дэмжье. Эдийн засаг, санхүүгийнхээ бодлогоор бол одоо дэмжье.

Р.Раш: - Бидний зорилго тэр шүү дээ.

Н.Баяртсайхан: - Миний хариулт ийм байна таалагдахгүй байгаа бол дараа нь намайг шүүмжлээд, эсвэл санал бодлоо илэрхийлж болно. Бид өөрсдийнхөө барьж байгаа бодлого зарчмаа та бүгдэд тараасан Монгол Улсын Засгийн газрын дунд хугацааны зорилт гэдэг дээр нэлээд дэлгэрэнгүй бичиж хүргүүлсэн байгаа. 

Сүүлчийн асуудлын тухайд бол малын хулгай манай малчдын амьдралд, ер нь монгол хүний амьдралд бий болж байгаа маш аюултай гамшиг гэдгийг ойлгож байгаа. Мал бол монгол хүний хувьд ерөөсөө амьжиргааных нь гол эх үүсвэр юм. Мал маллаж амьдарна гэдэг бол монголчуудын уламжлалт аж төрөх ёс юм.  Тийм учраас малын хулгайлж байна гэдэг бол нэг талаас тэр хүнийг амьжиргааны эх үүсвэргүй болгож байна, нөгөө  талаас монголчуудын уламжлалт аж төрөх ёсд нь халдаж байгаа хэрэг явдал гэж ойлгож байгаа. Энэ бол монголчуудын үнэт зүйлсийг үгүй болгоход чиглэсэн аюултай үйл ажиллагаа. 

Тэр чиглэлээр малын хулгайтай тэмцэх талаар бид холбогдох арга хэмжээнүүдийг авч эхэлсэн. Тухайлбал 2006 оны тухайд нийтдээ 150 гаруй мотоциклийг дөнгөж саяхан тендер зарлагдаж эхэлсэн байгаа байх. 150 гаруй мотоцикл авч сумдын хэсгийн төлөөлөгч нарыг мотоциклоор хангах, малын хулгай ихтэй аймгийн малын хулгайтай тэмцэх тасгуудыг унаа тэргээр хангах, богино холбооны радио станцаар хангах зэрэг арга хэмжээнүүдийг энэ жилийнхээ төсвийн бололцоонд багтааж авч үзсэн байгаа. Цаашдаа УИХ-аас саяхан гаргасан хуулийн байгууллагуудын хүчин чадлыг, үйл ажиллагааг сайжруулах талаар дөнгөж өчигдөр батлагдаж гарсан УИХ-ын тогтоолд бас тодорхой заасан тэр  арга хэмжээнүүдийг бид анхаарч хэрэгжүүлэхээр тооцоолж байна.

Тэгэхдээ ойролцоогоор 7 орчим тэрбум төгрөгийн зардал гарах юм билээ. Энийг бид мэдээж 2007 онд бүгдийг нь оруулж ирж багтааж амжихгүй байх. Энэ бол 2007, 2008, 2009 онд Улсын төсөвт сууж Хууль зүй, дотоодын хэргийн сайдын төсвийн багцад багтаж хэрэгжих ажил гэж ойлгож байгаа.

Ц.Нямдорж: - За хэрэг бишдэж эхэллээ. Баяртсайхан сайдаа.

2007 оны төсөвт суулга гэдэг шийдвэр өчигдөр гарсан. Ийм шийдвэр гарсан байхад Засгийн газрын гишүүн хэзээ ч өөр юм ярьдаггүй ээ. Энийг Засгийн газрын гишүүд цагаан толгойн эхний  А үсэг гэж ойлгоод бүх гишүүдэд хэлчихье. Шийдвэр биелүүлээ.

Төсвийн тодотгол дээр гишүүд тодотгол батлах үедээ тэргийгээ суулгаж өгөөд явуул. Өөр юм байхгүй.

За Ганхуяг гишүүн асууя.

Н.Баяртсайхан: - Өчигдөр аваад хаячихсан юмуу.

Ц.Нямдорж: - Баяртсайхан сайдаа өчигдөр тийм шийдвэр гарсан. 9 онд чинь 7 оноор шахагдсан. Одоо 7 тэрбум төгрөгийг яаж суулгах вэ гэдгээ л та нар даалгавар биелүүлээ.

Д.Ганхуяг: - Нэгдүгээр асуулт. 2004-2005 онд  төрийн төсөвт татвараар орсон орлого 120, 5 тэрбум төгрөгөөр нэмэгдсэн байна. Энэ  үнэн тоо биздээ.

Хоёрт нь аж ахуйн нэгжийн орлогын албан татвар гээд яригдаж байгаа. Тэгээд 15, 30 хувь гэсэн шатлалыг 15 хувь болгоё гэсэн шийдвэр гараад байгаа эхний хэлэлцүүлгээр. Би энэнээс өмнө Сангийн яамнаас татварын шимтгэлтэй холбоотой мэдээлэл хүссэн юмаа. Мэдээлэл хүсэхдээ ААН-ийн орлогын алтан татварын хувьд төрийн төсөвт татвараар оруулж байгаа компаниуд дотроос салбараар нь уул уурхайн салбарыг хөндөхгүйгээр, өөрөөр хэлбэл татварыг нь нэмэх болон, оруулж байгаа татварын хэмжээг нэмэх буюу хасахгүйгээр нэг шатлалтай болгоход ямар хэмжээтэй өөрчлөлт орох нь вэ гэсэн чинь 115.5 тэрбум төгрөгөөр багасна гэсэн тооцоо ирүүлсэн. Энэ бол үндэслэл муутай тоо юм. 2005 онд ААН-ийн орлогын албан татвараас 120.5 тэрбум төгрөг орсон байгаа. Эндээс 61.3  Эрдэнэт, дахиад төлдөг 100 компани дотор ерэн хэдэн хувийн хэвшлийн компани, тэрэн дотроо 30 хувь орчим нь аж ахуйн нэгж байгаа юм. Өөрөөр хэлбэл уул уурхайн салбарын аж ахуйн нэгж байгаа юмн. 

Тэгэхээр 82.2 тэрбум төгрөг болж байгаа. Сүүлийн үед дахиад татвараас авсан мэдээллээр. Тэгэхээр дахиад Сангийн яамны сайдаас зөвлөл болоод бүлэгт хандсан тооцоо ирсэн. Энэ тооцоонууд жаахан үндэслэл муутай тоо ирээд байна. Энэ дээр жаахан анзаараачээ. Яагаад гэвэл аль аль нь татварт оролцож байгаа 2 гол этгээд, эдийн засаг, хуримтлал, ажлын байр бүх юмыг бий болгодог хувийн хэвшлийн салбар, тэндээс татвар орж үйлчилгээ үзүүлдэг  төр энэ хоёр аль алиныгаа ойлгохын тулд үнэн тоон дээр ажиллахгүй бол болохгүй байна. Ийм байдалтай байх юмаа.

Сангийн сайд минь үнэхээр зах зээлийн орны Сангийн яамны сайд шиг үнэн үг хэллээ. Энэ нь юу гэж байна вэ гэхээр эдийн засгийн өсөлт тэлэлтийг_бизнесийн салбар бий болгодог, ажлын байрыг ч бий болгодог төр бодлогоор дэмждэг гээд. Яг энэн дээр суурилаад тооцоон дээр ярих юм бол бид ойлголцохгүй юм байхгүй шүү гэдгийг хэлэх гэсэн юм.

Эдийн засгийн тэлэлт гэдэг юманд өөрөөр хэлбэл төрийн эдийн засгийн оролцоо их бага байна уу гэдэг. Энэ юм маш чухал байдаг. Манай орны хувьд нэлээн өндөр байгаа юм биш үү. 40 гаруй хувьтай явж байна. Сүүлийн хэдэн жилийн дунджаар. Жишээлбэл 2006 онд хэд орчим хувьтай байх юм бэ гээд. Тэгээд эдийн засгийн өсөлт гэдэг нь иргэдийн амьжиргаа, аж ахуйн нэгжийн хуримтлал, үйлдвэр, ажлын байрыг нэмэгдүүлэх чиглэл, өөрөөр хэлбэл энүүнтэй уялдаа холбоо муутай байгаа тохиолдол бас байнаа. Энийг бас харгалзаж үзээ. Юундаа болохгүй байна. Өөрөөр хэлбэл зөв тогтолцоо байхгүй учраас болохгүй байгаад байгаа шүү дээ. Эдийн засгийн

Тийм учраас хий тоо хөөх, өөрөөр хэлбэл төлөвлөгөөт эдийн засгийн хувьд эрэлт хэрэгцээг эхлээд төлөвлөдөг байсан. Зах зээлийн нийгэм бол эрэлт хэрэгцээн дээр макро ч бай, аль нь ч гэсэн дүгнэлт хийгээд, шинжилгээ хийгээд шийдвэр гаргаад явдаг энэ талаасаа ойлгож явахгүй бол бид ойлголцолд хүрэхгүй байна. Тийм учраас 2006 онд эдийн засгийн оролцох оролцоо ямар хувьтай гарах гээд байна вэ гэж асуух гэсэн юм.

Н.Баяртсайхан: - За Ганхуяг гишүүн өнөөдөр Монголын эдийн засагт төрийн оролцоо их хэмжээтэй байна гэж ярьж байгаатай хувьдаа санал нэгдэж байгаа. Өнөөдөр манай оронд нэг хүнд ноогдох ДНБ-ний хэмжээ  ОУВС-гийн тооцоогоор бол 530 ам.доллартай тэнцэж байгаа. Бид энэ үзүүлэлтээрээ аваад үзэх юм бол бага ба буурай хөгжилтэй орон гэж тооцогдохоор байна. Ийм хэмжээний, манайх шиг ийм эдийн засгийн хөгжилтэй, нэг хүнд ноогдох ДНБ нь ийм хэмжээнд байгаа улс орны төсвийн зарлага ДНБ-ний хэдэн хувийг эзлэх ёстой юм бэ гээд эдийн засгийн онолын ном сурах бичгийг эргүүлээд үзэхээд ихээхэн бага гараад байгаа юм. Энэ бол 20-30 хувь байна. Өнөөдөр та бүгдэд бидний оруулж ирж хэрэгжүүлж байгаа төсвийн хүрээний мэдэгдлээр 9.8 хувьтай байхаар гарч ирж байгаа. Бид энийг бууруулаад 2008 онд 39.3, 2009 онд 37.6 хувь буулгах ийм ийм зорилтыг тавьж байна.

Сүүлийн зах зээлийн харилцаанд шилжсэн үеийн шинжилтийн эдийн засгийн сүүлийн 15 жилийн байдлыг аваад үзэхэд бид голдуу төсвийг нь орлого талдаа нэлээд өөрчлөлт хийсэн байнаа. Зах зээлийн эдийн засагт төсвийн орлого яаж бүрэлдэх ёстой юм бэ. Татварын ямар хууль тогтоомж үйлчлэх ёстой юм бэ, энэ чиглэлээр ихээхэн ахиц өөрчлөлт оржээ. 

Өнөөдөр ч гэсэн УИХ-аар хэлэлцэгдэж байгаа Татварын багц хууль бол бас л төсвийн орлого талд хийх өөрчлөлт, шинэчлэлт рүү чиглэж байгаа гэж ойлгож багаа.

Төсвийн зарлага талаа аваад үзэх юм бол бидэнд сүрхий гайхуулах зүйл алга. Төсвийн зарлагыг нь олигтой сайн өөрчлөлт шинэчлэлтийг бид хийж чадсангүй. Тэгээд ч төсвийн зарлага жилээс жилд өсөх янзтай яваад өнөөдөр ДНБ-ний 40 хувьд хүрчихээд байгаа. Тийм учраас цаашдаа энэ төсвийн хүрээний мэдэгдлийг хэлэлцэх явцад манай Их хурлын төсвөөс төсвийн зарлагын шинэчлэлийн асуудал дээр маш их анхаарч энэ талаар шинэлэг шинэлэг зүйлийг хэлэлцэх, төсвийн хүрээний мэдэгдэлд суулгаж Засгийн газар чиглэл өгөх байхаа. Тэгэх юм бол бид 2007 оны төсвийг боловсруулах, УИХ-д өргөн мэдүүлэх явцдаа Их Хурлаас гарах чиглэлийг анхаарч тооцож үзнэ гэж бодож байгаа.

Зарим тооцоонууд үндэслэл муутай байгаа асуудлыг Ганхуяг гишүүн гаргаж тавьж байна. Тооцоо хийсэн  манай хүмүүс тэр юмнуудаа тайлбарлаад танилцуулаадах даа. Орлогын хэлтсийн дарга Ганбат. 

Д.Лүндээжанцан: - За яасан. Ширээний микрофон өгөөдөх дөө. 


Ж.Ганбат:  -Д.Ганхуяг гишүүний асуултанд хариулъя. Бид нар Ганхуяг гишүүний Сангийн яаманд албан ёсоор тооцоо ирүүлээч гэсэн. Эхний хувилбар нэг шатлалд 10-д ороход ямар хэмжээгээр төсөвт нөлөөлөх вэ гэдгийг бид нар тооцож үзэхэд 10 хувь болгосон тохиолдолд төсвийн орлого 115.5 тэрбум төгрөгөөр буурах, дараа нь 15 хувиар тооцоход бид нар 84.1 тэрбум төгрөгөөр буурахаар ийм тооцоо хийчихсэн явж байгаа.


Д.Лүндээжанцан: - За Ганхуяг гишүүн тодруулъя.


Д.Ганхуяг: - 10, 15 хувьдаа гол нь биш юмаа. Би уул уурхайн салбарын аж ахуйн нэгжийн орлогын татвараар оруулж байгаа хэмжээг, яг өнөөгийнх нь хэмжээгээр ямар нэгэн өөрлөлт байхгүй нөхцөлтэйгээр гээд байхад. Тэгэхэд яагаад ч тийм тооцоо гарахгүй. 84 гэдэг чинь бас миний тэр уул уурхайн салбарыг яг төрийн төсвийн орлогод оруулж байгаа татварын хэмжээг яг тэр чигээр нь хийгээд яагаад ч тийм юу гарахгүй.


Эхлээд энэ нөхцлийг та нар, өөрөөр хэлбэл тэрэн дээр яг биччихсэн байгаа шүү дээ. Уул уурхайн салбараас орж байгаа орлогыг өөрчлөхгүйгээр нөхцөлтэйгээр гэж байгаа юм. Тэгэхээр та бүхэн бодоод үз дээ. 120.5-хан тэрбум  төгрөг байгаа. Тэрний 61, 3 –ийг Эрдэнэт оруулсан байгаа, дахиад 30 аж ахуйн нэгж, Алтан Дорнод энэ тэр гээд 30 аж ахуйн нэгж дахиад 25 аравны хэдэн тэрбум төгрөг оруулчихсан байгаа. Энэ тохиолдолд 120 тэрбум төгрөгөөс 80 тэрбум төгрөгийг хас л даа. 40 тэрбум төгрөг. Тэр нь яахаараа 115.5 тэрбум төгрөг, яахаараа 84 тэрбум төгрөг гараад байна вэ. Ер нь ямар нэгэн, өөрөөр хэлбэл зөвхөн төсвийн орлогыг нэмэгдүүлэх талаасаа хэн ч ойлгомжтой тооцоо байна шүү дээ наадах чинь.


Ганцхан төсвийн орлогыг нэмэгдүүлэх талаасаа Сангийн яам ханддаг энэ юм чинь 20 дугаар зуунд хоцорсон. Өөрөөр хэлбэл өнөөдрийн уушигнаас маргаашийн өөх гэгчээр төсвийн орлогыг нэмэгдүүлэх энэ бодлогыг барих юм бол өөрөөр хэлбэл эдийн засаг чинь тэлдэг ийм учиртай   байгаа юм. Хэнд ч ойлгомжтой байгаа биз дээ. Саяны тоо үнэн биз дээ. Эрдэнэтийнх хэвээрээ шүү. Тэрийг хэвээрээ нөхцлөөр нь үлдээд, өөрөөр хэлбэл уул уурхайн салбарыг хэвээр нь байлгаад тооцоо хийгээдэхээчээ. Тэгээд тэрэн дээрээ 10, 15 хувь гэсэн. Өөрөөр хэлбэл 10 хувиар нэг, 15 хувиар нэг гээд ийм л юм байгаа юм.


Тэгээд ойлгомжтой шүү дээ. Эрдэнэтийнх хэвээрээ байхаар уул уурхайн салбар хэвээрээ. 61+20 тэрбум 80 тэрбум. 120-оос 80-ыг хасч чадахгүй байна уу. Ийм тооцоо хийж болохгүй шүү дээ. Та бүхэн тийм нөхцлийг харгалзахгүй тооцоо хийснээс болоод нийгэмд юу болж байна вэ гэхээр аж ахуйн нэгжийн орлогын албан татвар 110 тн тэрбум төгрөгөөр хасах болох юм гэнээ гээд ийм мэдээлэл явж байна.


Жилд 90-120 тэрбум төгрөгөөр нэмэгдэж байгаа шүү дээ. Орлого.

Бид зүгээр та бүхний гаргаж ирсэн мэдээллээр тооцоо хийгээд. Үндэсний худалдаа аж үйлдвэрийн танхимаар тооцоо хийлгэхэд хамаагүй дээр тооцоо хийгээд ирж байгаа байхгүй юү.  Үнэн л тоо гаргаж өг л дөө. Нөхцлийг нь унш л даа.

Д.Лүндээжанцан: - Ганхуяг гишүүн 2 дахь тодруулгаа хийлээ.

Энэ дээр тодруулга хийж тайлбар хийх үү.

Ч.Ганзориг: - Ганхуяг гишүүний тавьж байгаа асуулт нь жишээлэхэд 1 шатлалтай системд шилжихэд уул уурхайн салбарыг тусад нь авч гаргах гээд байгаа байхгүй юү.

Хэрвээ нэг шатлалд шилжиж байгаа бол 1 шатлалд бүх л салбараараа, бүх аж ахуйн нэгжээрээ л нэг шатлалд орох ёстой гэсэн үүднээс 10 хувийн шатлалд орох юм бол хэд байх юм бэ, 15 хувийн шатлалд орох юм бол хэд байх юм бэ гэсэн тооцоог л гаргаж өгсөн.

Ер нь уул уурхайн салбарт нэг шинэ татвар гаргаж ирж тавьчихаад тэрийгээ нөхөх гэж уул уурхайн салбарын татварыг хэвээр нь үлдээж тооцоо хийнэ гэж байгаа бол энэ зарчмын хувьд буруу. Бид нар тийм тооцоо гаргаж өгөөгүй ээ. Бүх аж ахуйн нэгжүүдийг нэг шатлалд ороход ямар байх вэ гэдэг тооцоог л гаргаж өгч байгаа юм.

Д.Лүндээжанцан: - За энийг дараа ярьцгаа. Ламбаа гишүүн асуултаа асуу.

Баяртсайхан гишүүнээс ингэж асуумаар байгаа юм л даа. Бид нар өнөөдрийг хүртэл төсвийн хүрээний мэдэгдэл гэж юу байдаг юм бэ. Төсвийн хүрээний мэдэгдлээрээ юу тодорхойлох ёстой юм бэ гэдэг дээрээ байр суурь болоод зарчмын зөрүүтэй яваад байна л даа. Баяртсайхан сайдын хувьд эдийн засагч хүн, ер нь өнөөдрийн ороод ирсэн юм нь Монгол улсын макро, микро эдийн засгийн хөгжлийн бодлого нь ороод ирсэн юм шиг санагдаад байгаа юм л даа. Бид бол төсвийн хүрээний мэдэгдлийг би арай өөрөөр ойлгож байгаа юм. Ямар үндэслэлээр ойлгоод байна вэ гэхээр ерөөсөө бид нарын олж авч байгаа орлого, энэ орлогоо бүрдүүлж байгаа юмаа төдөн хувь нь тийшээ, эдэн хувь нь ийшээ гэсэн ийм ерөнхий зарчмыг заавал гаргаж ирж тавьсан байх ёстой шүү дээ. 

Өнөөдөр энэ дотор хараад үзэхэд нэгдүгээр хавсралт бол яахав болж байна, хоёрдугаар хавсралт бол тийм юмыг хөгжүүлнэ, ийм хүнд суртлыг арилгана, тэрийг ингэнэ гээд энэний цаана төсөв маань ямар хуваарилалтаар хаашаа явах гээд байна вэ гэдэг нь энэ төсвийн хүрээний мэдэгдэлд чинь огт харагдахгүй байгаа байхгүй юү. Тэгэхээр үнэхээр бид Монгол улсыг хөгжүүлье гэж байгаа бол энэ төсвийнхөө хэдэн хувийг нь аль салбар руу, төдөн хувийг нь хааш нь явуулах гээд байгаа юм бэ, нийгмийн хамгааллын салбарт хэдэн хувь нь чиглэгдэх гэж байгаа юм бэ? Энэ тоо баримтууд чинь үнэн хэрэгтээ төсвийн хүрээний мэдэгдэл болж орж ирэх ёстой. Тэрнээс биш ямар ч тоогүйгээр усжуулалтыг сайжруулна, тийм юмыг ийм болгоно гэсэн ийм үгээр ороод ирсэн юмыг төсвийн хүрээний мэдэгдэл гэж хэлэхэд үнэхээр жаахан хэцүү. Би энэ дунд юу ойлгогдоод байгаа юм бэ гэхээр Монгол улс өнөөдрийг хүртэл ерөөсөө Монгол Улсынхаа хөгжлийн стратегийг тодорхойлдог эдийн засгийн бодлогын тогтолцоо нь байхгүй болчихсон байна шүү дээ. Өөрөөр хэлбэл Монгол Улс 15 жилийн дараа хаана хүрэх ёстой юм бэ, ямар салбараа голлох ёстой юм бэ, юунд юуг зарцуулах ёстой юм бэ гэдгийг тодорхойлдог эдийн засгийн судалгааны маш том шинжилгээ хийж байдаг тийм газар нь байхгүй учраас манай Сангийн яам өнөөдөр энийг ч тодорхойлоод байгаа юм шиг, аль эсвэл тоогоо ч тодорхойлох гээд байгаа юм шиг болчихоод байгаа байхгүй юү. Тийм учраас энэ дээр өөрөө Сангийн сайдын хувьд юу гэж боддог юм бэ. 

Би бол төсвийн хүрээний мэдэгдэл гэхээр тоон дээр маргалдах ёстой, хувь процент дээр маргалдах ёстой зүйл шүү дээ уг нь . Гэтэл энд стратегийн зарчмын асуудлууд тавигдчихаад жишээлбэл усжуулалтад анхаарна гэдэг юман дээр энэ төсвийн хүрээний мэдэгдлийн дагуу хичнээн хувь нь энэ төсвийн хувь нь явж байх ёстой юм бэ гэдгийг өнөөдөр эндээс олж харах ёстой. Тэгж байж төсвийн хүрээний мэдэгдэл батлагдаад яг тэр хүрээндээ 2007 оны төсөв хийгдэж орж ирсэн тохиолдолд л гишүүд асуудлаа тавьж ярих ёстой. Энийг юу гэж үздэг юм бэ та.

Н.Баяртсайхан: - За би хариулъя.

Би Ламбаа гишүүнтэй бүрэн санал нэгдэж байгаа юмаа. Бидэнд Монгол Улсад үнэхээр тийм урт хугацааны хөгжлийн цогц үзэл баримтлал дутагдаж байнаэ. Тийм учраас бид голдуу Засгийн газрын мөрийн хөтөлбөр нэг 4 жилийн хугацаатай, эсвэл улс төрийн намуудын сонгуулийн мөрийн хөтөлбөрт туссан зорилтыг хэрэгжүүлэх гээд дандаа өнөө маргаашийн асуудлыг шийдсээр байтал улс орны хөгжлийг урагш нь цөм авах, хурдасгах тэр чиглэлээ гаргаж чадахгүй байна. Тэр чиглэлээ гаргаж чадаагүй учраас гол зүйл дээрээ хөрөнгө мөнгөө төвлөрүүлж чадахгүй байна. Энэнээс болоод эдийн засаг эрчтэй, хурдайтай түргэн хөгжихгүй ийм янзтай яваад байна.

Тийм учраас бүх сумд, тэр суманд ч ингэх ёстой, тэр тойрогт ч ийм юм хийх ёстой гэсэн ийм байдлаар яваад байгаа. Тийм учраас бид өөрчлөлт хийх ёстой гэж үзэж байгаа.

Өнөөдөртөө бидэнд 2021 он хүртэл барих тийм стратегийн баримт бичиг үнэндээ байхгүй байнаа. Тийм учраас Монгол Улсын Ерөнхийлөгчийн даалгавраар 2021 он хүртэл хөгжих үндэсний хөгжлийн үзэл баримтлалыг боловсруулах ажлын хэсэг гараад Ерөнхий сайд ахлаад ажиллаж байгаа. Энэ баримт бичгийг боловсруулахад НҮБ-аас нэлээд дэмжлэг туслалцаа үзүүлж, тодорхой төсөл, хөтөлбөр хэрэгжүүлж байгаа. Одоо бид судалгааны ажлуудаа явуулж байна. Одоохондоо барих баримт бичиг, яг барьж аваад яах зүйл алга.

Тийм учраас юутай ч болов 2007, 2008 онд ер нь манай эдийн засгийн гол чиглэл бодлого чинь ийм байх нь зүйтэй юм бусуу гэсэн ийм Монгол Улсын Засгийн газрын дунд хугацааны зорилтуудыг оруулж ирж та бүгдийн анхааралд хэлэлцүүлж байгаа хэрэг.

Хэдийгээр Сангийн яам энэ эдийн засгийн хөгжлийн асуудлыг хариуцдаг ч гэсэн энэ төрийн захиргааны төв байгууллага. Энэ асуудлыг байнга хариуцаж явуулж байдаг судалгааны том төв, эрдэм шинжилгээний байгууллага хэрэгтэй юм байнаа. Ийм ч учраас сая Монгол Улсын Ерөнхийлөгч санал санаачилга гаргаад Үндэсний аюулгүй байдлын зөвлөлийн дэргэд Стратегийн судалгааны төв байгуулах асуудал шийдэгдэж байгаа. Энийг Засгийн газар дэмжиж байгаа. Гэх мэтчилэн иймэрхүү холын юмыг хардаг, холын асуудал шийддэг, судалдаг стратегийн томоохон судалгааны төвүүд, байгууллагуудтай болох нь зүйтэй юм. Юутай ч болов бид 2007 ондоо багтаагаад, 2006 онд багтаагаад Үндэсний хөгжлийн стратегийг боловсруулах ажлаа Засгийн газар дээр дуусгая6 2006 оны намрын чуулганд оруулж ирж үзэл баримтлалаа хэлэлцүүлэхээр бэлтгэж ажиллаж байгаа. Гол ажлууд 7, 8, 9 сард хийгдэх байх. 10 дугаар сард Засгийн газартай дахиж яриад 11 сарын орчим Их Хуралд өргөн барина гэсэн ийм төлөвлөгөөтэйгээр ажиллаж байгаа юм.

Гэхдээ Ламбаа гишүүний асуултад нэг зүйл тодруулга өгөхдөө тэр юу вэ гэхээр төсвийг нь, төсөв орлого талд ойлгомжтой байгаа. Зарлага талд ямар шинэчлэлт хийх юм бэ. Зардлаа яаж юунд нь зарцуулах юм бэ гэсэн тийм чиг баримжаа хэрэгтэй байнаа. Тэгэхээр бидэнд тийм баримжаа байгаа. Байхдаа бид яах гаргасан бэ гэвэл одоо байгаа бодит үзүүлэлтүүд байгаа шүү дээ. Салбар салбарыг санхүүжүүлдэг. Тэрэн дээрээ тулгуурлаад гаргачихсан тоо бидэнд бий. Ажлын тоо бол байгаа. Шаардлагатай бол Ламбаа гишүүнд манай яамныхан гаргаад өгчихөг. 

Хэрвээ тэрнийг өөрчилнө гэх юм бол үнэхээр улс төрийн том шийдлийг энэ Улсын Их Хурал дээр гаргахаас өөр аргагүй болчихоод байгаа юм. Тэр шийдлийг л  энд ярилцах ёстой гэж үзэж байгаа юм. Төсвийн хүрээний мэдэгдлийг хэлэлцэх явцад Их Хурал тэр асуудлуудаа ярих ёстой.

Д.Лүндээжанцан: - За Сүхбаатар гишүүн асуултаа асууя.

Ц.Сүхбаатар: - За баярлалаа. Энэ төсвийн хүрээний мэдэгдэлд цалин, тэтгэврийг нэмэх асуудлыг яаж авч үзсэн бэ. Тэтгэврийн зөрүүг арилгах, чиглэлээр 2006 оны төсвийн тодотголд 10 гаруй тэрбум төгрөг байгаа. 2007 онд тэтгэврийн зөрүүг арилгах болон тэтгэврийг нэмэх арга хэмжээнд хичнээн төгрөг тусгагдаж байгаа вэ. Цалин мөн ялгаа байхгүй. Цалингийн дунджийг 150 мянгаас доошгүй, дээш болгоно гэсэн дундаж цалин шүү дээ. Тийм зорилт МАХН-аас анх ярьж байсан. Энийг намын зорилт гэхээсээ илүү дундаж цалинг хэдэн хувьд хүргэж өсгөхөөр байгаа вэ. Цалинг сая 30 хувиар нэмснээс илүү дахин 2007 онд нэмэх үү. Цалин тэтгэвэр дээр ийм 2 асуулт байна.

Энэ хөрөнгө оруулалтын жагсаалт нь орж ирээгүй байгаа. Би тодорхой юм асуух гэсэн юм. Улаанбаатар- Эрдэнэсантын чиглэлийн хатуу хучилттай замыг засах ажил энэ хөрөнгө оруулалтын жагсаалтад дуусгахаар байгаа юү, орсон уу. 2006 онд ажил эхлэхгүй наадам өнгөрлөө. Хавар ажил эхлэнэ гээд тендер зарлаад хувийн компаниудаар хийгээд тодорхой зээл маягаар ажлыг явуулна гэсэн. Тэгэхээр 2007 оны төсвийн хүрээний мэдэгдэл дотор Улаанбаатар-Эрдэнэсантын  чиглэлийн хатуу хучилттай зам байгаа юү. Энэ маш чухал зам. Дэлхийн банкны хөрөнгө оруулалтаар явж байгаад аль нэгэн эрх мэдэлтний шийдвэрээр өөрчлөгдөж, өөр тийшээ салаа зам болж хувирсан гэж яригддаг. Тэгэхээр энэний учрыг 2007 оныхоо төсвийн хүрээний хөрөнгө оруулалтын чиглэл дотор шийдэж байгаа юү.

Н.Баяртсайхан: - За баярлалаа. Би хариулъя.

2006 оны төсвийн тодотголыг хийх үед нэг том зарчмын асуудлыг шийдсэн байгаа. Тэр юу вэ гэвэл 1995 оноос өмнө тэтгэвэр тогтоолгосон хүмүүс, 1995 оноос хойш тэтгэвэр тогтоолгосон хүмүүсийн хооронд тэтгэврийн зөрүү байсан. Энэ зөрүүг арилгая гэсэн шийдвэрийг гаргаж энэ зориулалтаар нийтдээ 14 тэрбум төгрөгийг тавьсан. 13.7 тэрбум төгрөгийг тавьсан явдал бол 2006 оны төсвийн тодотголын нэг том шийдсэн асуудал болсон гэж бид үзэж байгаа.

2007 онд бид тэтгэврийг нэмэгдүүлэхийн төлөө байна. Гэхдээ Сүхбаатар гишүүн ойлгож байгаа байх. 5 дугаар сарын 1-нээс өмнө төсвийн хүрээний мэдэгдлийг УИХ-д өргөн барих хуультай учраас бид одоо байгаа татварын орлого, төсвийн орлого, зарлага дээрээ тулгуурлан тооцоогоо оруулж ирсэн. Бид тэтгэврийг 2007 онд 20 орчим хувиар нэмэгдүүлнэ гэсэн тооцоо хийж оруулж ирсэн байгаа. Цалингийн тухайд ч гэсэн ялгаагүй. Ийм хувь хэмжээгээр нэмэгдүүлнэ гэж. Энэ төсвийн мэдэгдлийг УИХ-аар хэлэлцэх явцад энэ тоонд наашаа цаашаа өөрчлөлт орохыг би хувьдаа үгүйсгэхгүй байна. Яагаад гэвэл татварын шинэ хууль батлагдах гэж байгаатай холбогдуулаад. 

Эрдэнэсантын замын тухайд ямархуу нөхцөл байдал үүсээд байгааг хэн хариулах вэ. Хөрөнгө оруулалтын газрынхан яасан бэ. Ганзориг сайд мэдэж байна уу.

Д.Лүндээжанцан: - За Ганзориг сайд.

Ч.Ганзориг: - Нийгмийн чанартай саяны гарч байгаа өөрчлөлтүүд бол 2007 оны төсвийн хүрээний мэдэгдэлд орчихсон. Цалинг өшөө нэмэх тодотголууд ороод явж байгаа. Салбар болгоноор ерөнхий бодлогоо гаргаад энэ бодлогынхоо хүрээнд энэ арга хэмжээг хэрэгжүүлбэл улс ардын аж ахуйн хөгжилд ямар хувь нэмэр оруулах юм бэ гэдгийг тооцож гаргасан байгаа. Энүүгээр бол хөдөө аж ахуйн салбар хэмжээндээ, үйлдвэрлэлийн салбар өснө гэсэн ийм оруулж байгаа бүтцийн өөрчлөлтөд жингийн хувь нэмэр өснө гэсэн тооцоотой байж байгаа. 

Мөн энэ хүрээндээ зам тээвэр, аялал жуулчлалын салбарын хүрээнд дунд хугацааны хөгжлийн зорилтууд, үүнийг хэрэгжүүлэх арга хэмжээнүүд гэж ерөнхий томъёолол гаргасан байж байгаа. Энийг салбарын сайд нар бүгд аваад энэ хүрээндээ тохирсон салбарынх нь хөрөнгийн баримжаа багцыг өгчихсөн байгаа. Жишээлэхэд зам тээвэр, аялал жуулчлалын салбарт хөрөнгө оруулалт нийтдээ 89 тэрбум төгрөг гээд энэ жил оруулж байгаа 2007 оных. Энэ 89 тэрбум төгрөгийн хүрээнд дахин зохицуулалт хийгээд ямар замыг яг энэ хөрөнгөөр, ямар замыг гадаадын эх үүсвэрээр шийдэх вэ гэдгийг салбарын яам шийдэх юм. 

Тийм учраас өнөөдөр яг тодорхой баталгаатай болж байгаа, үгүй гэдгийг мэдэх боломжгүй байгаа юмн.

Д.Лүндээжанцан: - Мөнхтуяа гишүүн асуултаа асууя.

Б.Мөнхтуяа: - 2007 оны төсвийн хүрээний мэдэгдэлд эдийн засгийн бодит өсөлт 7.5 хувь орчим байхаар тооцоолж байгаа юм шиг байна. Тэгэхээр 2005 онд 10.6 хувь гэж ярьж байсан санагдаж байна. Тэр үед Монгол улсад ядуурлын хэмжээ 36 хувьтай тэнцүү байсан. Тэгэхээр 2007 онд ямархуу байр байдалд тооцох юм бэ ядуурлыг бууруулахад. Эдийн засгийн өсөлтийг хангаж ядуурлыг бууруулна гэж байна. Ингэхийн тулд хувийн хэвшлийг дэмжиж ажиллана гэж ярьж байна л даа. Хувийн хэвшлийг ямархуу механизмаар дэмжих гээд байгаа юм бэ. Зүгээр нэг яриад л байдаг. Ямархуу механизмаар дэмжих гээд байгаа нь тодорхой бус харагдаад байна л даа.

Яахав энэ татварын багц хууль орж ирснээр татварын хувь хэмжээ буурснаар тодорхой хэмжээний дарамтууд багасах байх хувийн хэвшлийнхнийг хөгжихөд.

Банк, санхүүгийн тал дээр ямархуу дэмжлэг үзүүлэх юм бэ. Банкны хувь хүү буурах юмуу, ямархуу байр байдалтай байгаа юм бэ . Энэ тал дээр хариулт өгөөчээ гэж хүсэх байна.

Тэргүүлэх салбарын тухайд гэвэл нийгмийн салбарт боловсрол эрүүл мэндийг 2007 онд тэргүүлэх салбар болгож ажиллана гэж байна. Эдийн засгийн тал дээр эдийн засгийг дэмжих, хөгжүүлэх тал дээр уул уурхайн салбарыг гол тэргүүлэх салбарын тоонд орно байх гэж бодож байна. Уул уурхайг тойрсон үймээн шуугиан иргэдийн бухимдлыг бий болгоод, үнэхээр эцсийн эцэст хүний аминд хүрэх хүртэл ийм ноцтой байдал үүсээд байна л даа. Тэгэхээр уул уурхайн салбар дээр та бүхэн 2007 онд ямар ач холбогдол өгч, ямар зохицуулалт хийхээр төлөвлөсөн байгаа вэ энэ талаар хариулт өгөөчээ.

Д.Лүндээжанцан: - За хариулъя даа. Баяртсайхан сайд хариулах уу.

Н.Баяртсайхан: - Эхний асуулт бол хувийн хэвшлийг та бүгд ямар механизмаар яаж дэмжих гэж байна вэ гэж асуулаа гэж ойлгож байгаа.

Өнөөдөр УИХ-аар хэлэлцэгдэж байгаа татварын багц хууль бол томоохон алхам болно гэдэг дээр бүгд санал нэгдэж байгаа байх. Хоёрт бидний хийх гэж байгаа зүйл бол хувийн хэвшлийн байгууллагууд хуримтлал бага байна. Тийм учраас банкнаас зээл авах хэрэгцээ их байгаа. Банкны зээлийн хүү өндөр байгааг бууруулах ийм алхмыг 2007 онд дорвитой хийж хэрэгжүүлнэ гэж тооцоолж байгаа. Тухайлбал энэ чиглэлээр хэд хэдэн томоохон зээл орж ирнэ гэж, зээлийг ашиглаж эхлэх болноо.

Саяхан Их Хурлаас батлагдсан Япон улсаас авч байгаа жижиг, дунд үйлдвэрлэлийг дэмжих 2 шаттай зээл энэ оны 9, 10 дугаар сараас хэрэгжиж эхлэхээр бүх бэлтгэл ажлууд нь хийгдэж байна. Дэлхийн банкнаас авч байгаа хувийн хэвшлийнхнийг дэмжих төсөл 2006 оны намраас эхэлж хэрэгжих гэж байгаа.

Хятадын Засгийн газраас авч байгаа 300 сая ам.доллар бол бас жижиг дунд үйлдвэрлэлийг хөгжүүлэх, Монголд хувийн хэвшил хөгжих, Санхүүгийн лизенг хөгжих, гадаадаас бага, хямд үнэтэй тоног төхөөрөмжийг оруулж ирж үйлдвэрлэлийг хөгжүүлэх ийм томоохон алхам болно гэж ойлгож байгаа. Түүнээс гадна АНУ-ын Мянганы сорилтын сантай ажиллах үйл ажиллагааг бид нэлээд идэвхжүүлж байгаа. Шаардлага хангахгүй байгаа зарим төслүүдээ бид татаж авсан.  Бид идэвхтэй ажиллах юм бол 2006 онд багтааж холбогдох гэрээнд гарын үсэг зурах, ингэж чадвал эдийн засагт нэмэлт 300 сая орчим ам.долларын санхүүгийн нэмэлт эх үүсвэр орж ирж байгаа юм. Энэ бүгд нийлээд банкны зээлийн хүүг бууруулахад ихээхэн бодитой хувь нэмэр болох ёстой.

Зээлийн хүүг багасгах ийм алхам хийж байгаа. Түүнээс гадна бид Их Хурлын зарим гишүүдтэй хамтарч хөрөнгө оруулалт, хөгжлийг дэмжих сан байгуулах асуудлыг авч үзэж байна.  Жижиг, дунд үйлдвэрлэлийг хөгжүүлэх зорилттой хүмүүст, аж ахуйн нэгж байгууллагад шинэ сангаас, Ерөнхий сайдын дэргэд байхад зохимжтой гэж ойлгож байгаа. Сангаас тодорхой хэмжээний дэмжлэг олгох, зарим тохиолдолд үр ашигтай, төслийг санхүүжүүлэх ийм алхмыг хийнэ. Түүнээс гадна Их Хурлаас батлагдсан хуулийн дагуу хөдөлмөр эрхлэлтийг дэмжих сангийн эх үүсвэрийг бүрдүүлэх, энэ сангаас бага хэмжээний сая хүртэл төгрөгийн зээл авч үйл ажиллагаа явуулах гэж байгаа хүмүүст амьдарч байгаа орон нөхцөлд нь тэр зээлийг олгох гэх мэтчилэн ийм арга хэмжээнүүдийг авч хэрэгжүүлэх нь хувийн хэвшлийн хөгжилд ихээхэн хувь нэмэр болно гэж ойлгож байгаа.

Тэргүүлэх чиглэлтэй холбоотой асуудлуудыг урьд нь Раш гишүүн асуусан, Мөнхтуяа бас дахин тодруулж асууж байгаа учраас би Монгол Улсын Засгийн газрын дунд хугацааны зорилтын нэгд туссан салбаруудыг нэрэлчих нь зүйтэй байхаа гэж бодож байгаа.

1 дүгээр зорилт бол эдийн засгийн өсөлтийг хангаж, ядуурлыг бууруулах. Ингэснээрээ 2009 онд нэг хүнд ногдох ДНБ-ний хэмжээг 1066 долларт хүргэх, нэгдүгээрт ийм зорилт дэвшүүлж байгаа юм.

2 дугаарт жижиг, дунд үйлдвэрлэл, үйлчилгээ эрхлэлтийг дэмжих, дэд бүтцийг түлхүү хөгжүүлэх явдал тэргүүлэх чиглэлд тусгагдаж байна. Уул уурхай, эрчим хүчийг хөгжүүлж, эрчим хүчний хомсдол бүхий айл  өрхийн тоог эрс бууруулах, эрчимжсэн мал аж ахуй, газар тариалан хөгжүүлэх, шинжлэх ухаан, технологийн дэвшлийг үйлдвэрлэлд нэвтрүүлэх, хувийн хэвшлийг дэмжих үүднээс эрчим хүч, зам тээвэр, мэдээлэл, харилцаа холбооны дэд бүцтийн бүтээн байгуулалтыг явуулах, ерөнхий болон мэргэжлийн боловсролын сургууль, эмнэлгүүдийн барилгыг шинээр барьж байгуулах, өргөтгөх, их засвар хийх зэргээр нийгмийн дэд бүтцийг сайжруулахад чиглэсэн арга хэмжээ авах гэх мэтчилэн бид тэргүүлэх гол чиглэлүүдээ дурдаж тусгасан байгаа.

Уул уурхайн тухайд бол мэдээж энэ бол манай эдийн засгийн маш чухал ач холбогдол бүхий салбар. Тийм учраас 2006, 2007 онд багтаан уул уурхайн томоохон орд газруудыг ашиглах, хайгуул хийх үйл ажиллагааг идэвхжүүлэх ийм бодлогыг Засгийн газар барьж байна. Харамсалтай нь өнөөдөр нийгэмд бий болоод байгаа уур амьсгал, нөхцөл байдал бас явуулж байгаа энэ бодлогыг хурдан түргэн явуулахад саад тотгор болсон ийм үйл ажиллагаа явагдаж байгаад харамсаж байгаа. Гаднын хөрөнгө оруулагчдыг ойлгомжгүй байдалд оруулсан ийм байдал үүслээ. Тухайлбал Бороо гоулдын компанийн үйл ажиллагаа зогссон тухай өнөөдрийн хэвлэл дээр тавьчихсан байна билээ.

Ц.Нямдорж: - Цанжид гишүүн асууя.

А.Цанжид: - Надад З асуулт байнаа. Нэгдүгээрт нь төсвийн тухай мэдэгдэлд зээлийн асуудлыг яаж тооцсон бэ. Монгол улс хэдий хэмжээний зээлтэй байгаад байна вэ, цаашдаа ямар бодлого баримтлахаар болж байна вэ гэж.

Хоёрдугаар асуулт. Энэ дунд хугацааны зорилтыг уншаад үзэхээр зэрэг шинэ технологийн асуудал нэлээд тодорчихсон юм шиг ингэж ойлгогдоод байна л даа. Юу вэ гэхээр шинэ технологийг дэмжинэ гэсэн байна. Хоёрдугаарт шинэ технологитой холбогдуулан үндэсний стандартыг шинэчилнэ өөрчилнө гэж заасан байна л даа. Тэгэхдээр ямар шинэ технологи, ямар салбарын шинэ технологийн тухай яриа болж байна вэ, яаж дэмжих гэж байна вэ. Тэр стандартыг хаана хаана нөөцлөх гэж байна вэ гэсэн хоёр дахь асуудал байна.

Гуравдахь асуудал бол эдийн засгийн өсөлтийн үр шимийг иргэн бүрт хүргэнэ гэсэн ийм зорилт байна. Энийг ямар хэлбэрээр хүргэх гэсэн юм бэ гэдгийг сонирхох гэсэн юм.

Ц.Нямдорж: - За хариулъя.

Н.Баяртсайхан: - За баярлалаа. Эхний асуултын тухайд. Өнөөдөр манай гадаад зээлийн хэмжээ 1991 оноос хойш авсан зээл 1.6 тэрбум ам.долларт хүрч байгаа. Энэ бол дотоодын нийт бүтээгдэхүүний 80 орчим хувьтай тэнцэж байна. Тийм учраас цаашдаа бид гаднаа зээл авах бодлого дээрээ шинэ зарчим, шинэ хандлага гаргаж ирэх зайлшгүй шаардлага гарч ирж байгаа. Энэ үүднээс бид гаднын хандивлагч, түнш нартаа хэд хэдэн шинэ санал тавьж харилцаж эхэлж байна.

Нэгдүгээрт, сүүлийн жилүүдэд батлагдсан Ромын тунхаглал, Парисын тунхаглал гээд дэлхий нийтийн томоохон баримт бичгүүдэд гаднаас авах зээл, гаднаас авах буцалтгүй тусламжийн хоорондын харьцаа 50:50 байнаа гэдэг ийм шинэ зарчим гарцгаачихаж байгаа юм.

Тийм учраас буцалтгүй тусламжийнхаа хэмжээг нэмэгдүүлээчээ. Зээл аваад байсан чинь манай гадаад зээлийн хэмжээ ихэсчихлээ. Энэ байдлаараа цаашид үргэлжлэх юм бол ихээхэн түвэгтэй нөхцөл байдал үүсч байнаа гэдгээ бид маш эрчтэй ажиллаж эхэлж байгаа.

Бидний тавьж байгаа энэ саналыг сүүлийн үед нэлээд ойлгох янзтай болж эхэлж байна. Гадаад өр зээлийн хэмжээ нэмэгдэж байгаатай холбогдуулаад. Тухайлбал 2006 онд дэлхийн банкнаас нийтдээ 29 сая ам.доллартай тэнцэх хэмжээний буцалтгүй тусламж, техникийн туслалцаа үзүүлж байгаа Дэлхийн банк. Бусад хандивлагч улс орнуудад уриалж байгаа. Монгол орны гадаад зээлийн хэмжээ ихэссэн учраас буцалтгүй тусламжийг Монголд үзүүлэх чиглэлээр анхаарч ажиллаачээ гэдгийг бусад олон улсын банк санхүүгийн байгууллагуудад уриалж Дэлхийн банкнаас ийм уриалга гаргасан. 

Зарим улс орны Засгийн газар маш сайхан санал, санаачилга гаргаж хэрэгжүүлж эхэлж байгаад би талархаж байгаа. Тухайлбал Их Британийн Засгийн газар Монголын гадаад өр зээл ихэссэнтэй холбогдуулан Монгол Улсаас Дэлхийн банкинд төлөх өр зээл, төлбөрийн 10 хувийг Их Британийн Засгийн газар дааж эхэлсэн.

Энэ бол нийлбэр дүнгээрээ  19 сая ам.доллартай тэнцэж байгаа. Саяхан би Лондонд Европын сэргээн босголт, хөгжлийн банкны жилийн хуралд оролцоод ирлээ. Тэр үедээ би Их Британийн эдийн засгийн хөгжлийн сайдтай уулзсан тэр үед бидэнд албан ёсоор дуулгасан байгаа. Монгол Улсын олон улсын хөгжлийн ассосаци буюу Дэлхийн банкинд төлөх өр төлбөрийн 10 хувийг Англи улс хариуцаж гаргахаар боллоо гэдгээ албан ёсоор дуулгасан. Бид албан ёсоор талархлаа илэрхийлээд байгаа.Нэгдэх гол хандлага ийм байж байна.

Хоёрдугаарт. Аль болох Засгийн газрын баталгаагүйгээр авах зээлийг ямар бололцоо байна вэ гэдгийг бид судалсан. Өөрөөр хэлбэл хувийн хэвшилд шууд өгдөг гаднын зээл гэсэн үг. Энэ чиглэлээр шинэ хандлага гарч ирж байгааг хэлэх нь хэрэгтэй. Тухайлбал АХБ бол урьд нь дандаа Монгол Улсын Засгийн газрын баталгаатайгаар зээл өгөх асуудлуудыг ярьж эхэлж байсан бол сүүлийн 1 жилээс эхлээд танайд ямар ашигтай төсөл, хөтөлбөр байна вэ. Олон улсын стандартад хүрчихсэн төсөл хөтөлбөр байна уу:Тэрэнд чинь бид шууд зээл өгч түүнийг чинь санхүүжүүлье. Засгийн газрын ямар нэгэн баталгаагүйгээр энэ ажлыг эхлэе гэдэг зүйлийг Азийн хөгжлийн банкнаас ярьж эхэлж байгаа. Энэ бол манай эдийн засгийн амьдралд гарч ирж байгаа шинэ үзэгдэл  гэж хэлэх хэрэгтэй.

Европын сэргээн босголт, хөгжлийн банк 7 дугаар сарын 19-ний өдөр Монгол Улсад өөрийн төлөөлөгчийн газраа нээж байгаа. Ерөнхийлөгч нь ирнэ гэж сая албан ёсоор мэдэгдсэн. 19-21-ний өдрүүдэд Монгол улсад айлчилна. Төлөөлөгчийн газраа нээнэ. Ингээд 2006 онд эхний ээлжинд  60 сая ам.доллартай тэнцэх хэмжээний зээлийг манай хувийн хэвшилд шууд олгохоор шийдвэрээ гаргасан. Дараа жилээс бид 100 саяд хүргэнээ гэж байгаа. Өөрөөр хэлбэл ямар нэгэн Засгийн газрын баталгаагүйгээр манай хэвийн хэвшилтэй хамтарч ажилладаг ийм механизм бий болж эхэлж байна. Ийм учраас энэ боломж бололцоог ашиглаж хэлэхэд манай хувийн компаниуд, хувийн хэвшлийн байгууллагууд олон улсын шаардлагад нийцсэн тийм төсөл, төлөвлөгөөтэй байвал гаднын банк, санхүүгийн байгууллагуудаас дэмжлэг туслалцаа авах, зээл авах ийм сайхан боломж, бололцоо нээгдэж байгаа гэдгийг хэлэх нь зүйтэй байхаа.

2, 3 дахь асуултанд Энхбаяр хариулаадахдаа. Шинэ технологитой холбоотой асуудлаар.

Ц.Нямдорж: - За маш товчхон хариулаарай. Ганзориг.

Ч.Ганзориг: - Энэ шинэ техник, технологийг яаж дэмжих вэ гэж. Нэгдүгээрт үндэсний стандартыг шинэчлэн тогтоож олон улсын стандартад хүргэх замаар шинэ техник, технологийг түвшинг дээшлүүлнэ гэж тодорхойлж байгаа. Энэнд манай үндэсний стандартыг аль болох олон улсын түвшинд нь хүргэчих гээд. Жишээлбэл гаалийн хүрээнд аваад үзэхэд өнөөдөр 60 орчим хувь нийцэхээр байгаа. Тэгэхээр цаад үлдэж байгаа хувийг, энэ 60 хувиа ч гэсэн сайжруулах замаар. Бүхэлдээ бол үйлдвэрлэлийн техник технологи, стандартыг шинэчлэх, тогтоох замаар энийг хийнэ гэж.

Хоёрдугаарт шинэ техник, технологийг яаж дэмжих вэ гэдэг дээр тэргүүлэх салбарыг дэмжих асуудал байж байгаа. Тэргүүлэх салбарынхаа хүрээнд энэ шинэ техник , технологи ямар түвшинд орж ирж байна тэр хэмжээнд нь хөнгөлөлт, чөлөөлөлтийг үзүүлэх замаар дэмжих асуудал байж байгаа. 

Өмнөх жилүүдэд яаж үзүүлж байсан бэ гэхээр тэргүүлэх салбараа тогтоогоод Засгийн газрын 140 дүгээр тогтоолоор дотроо кодлож тогтоож байсан. Одоо хэлэлцэх гэж байгаа хуулин дээр Улсын Их Хурал тогтоож өгч авч явах асуудал байж байгаа. Ийм замаар шинэ техник, технологийг дэмжинэ гэж яригдаж байгаа.

Түрүүн Мөнхтуяа гишүүний асуултан дээр ядуурлын асуудал үлдчихнэ лээ. Тэр 2000 онд 35, 2015 онд 18 хувьд хүргэнэ гэж байгаа. Энэ хувь хэмжээг жил жилд нь тохируулж авч явна гэсэн  юм.

За Бат-Үүл гишүүн нэг зүйл тодруулах юм.

Э.Бат-Үүл: - Би Баяртсайхан сайдаас асуух гэсэн юмэ. Одоо төсвийн хүрээний мэдэгдэл батлагдахаар УИХ дээр хэлэлцэх гэж байгаа хэд хэдэн асуудлын хооронд зөрчил гарч болзошгүй гэж бодоод байна л даа. Одоо төсвийн хүрээний мэдэгдэл бол одоо байгаа хууль тогтоомжийнхоо хүрээнд орж ирж байгаа шүү дээ. Татварын багц хууль батлагдана, өчигдөр УИХ-аас тогтоол гарсан, бас тэр гарна, мөн нутгийн өөрөө удирдах ёсны асуудал тавигдаж байгаа. Өөрөөр хэлбэл нутаг дэвсгэр, засаг захиргааны нэгжийн тухай хуулинд өөрчлөлт орж ирж байгаа. Энэ дээр нэлээд зарчмын шинжтэй өөрчлөлтүүд орж байгаа л даа. Миний ойлгож байгаагаар одоо энэ чуулган төгсөхөөс өмнө энэ татварын багц хууль батлагдана гэж ойлгож байгаа.

Өчигдрийн тогтоол мэдээж энэ төсвийн тодотголд тусгагдаагүй орж ирсэн байна л даа. Тэгээд энийг яаж уялдуулах вэ, ямар байдлаар уялдуулах вэ.

2 дугаарт нэг асуудал байна. Би энэ дунд хугацааны хөрөнгө оруулалтын улсын хөгжлийн стратеги гэдэг дотор нэг ийм өгүүлбэр яваад байгаа юмаа. Төрийн байгууллагын үйл ажиллагааг тасралтгүй явуулах нөхцөлийг бүрдүүлэхэд чиглэсэн төсөл, арга хэмжээ гэж байгаа юм. Төрийн байгууллагын үйл ажиллагааг тасралтгүй явуулах гэдэг энэ үг юу гэсэн үг юм бэ.

Одоо Баяртсайхан сайд мэдэж байгаа. Ер нь Дэлхийн банкны хүрээнд ч яригдаж байгаа. Төрийн чадавхийг бэхжүүлэх гэж тиймээ. Арай тэр яригдаад байна уу. Уг нь төрийн байгууллагын үйл ажиллагаа хуулиараа тасралтгүй явж байгаа. Энэ ямар юмаа хэлсэн юм бэ.

Н.Баяртсайхан: - Эхний асуудлаар би өөрийнхөө байр суурийг илэрхийлсэн. Нэгэнт нөхцөл байдал ийм болсон учраас УИХ, Засгийн газар хамтарсан томоохон ажлын хэсэг байгуулаад тэрэндээ Их Хурал доторхи нам, эвслийн бүлгүүд оролцоод, тэгээд энэ төсвийн хүрээний мэдэгдлийг Их Хурлаас гарч байгаа шинэ хууль тогтоомжтой хэрхэн уялдуулж бодлогын ямар өөрчлөлт оруулах вэ гэдэг асуудлаа Ажлын хэсэг дээрээ шийдээд Их Хурлын чуулганд оруулж хэлэлцүүлээд шийдэх нэг ийм зам байгаа юм. Ийм замаар явах нь зохимжтой юм болов уу гэж бодож байгаа.

Бодлогын шинэ чиглэлүүд гарч ирж байна л даа. Тэдгээрийг ерөнхийдөө Их Хурал, Засгийн газар хамтраад Ажлын хэсэг дээр ярилцаад шийдээд явах бололцоотой гэж ойлгож байгаа.

Тэр найруулгын хувьд анхаарах ёстой юм байх шиг байна. Тэр тасралтгүй явуулах арга хэмжээ гэж. Энэ өгүүлбэрийг тавихдаа юу хэлсэн юм бэ гэхээр АХБ, Дэлхийн банкнаас хэрэгжүүлж байгаа хэд хэдэн төсөл байгаа. Засаглалын чадавхийг сайжруулах, хүнд суртлыг багасгах, ялангуяа энэ гаалийн байгууллага, газрын кадастрын алба, татварын албанд хүнд суртлыг багасгах, эдгээр байгууллагуудын үйл ажиллагаанд орчин үеийн мэдээллийн технологийн ололтыг нэвтрүүлэх, цахим нэг цонхны үйлчилгээг нэвтрүүлэх, нэг газраас төрийн бүх үйлчилгээг авдаг гэх мэтчилэн иймэрхүү томоохон төслүүдийг хэрэгжүүлэх гэж байгаа. Тэрийг цаана нь тавьсан, түүнийг бодож тавьсан ийм өгүүлбэр байгаа юм. Найруулгын хувьд анхаарах зүйл байнаа гэж би ойлголоо.

Ц.Нямдорж: - За асуулт дууслаа. Төсвийн байнгын хорооны дүгнэлт гарсан. Раднаа гишүүн танилцуулна.

УИХ-ын дарга эрхэм гишүүд ээ.

Монгол Улсын Засгийн газраас 2006 оны 4 дүгээр сарын 28-ны өдөр УИХ-д өргөн мэдүүлсэн Монгол Улсын 2007-2009 оны төсвийн хүрээний мэдэгдлийн төслийг хэлэлцэх тухай асуудлыг Төсвийн байнгын хороо 2006 оны 6 дугаар сарын 14-ний хуралдаанаараа хэлэлцээд гаргасан санал дүгнэлтийг та бүхэнд танилцуулж байна.

Засгийн газар уг төслийг Монгол Улсын 2007-2009 оны төсвийн хүрээний мэдэгдлийн үзүүлэлтийн хязгаар, Засгийн газрын дунд хугацааны зорилтыг тодорхойлсон 2 хавсралттайгаар мөрдөж байгаа Төсвийн байгууллагын удирдлага, санхүүжилтийн тухай, нэгдсэн төсвийн тухай болон Татварын багц хуулиудад үндэслэн холбогдох тооцоог хийж боловсруулжээ.

Байнгын хорооны хуралдаанд оролцсон гишүүдийн олонх  Монгол Улсын 2007-2009 оны төсвийн хүрээний мэдэгдлийн төслийг УИХ-ын чуулганы хуралдаанаар хэлэлцэх нь зүйтэй гэж үзлээ.

Уг асуудлаар УИХ-ын гишүүн Очирхүү цөөнх болсон бөгөөд нийгмийн асуудалд хэт их хөрөнгө хуваарилах, дэд бүтцэд болон хөрөнгө оруулалтын асуудлыг тэргүүн ээлжинд авч хөрөнгө мөнгийг бага хуваарилсан, УИХ-д одоо хэлэлцэгдэж байгаа Татварын хуулиуд батлагдсан нөхцөлд Улсын төсөвт татвараас орох орлого хэт буурахаар байгаа, өргөн мэдүүлсэн төслийн тооцоо бодит байдалд нийцэхгүй гэж үзэж Монгол Улсын 2007-2009 оны төсвийн хүрээний мэдэгдлийн төслийг хууль санаачлагчид нь буцаах саналтай байлаа.

Монгол Улсын 2007-2009 оны төсвийн хүрээний мэдэгдлийн төслийг хэлэлцэх эсэх тухай асуудлаар Төсвийн байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Ц.Нямдорж: - Байнгын хорооны дүгнэлттэй холбогдуулж асуулт асуух гишүүн алга байна. Сая бүгдийг нь асуучихшиг боллоо.

Ингэвэл яасан юм бэ гишүүд ээ. Тэгээд ирэх долоо хоногоос гарчихаар болсон хуулиуд нь Онцгой татварын хууль, Нэмэгдсэн өртгийн татварын тухай хууль байгаа. Энэ 2 лав ирэх долоо хоногт гарчих байх. Хуулийн этгээдийн хуулийн татварын шатлал дээр жаахан асуудал байгаа. Энийгээ тэр түвшиндээ ярина биз. Тэгээд энэ татварын хуулиудаа баталчихаад тэрний дараа төсвийн хүрээнийхээ мэдэгдлийг энэ баталчихсан хуулиудтайгаа уялдуулж ярих тооцоотойгоор хэлэлцье гэдгээ санал хураагаад шийдчихвэл яасан юм бэ.

За хэлэлцье. Асуудал байвал гишүүд хэлэлцүүлгийн явцад яриад явчихъя. Энэн дээр хугацаа алдаад яах вэ.

41 оролцож, 34 зөвшөөрч, 7 татгалзсан байна. 82.9 хувийн саналаар хэлэлцье гэсэн шийдвэр гарчээ. 

Анхны хэлэлцүүлэгт нь Байнгын хороонд нь шилжүүлж байна. Одоо батлагдах гэж байгаа Татварын хуулиудтай уялдуулаад Татварын хууль батлагдсаны дараа төгсгөл хавьд нь мэдэгдлийг нь зөвшөөрөх байдлаар ажлаа зохион байгуулаад явчихъя. Гишүүдэд асуудал байвал хэлэлцүүлгийн явцад Байнгын хороо 1 дүгээр хэлэлцүүлэг, 2 дугаар хэлэлцүүлгийн үед яриад явчихъя.

За энэ асуудал дууслаа. Баярлалаа. Дараачийн асуудал хэлэлцье.

Дөрөв. Зарим бараа материал, тоног төхөөрөмж, машин механизмыг

Нэмэгдсэн өртгийн татвар болон Гаалийн албан татвараас 

чөлөөлөх тухай хуулийн төсөл /хэлэлцэх эсэх/


Ц.Нямдорж: - Батболд сайд санаачлагчийн илтгэл тавина.


УИХ-ын дарга, эрхэм гишүүдийн энэ өдрийн амгаланг айлтгая.

Их Монгол Улс байгуулагдсаны 800 жилийн ойг тэмдэглэн өнгөрүүлэх ажлын хүрээнд 90 гаруй арга хэмжээг 21 орчим тэрбум төгрөгийн зардалд багтаан зохион байгуулахаар Ой тэмдэглэх ажлыг зохион байгуулах үндэсний хороо шийдвэрлэсэн байсан юмаа.

2006 оны Төсвийн тодотголын тухай хуульд нэмэлт өөрчлөлт оруулах тухай хуулиар Их Монгол Улс байгуулагдсаны 800 жилийн ойг тэмдэглэх арга хэмжээнд зориулан улсын төсвөөс нийтдээ 15.4 тэрбум төгрөгийг зарцуулахаар болсон байна.

УИХ-аас баталж өгсөн төсөв нь Үндэсний хорооноос төлөвлөсөн  хэмжээнээс 6.2 тэрбум төгрөгөөр багассантай холбогдуулан зарим төлөвлөгөөт арга хэмжээ төсвийн дотор зохицуулалт хийх шаардлагаатай болж байгаа юмаа. Ой тэмдэглэх арга хэмжээний төлөвлөгөөнд тусгагдсан ажлууд нь нэгэнт хийгдэж эхлэн бэлтгэл ажилдаа орсон бөгөөд олон нийтэд танилцагдсан тул төлөвлөгөөт ажлаас хасах шаардлагагүй, харин төлөвлөсөн төсөвт нь зохицуулалт хийх, хөрөнгийн бусад эх үүсвэр, боломжийг хайх замаар асуудлыг шийдвэрлэх нь зүйтэй гэж Үндэсний хороо шийдвэрлэсэн юмаа. 

Шаардагдах хөрөнгийн асуудлыг төсөвт хүндрэл учруулдаггүй, тодорхой хэмжээгээр шийдвэрлэх нэг арга зам нь холбогдох бараа материал, техник тоног төхөөрөмж, ажил үйлчилгээг гаалийн болон нэмэгдсэн өртгийн албан татвараас чөлөөлөх явдал гэж Үндэсний хороо үзсэн болно. Ажлын төлөвлөгөөнд тусгагдан Улсын төсвийн хөрөнгө оруулалтаар санхүүжүүлж байгаа томоохон ажлууд болох  Төрийн ордны өмнө барьж байгуулах Чингис хааны дурсгалын хөшөө болон Төрийн ёслол, хүндэтгэлийн өргөө цогцолбор, Төр, засгийн Үйлчилгээ аж ахуй эрхлэх газар, Төрийн тусгай хамгаалалтын газар, Гадаад хэргийн яамны авто баазуудын парк шинэчлэлт, ЗХЖШ-ын Үлгэр жишээ, үлээвэр найрал хөгжлийн зэмсгийн шинэчлэлд зориулан импортоор оруулж ирүүлэх бараа материал, техник, тоног төхөөрөмж, машин механизмыг Гаалийн болон Нэмэгдсэн өртгийн албан татвараас чөлөөлөх зайлшгүй шаардлага гарч байгаа юм.

Чингис хааны дурсгалын хөшөө болон Төрийн ёслол хүндэтгэлийн өргөө цогцолборын байгууламжинд Монгол Улсын Ерөнхийлөгчийн албан өрөө, түүний Тамгын газрын зарим хэсэг байрлах болсонтой холбогдуулан барилгын зураг төсөлд өөрчлөлт орж, Барилгын нийт объём нэмэгдэх болсон, цогцолборын нийт ашигтай талбай 9700 метр квадрат байсныг 11738 метр кврадрат болгон нэмэгдсэн, мөн өндөр үнэтэй гантиг болон боржин чулуу, шилэн хийц, халаалт, салхивч, холбоо дохиоллын зэрэг нарийн тоног төхөөрөмжүүдийг тусгаснаас татварын нийт төсөвт өртөг нь 17.5 тэрбум төгрөг болж нэмэгдсэн тооцоо гарсан юмаа.

Барилга, хот байгуулалтын яамнаас томилогдсон ажлын хэсэг 2006 оны 2 дугаар сарын 17-нд Цогцолборын ажилтай танилцаад Цогцолборыг 10.4 тэрбум төгрөгт багтаан барих боломжтой талаар Үндэсний хороонд танилцуулсан. Барилга, хот байгуулалтын яамны дүгнэлтийн дагуу цогцолборыг 10.4 тэрбум төгрөгт багтаан барих бодлогыг Үндэсний хороо барьж байгаа бөгөөд Цогцолборын ерөнхий хэрэгжүүлэгч, гүйцэтгэгч нарт энэ шаардлагыг тавьж ажиллаж байгаа юмаа. Гэвч ерөнхий хэрэгжүүлэгч, гүйцэтгэгчийн зүгээс цогцолборыг НӨТ болон Гаалийн албан татвараас чөлөөлөхгүйгээр 10.4 тэрбум төгрөгт багтаан иж бүрнээр нь ашиглалтад оруулах боломжгүй гэж үзээд татвараас чөлөөлөх асуудлыг удаа дараа тавьж байгаа юмаа.

Чингис хааны дурсгалын хөшөө болон Төрийн ёслол хүндэтгэлийн өргөө цогцолборын гадаад материалын өртөг 5.6 тэрбум төгрөг болж байгаа бөгөөд үүнд ноогдох Гаалийн болон Нэмэгдсэн өртгийн албан татвар 1.2 тэрбум төгрөг болж байнаа. Үүн дээр хаадын болон морьт баатруудын хөшөө баримлын өртөг тэрбум 20 сая төгрөг тооцсоноос Гаалийн болон Нэмэгдсэн өртгийн албан татвар нь 240 сая төгрөг, мөн дотоодоос нийлүүлэх материал, барилга угсралтын ажил, үйлчилгээнд ноогдох НӨТ-ын албан татвар 564 сая төгрөг тус тус нэмэгдэж нийтдээ тэрбум 892 сая төгрөгийг татвараас чөлөөлөх асуудлыг хуулийн төсөлд тусгасан болно.

Их Ойн хүндэт зочноор Монгол Улсын Ерөнхийлөгчийн нэрээр 16 орны Ерөнхийлөгч, УИХ-ын даргын нэрээр 6 орны Парламентын спикер, Ерөнхий сайдын нэрээр 6 орны Ерөнхий сайд, Гадаад хэргийн сайдын нэрээр 5 орны Гадаад хэргийн сайд, 15 Олон улсын байгууллагын тэргүүнийг урьсан байгаа.

Эдгээр өндөр хэмжээний зочин төлөөлөгчид найдвартай, тохилог уналга машинаар үйлчлэх, аюулгүй байдлыг бүрэн хангахын тулд тусгай зориулалтын шаардлагыг хангасан автомашинтай болох явдал чухал байгаа юм. Одоо үйлчилгээнд явж байгаа автомашинууд нь балансаас балансад шилжүүлэх журмаар төрийн болон төрийн өмчийн аж ахуйн байгууллагуудаас шилжиж ирсэн 10-16 жил ашиглагдсан, 180-362 мянган километр дуулсан өнгө үзэмж, марк загвар өөр өөр хуучирч  муудаад тухайн орондоо үйлдвэрлэгдэхээ больсон, өндөр хэмжээний зочны айлчлалын үеэр нэг бус удаа унтарч зогсож байсан машинууд байгаа юмаа.

Өндөр дээд хэмжээний зочдод үйлчлэх цуваа, албан машин, бусад төлөөлөгчдийн цуваа 3-5 машин болно гэж тооцон төлөвлөхөд 50-иас доошгүй машины хэрэгцээ шаардлага гарч ирсэн бөгөөд үүн дээр үндэслэн нийт татварыг нь тооцож 2.5 тэрбум төгрөгийг санал болгосон боловч Сангийн яам уг төсвийг хянаж үзээд 622 сая төгрөгөөр төсөвт тусгасан юм.

Иймд батлагдсан төсөвт багтаан нийтдээ 23 автомашиныг их ойд зориулан оролцох гадаадын төр засгийн тэргүүн, төлөөлөгчдөд үйлчлэх зорилгоор дээрх 3 баазад парк шинэчлэлтэд зориулан авахаар төлөвлөж байгаа бөгөөд нийтдээ энэ нь татварын чөлөөлөлт нь 144.9 сая төгрөг болж байгаа юм.

ЗХЖШ-ын үлгэр жишээ, үлээвэр найрал хөгжмийн зэмсгийн шинэчлэлтэд зориулан Бүгд Найрамдах Чех улсаас импортоор оруулж ирэх барааны үнэ 114 сая төгрөг болж байгаа бөгөөд Батлан хамгаалах яам ЗХЖШ-аас анх Үндэсний хороог санхүүжилт хүсэхдээ зөвхөн хөгжмийн үнийг тооцож, татвартай холбоотой зардлыг тооцоолоогүй тул улсын төсөвт тусгагдалгүй орхигдсон юм. Импортоор оруулж ирэх хөгжмийн зэмсгийн Гаалийн болон Нэмэгдсэн өртгийн албан татвар нь 22.8 сая төгрөг болж байгаа юм. 

Төв аймгийн Эрдэнэ сумын нутагт барьж байгуулах Алтан ташуур Чингис хааны морьт хөшөөний байгууламжийн хувьд Чингис хааны 30 метр ган хөшөөний хийц нь дангаараа 500-600 тн орчим жинтэй байх бөгөөд нийт үнэ нь 710 сая төгрөг болж байгаа тул эдгээр ган хийцүүдийг БНХАУ-аас оруулж ирэхэд Гаалийн  болон НӨТ-аас чөлөөлж өгөх талаар дэмжлэг үзүүлэхийг уг байгууламжийг санаачлагч УИХ-ын гишүүн Баттулга Засгийн газарт тавьсан юм.

Мөн уг цогцолборыг бүтээн босгох арга хэмжээг Их ойг тэмдэглэн өнгөрүүлэх ажлын төлөвлөгөөнд оруулж өгөхийг хүссэний дагуу ой тэмдэглэх  Үндэсний хорооны тогтоол гарч их ойг тэмдэглэн өнгөрүүлэх ажлын нэгдсэн төлөвлөгөөнд цогцолбор барих ажлыг нэмж тусгасан болно.

Засгийн газар уг байгууламжийг барьж байгуулахад тусгайлан ямар нэгэн хөрөнгийн дэмжлэг үзүүлэхгүй бөгөөд харин импортоор оруулж ирэх материалуудыг нь татвараас чөлөөлөх асуудлыг УИХ-д оруулж шийдвэрлүүлснээр тэр хэмжээний Женко тур бюро  хувьцааг Засгийн газар эзэмших болох юм. Энэ бүгдийг нэгтгэн үзэх юм бол нийтдээ 11.8 тэрбум төгрөгийн өртөг бүхий бараа материал, тоног төхөөрөмж, ажил үйлчилгээнд ноогдох  2.2 тэрбум төгрөгийг албан татвараас чөлөөлөх асуудал уг хуулийн хүрээнд зохицуулагдах болж байна.

Хуулийн төсөл Их Монгол Улс байгуулагдсаны 800 жилийн ойн их баяр наадмыг тэмдэглэн өнгөрүүлэх хугацаа тулсан боловч хөрөнгө, санхүүгийн асуудал бүрэн шийдэгдэлгүй удааширч цаг хугацаа алдаж байгаа тул эдгээр хуулийн төслүүдийг ойрын хугацаанд хэлэлцэн шийдвэрлэж өгөхийг та бүхнээс хүсч байна.

Анхаарал тавьсанд баярлалаа.

Ц.Нямдорж: -  За асуудалтай гишүүд Буд гишүүнээр дуусгая. Рааш.

Р.Раш: - За баярлалаа. Би энэ гарах шийдвэрийн төслийг үндсэнд нь зөв зүйтэй гэж үзэж байна. Тэгэхдээ асуулт байна. Өнөөдөр 6 дугаар сарын 16, бодвол 7 дугаар сарын 8-10-ны хооронд  энэ урд талын хөшөөг нээж босгох байлгүй, ёслол үйлдэх байлгүй, наадмын өмнө. Энэ чинь хэдийд бид чөлөөлөөд, хэдийд нөгөө ачаа нь ачигдаад, хил дээр ирээд тэгээд энэ барилгад нэмэр тус болоод ажил болох гэж байгаа эд вэ. Аль эсвэл ачигдчихсан ачаа нь хил дээр ирж саатчихаад ийм юм яригдаж байна уу. Цаг хугацааны хувьд бодоход сар хүрэхгүй хугацаа үлдчихсэн, сараар ч барахгүй хорин хэдхэн хоногийн хугацаа байж байна. Өнөөдөр бид энэ асуудлыг ярьж байдаг. Энэ асуудлыг ярих байсан юм бол эртхэн ярих нь яасан юм бэ. Гэв гэнэтхэн нойрноосоо сэрсэн юм шиг ингэж ярьж байдаг. Энэ чинь ажил болж чадах юмуу, үгүй юмуу гэсэн нэгдүгээрх асуудал байна.  

Хоёрдугаарх нь энийг чинь дагаад энэ ямар хугацаанд хэрэгжих гэж үзэж байгаа вэ. Яг миний түрүүний хэлсэн наадмын наадах хугацаа юү, аль эсвэл 800 жил, 2006 онд тэр чигээрээ үргэлжлэх юм гэж 31 хүртэл үргэлжлэх хугацаа юү. Тэгэх юм бол одоо бусад барилгын материалууд, тоног төхөөрөмжүүд дээр үеийн 40 мянган айлын орон сууц гэхэд  тэр орон сууц нь баригдаж эхлээгүй байхад 30 гаруй миллиард төгрөгийн хөнгөлөлт авчихсан байна гэж ярьж байгаа шүү дээ. Зүгээр тамга дараад л хөнгөлөөд байдаг. Ийм юм их ой, их хүний нэрээр бас хажуугаар нь, завсраар нь явчихвий гэдэг дээр би сэтгэл зовниж байнаа. 

Цааш нь  яг урд хөшөөг баригдах, эсэх баригдах тухай асуудлыг ярьж байхад урд талбайн Сүхбаатар жанжны хөшөөг сайхан болгоноо гэсэн амлалтыг өмнөх Засгийн газар өгч байсан УИХ-д. Сүүлд нь тэр ч битгий хэл Их сургуулийн өмнөх маршал Чойбалсангийн хөшөөг аятайхан болгоно гэсэн ийм асуудал яригдсан. Энэ юу болж байгаа вэ. Энэ урдах ажлаа дуусч чадахгүй байгаа юм юун тэр Сүхбаатарын хөшөөтэй манатай гэж үзэж байгаа юү. Ер нь нь зэрэгцээд хийх боломж бий юү. Тийм материал, янз бүрийн хөрөнгө мөнгөний юм нь байгаа юу, бүтэж байгаа юү. Ерөөсөө хийхгүйгээр шийдсэн үү. Энийг хариулж өгөөч.

Дараагийн нэг зүйл Хэрлэн сумын нутагт хөшөө дурсгал босгох гэж Засгийн газар анхаарч байна. Энэ зүйтэй асуудал. Дундговь аймгийн ил театр, Норовбанзад гуайн мөнх тэнгэрийн наран дор гэдэг тэр сайхан дуугаар нь мөн хөшөө босгоно гэж ярьж байгаа шүү дээ. Тэр 60 хэдэн сая төгрөг зарцуулах тийм хөрөнгө гарсан юм шиг байна лээ. Миний дуулснаар тэр мөнгө нь хүрэхгүйнээ гэсэн асуудал яригдаж байгаа. Энэ зүйл дээр анхаарах уу. Тэнд чинь говь нутгийн нэлээн том, ган болсон ч гэлээ гэсэн баярлах юмны нэг нь тэр юм шиг байна лээ шүү дээ. Түүнээс биш энэ жилийн гурван говь нутагт морь уралдана, наадам хийнэ, бөх барилдана гэсэн юм бороо л ордоггүй юм бол тийм юм байхгүй.

Ийм хэдэн зүйлийг асууя. Машин эд нарыг зөв байхаа.

Ц.Нямдорж: - Уяхан замба тивийн нар уу.

Р.Раш: - Тийм уяхан замба тивийн нар.

Ц.Нямдорж: - За Батболд сайд хариулъя.

Су.Батболд: - За Раш гишүүний асуултанд хариулъя. Урд Чингис хааны дурсгалын цогцолбор хэзээ ашиглалтанд орох вэ гэж асууж байна. Тэгэхээр Үндэсний их баяр наадмыг зохион байгуулах хороо ажилдаа ороод байж байгаа. Бид 7 дугаар сарын 10-ны өдрийн 11.30 цагт энэ хөшөөний нээлтийг хийхээр болж байгаа. Гэхдээ урд цогцолбор 7 дугаар сарын 10 гэхэд бүхэл бүтнээрээ ашиглалтад орж чадахгүй. Чингис хааныхаа хөшөө, морьт баатруудынхаа хөшөөг нүүрний хэсгийг нь ашиглалтад оруулаад тэнд төрийн ёслол үйлдэхээр төлөвлөж байгаа. 

Энэ татварын хөнгөлөлт, чөлөөлөлтийн асуудал ямар хугацаанд хэрэгжих вэ гэхээр энэ цогцолбор маань бүхэлдээ энэ ондоо багтаж, төсвийн жилд багтаж хэрэгжих учиртай. Тэгээд УИХ-аас шийдвэр гарсны дараа Засгийн газар дээр очиж барааны кодчиллоор нь яг тийм тийм барааг тийм тийм тоо ширхэгтэйгээр гарах учиртай. Тэрнийх нь дагуу он дуустал цуварч орж ирээд, импортоор орж ирэхдээ цуварч орж ирэх учиртай. Одоо тохирсон юм байхгүй, эхний бараануудыг бид нар барьцаа маягаар гааль дээрээс түр аваад ашиглаад явж байгаа. Тийм учраас энэ нь одоохондоо барилгын ажлын явцад нөлөөлөхгүй байгаа гэж хэлэх байна.

Ц.Нямдорж: - Юмнууд нь ирж байгаа юм байна. Тиймээ.

Су.Батболд: - Ирж байгаа. Ороод ирчихсэн байгаа. Гааль  дээр барьцаа баталгаа гаргаж өгчихөөд явж байгаа.

Гуравдугаар асуудал нь Сүхбаатарын хөшөөг хүрэлдэх асуудал нэлээд удаан хугацаанд яригдаж байгаа. Нийтдээ урьдчилсан төсвөөр 900 орчим сая төгрөгөөр Сүхбаатарын хөшөөг хүрэлдэх асуудал явж байгаа. Монгол Улс байгуулагдсаны 800 жилийн ойг тэмдэглэх арга хэмжээний хүрээнд энэ асуудал төлөвлөгдөөд явж байсан боловч  энэ жил төсөв мөнгөний хүрэлцээ байхгүй байна гээд хойшилчихоод явж байгаа. Бидний төлөвлөж байгаагаар 2007 оны төсөвт Сүхбаатарын хөшөөг хүрэлдэх, төрийн ордныг бүхэлд нь цагаан гантиган чулуугаар өнгөлөх асуудал, Төрийн ордны хамгаалалтын хашааны асуудлыг 2007 оны төсөвт суулгахаар Үндэсний хороо шийдвэрлээд явж байгаа гэдгийг хэлье. Мөн маршал Чойбалсангийн хөшөөний асуудлаар Засгийн газар дээр асуудал явж байгаа. Төрснийх нь 110 жилийн ой болж байгаа. Ойгоор нь маршал Чойбалсангийн хөшөөг янзлах асуудал тусгагдаад явж байгаа гэж хэлж байна.

Гуравдугаарт нь Дундговь аймгийн нутагт Их газрын чулуунд байгуулагдах задгай театрын арга хэмжээнд Их Монгол Улс байгуулагсаны 800 жилийн ойн Үндэсний хороон дээр ярьж байгаад 70 сая төгрөгийн дэмжлэг үзүүлье гэж ярьсан. Төсөв нь батлагдчихсан. Одоо төсөв батлагдчихсан  учраас 70 сая төгрөгийн санхүүжилтийг хийнэ. Бусдыг нь Дундговь аймаг өөрөө орон нутгийн иргэдийн хандив бусад зүйлээр хийгээд энэ 8 сардаа тэнд уртын дуучдын баяр, Норовбанзад гуайн хөшөө нээх ёслол, ил задгай театрыг нээх арга хэмжээг 8 дугаар сард зохион байгуулахаар төлөвлөж байгаа.

Ц.Нямдорж: - За Арвин гишүүн асууя. Гишүүд товчхон, хариулт товчхон байвал сайн байна.

Д.Арвин: - Бид нар цогцолборыг анх төсөвт яахдаа 5.7 тэрбум төгрөгөөр батлаад нэлээд хэл амтайхан шиг л 5.7 үнэтэй байна гэсэн чинь одоо болохоороо дуусах болохоороо 10.4 тэрбум төгрөг байгаа нь ямар учиртай юм бэ гэж нэгдүгээрт асуумаар байна.

Одоо гүйцэтгэлээр нь 10.4 гэдгийг хэн гаргаж ирсэн юм бэ.

Хоёрдугаарт Төр, засгийн үйлчилгээ аж ахуйн газар, Тусгай хамгаалалт, ЗХЖШ-ын үлгэр жишээ хөгжим зэргийг дэмжиж байна. Нэгэнт 10.4 тэрбум төгрөг гэж шийдчихсэн байгаа тохиолдолд энэ байгууллага чинь бас л бизнесийн л байгууллага шүү дээ. Заавал тэрийг нь тэгж, тэртэй тэргүй улсын баярын наана энэ чинь ашиглалтад орохгүй шүү дээ. Энийг ингэж татвараас чөлөөлөх ямар хэрэгтэй юм бэ. Ашиглалтад орохгүй энийг хэн ч гэсэн, хүүхэд ч гэсэн гараад л харах шүү дээ. Тэртэй тэргүй хугацаа нь болоогүй ийм юман дээр бид нар урьдчилж татвараас, тэгээд энэ их олон 10.4 тэрбум төгрөг гэж ийм байж болохгүй л юм шиг байх юм. Энэ тал дээр ямар бодолтой байгаа юм бэ.

Ц.Нямдорж: - За Батболд сайд.

Су.Батболд: - Энэ их эзэн Чингис хааны дурсгалын цогцолбор, Төрийн ёслол хүндэтгэлийн өргөө бол сүүлийн 10 гаруй жилийн хугацаанд Монгол оронд баригдаж байгаагүй томоохон хэмжээний барилга байгууламжаа гэж бид нар үзэж байгаа юмаа.

Энэ нь ганцхан 800 жилийн ойтой холбоотой биш, цаашдаа үеийн үед үлдэх төрийн дурсгалын, Их Эзэн Чингис хаанаа хүндэтгэсэн томоохон цогцолбор болох учраас бид нар зөвхөн энэ жилийн ажил гэж үзэхгүй байгаа. Хоёрдугаарт энэ нь өөрөө А зэрэглэлийн барилга гэж явж байгаа. Бид нэгэнтээ Их Эзэн Хаандаа дурсгалын цогцолбор барьж байгаа бол бид бүх материал, тоног төхөөрөмж энэ тэр нь орчин үеийн шаардлага хангасан, хамгийн сайн чанартай, хамгийн сайхан зүйл байх ёстой гэж төлөвлөж байгаа. Тэр утгаараа бол материал тоног төхөөрөмжийн үнэ нэлээд нэмэгдэж байгаа гэдгийг хэлэх байнаа.

Ц.Нямдорж: - Тэр ёслол хүндэтгэлийн өргөөний чинь зураг нь нэг л мебелийн дэлгүүр шиг л юм харагдаад байна лээ шүү дээ. Тийм юм хэрэг байгаа юмуу.

За Бат-Үүл гишүүн.

Э.Бат-Үүл: - Энэ ойн арга хэмжээнд урлагийн тоглолт, соёлын бусад арга хэмжээнүүдийг улсын төсвөөс санхүүжүүлж байгаа юм. Гэхдээ тэр арга хэмжээ, санхүүжилт авсан арга хэмжээнүүд нь төлбөртэй тоглолт хийгээд байгаа юм. Тэр билетийн орлого буцаж төсөвтөө орж тооцогдож байгаа юу, яаж байгаа вэ. Нэгдүгээрт энийг асуумаар байна. Тэгэхгүй бол энэ улсын төсвийн дэмжлэгтэй бизнес болж хувирчих хандлага байна уу, үгүй юү арай. Нэгд.

Хоёрдугаарт нь Батболд сайдаас энэ Төрийн ордын урд тал дахь Чингисийн хөшөөний хажууд Өгэдэй хаан, Хубилай хааныг тавихаа Үндэсний хороо шийдвэр гаргасан гэж дуулсан. Хубилай хаан хэвээрээ байгаа юү, үгүй юү. 

Гуравдугаарт нь Батболд сайдаа Хятадын түүхийн 5 том династир байдаг. Гүн, Тан, Юан, Мин, Чин гээд. Хятадын түүхийн албан ёсны 5 том династи. Яг Хятадын түүхэнд Хубилай хаан бол Юан династи хаан шүү дээ. Хятадын түүхэнд хамгийн их өргөмжлөгддөг 2 их хаан байдаг. Тэр нь хубилай, манжийн Канси. Энх-Амгалан хаан гэдэг байхаа манайхаар чинь. Ийм байгаа юмаа уг нь. Энийг мэдэх үү, үгүй юү. Хятадын түүхийн албан ёсны байр суурийг. Ийм зүйлийг мэдэж байгаа юү. Ийм зүйлийг би асуух гэсэн юм.

Дөрөвдүгээрт нь ер нь Хубилайг захиалаад тавихаар болчихсон юм бол хоёуланг нь болихгүй бол болохгүй. Тэгвэл өртөг зардал энэ тэрээ  хэдээр багасгах вэ. Жишээ нь би УИХ-ын гишүүний хувьд яагаад Мөнх хааны дээр Хубилайг гаргаж тавьсан юм бэ. Энэ чинь яг үнэндээ бол бүтэн Эзэнт гүрэн байх үеийн З том хаан нь л даа. Хамгийн сүүлд  Гюг хаан байгаа. Мөнхийн урд Хубилайг гаргадаг нь ямар учиртай юм бэ.

Ц.Нямдорж: - Хамгийн сүүлчийн асуултанд бараг л Баярцогт гишүүн хариулмаар юм байна даа. Тэр үед шийдэгдсэн асуудал л даа.

С.Баярцогт: - За Бат-Үүл гишүүний асуултанд хариулъя. Их Монгол Улс байгуулагдсаны 800 жилийн ойн арга хэмжээний нэлээд томоохон хэсгийг урлаг, уран сайхны бүтээлүүд эзэлж байгаа. Тэр дундаа түүхийн холбогдолтой томоохон бүтээлүүдийг хийе гэж манай урлаг уран сайхны хүмүүс Үндэсний хороонд асуудал орж ирсэн. Энийг нь бид нар дэмжиж тодорхой санхүүжилтийг хийж байгаа. Тэр санхүүжилтийн ихэнх хэсэг нь шинээр бүжиг хийх, шинээр дуурь тавих, шинээр концерт тавихад хэрэглэгдэх хувцас, тайз засал, чимэглэл гэсэн тийм зүйлүүдэд нэлээд зарцуулагдаж байгаа. Бид нар Үндэсний хорооны зүгээс гарсан бүх зардлыг нэг бүрчлэн төсвийг нь аваад дараа нь уран бүтээлээ хүлээж авсныхаа дараа яг тэр төсвийн хүрээнд ямар дээл, ямар малгай оёсон юм бэ, тайз засал чимэглэлд ямар зүйл гарсан юм бэ гэдгийг бүртгэж аваад тухайн соёл, урлагийн байгууллагын хөрөнгөнд бүртгэж авах маягаар явж байгаа. Төсөвт байгууллагууд тэртэй тэргүй өөрийн орлогын төлөвлөгөөтэй байдаг. Өөрийн орлогоороо өөрийнхөө үйл ажиллагааны зардлын зарим хэсгийг санхүүждэг учраас яг билетийн орлогыг буцаж улсын санд төвлөрүүлэх тухай асуудал яригдаагүй явж байгаа гэдгийг хэлэх байнаа.

Хоёрдугаарт нь Хубилай хааны асуудлаар энэ түүхчид, Үндэсний  хороо байгуулагдаад одоо бараг З дахь жил дээрээ ажиллаж байна л даа. Тэгээд энэ хооронд гурван Засгийн газар дамжиж ажиллаж байгаа юм. Яг хэний хөшөөг яаж тавих вэ гэдэг асуудлаар олон удаа ярилцсан, эрдэмтдийн дунд маргаан явуулсан, хэлэлцүүлэг явуулсан, хамгийн сүүлд нь түрүүчийн Засгийн газрын үед Үндэсний хорооны толгойлж байсан Ерөнхий сайд, тэгээд Үндэсний хорооны гишүүдийн санал хураалтаар ер нь гурван хааны хөшөө байх нь зүйтэй юм байнаа гэж санал хураалтаар шийдээд тэгэхдээ эрдэмтдийнхээ саналыг авч байгаад шийдсэн юм байна лээ. Тэрэн дээрээ Чингис хаан байя, Хубилай хаан байя, Өгөөдэй хаан байя, тэгээд 2 морьт баатар байя гэсэн байдлаар шийдээд гарсан юм байна лээ. 

Түүхчдийн дунд маргаантай олон асуудал байдаг юм байна лээ. Тэрийг өнөөдөр энэ дээр ярихад нэлээд урт түүх болох байх. Тэгж шийдсэн юм байна лээ. Би бас уран бүтээлчдийгээ таныг надтай уулзсаны дараа, таны санал тавьсны дараа Үндэсний хороон дээр асуудал тавьсан юм. Ер нь бусад залгамжлагч хаадыг нь нэрээр нь тавих нь зүйтэй юү, нэрээр нь тавихгүй нь зүйтэй юү гэсэн. Тэгээд уран бүтээлчид бид нар захиалгаа яг хэн ч харсан Хубилай хаан гэж хэлэхээр, түүх мэддэг хүн бол Хубилай хаан гэж хэлэхээр хийчихсэн шүү дээ гэдэг тайлбарыг хийсэн байгаа юм. Тийм учраас энийг жаахан түвэгтэй байдал үүссэн гэж хэлэх байна.

Гуравдахь асуулт нь юу байлаа.

Ц.Нямдорж: - Өөрөөр хэлбэл Хубилай хааны хөшөө, Өгөөдэй хааны хөшөө хоёрыг урд талд авчрах нь байна шүү дээ.

С.Баярцогт: - Одоо хүрлээр цутгачихсан. Процесс нь өнгөлгөөн дээрээ явж байгаа.

Ц.Нямдорж: - За Баярцогт гишүүнд тодруулчих юм байгаа юү. Тэр үед асуудал хариуцаж байсан. 

Гуравдахь нь болчихлоо.

За Баярцогт гишүүн тодруулчих.

С.Баярцогт: - Манай Засгийн газар, Үндэсний хороо байгуулагдаад ажиллаж байхад хөшөөний төсөл нь Чингис хаан, есөн өрлөг, Өлүн эх гэсэн ийм байсан. Тэгээд есөн өрлөг дотор маш олон үндэстэн ястны хүмүүс байдаг юм байна. Тэр дотроо хятад үндэстэн хүртэл байдаг юм байна. Тийм учраас есөн өрлөгийг хөшөөг босгох хэрэггүй юмаа гэсэн ийм саналууд ирж байсан. Тэгээд энэ урд талын хөшөө дурсгал, цогцолбор бол бүхэлдээ нэг комплекс урлагийн бүтээл болох талаасаа бол хоёр талын жигүүртээ заавал бүтээлтэй байвал энэ бүтээл өөрөө төгс болох юм. 

Тийм учраас хоёр талд нь хаадын юмуу, түүх дурсгалт хүмүүсийн хөшөө байвал яасан юм бэ гэсэн асуудал яригдсан. Олон зүйлийг шинжилж судлаад, олон эрдэмтдийн саналыг аваад, уран бүтээлчдийн саналыг авсны үндсэн дээр комплексийн хувьд 2 талд нь хоёр хаадыг болгоё. Тэгээд аав, ач хүү, хүү гэсэн өнөө, ирээдүй, өнгөрсөн үе гэдэг талаасаа. Нөгөө талаасаа Монголын түүхэнд хамгийн их, дэлхийн түүхэнд тэмдэглэгдэн үлдсэн хоёр хаан бол Чингис хаан, Хубилай хаан хоёр байгаа юм. Тийм учраас энийгээ мөнхөлж дархлах нь зүйтэй юмаа. Ер нь дэлхий нийт дээр Чингис хааныг манай хаан гэж олон улс ярьж байгаа. Хятадууд ч ярьж байгаа, казакууд ч ярьж байгаа, тэр битгий хэл украинууд ч хүртэл яриад эхэлж байгаа юм. Тийм учраас энэ бол үнэн, Чингис бол тэр үеийн бүх эзлэгдсэн улсуудын бүгдээрэнгийнх нь хаан байсан. Тэрийгээ монголчууд зөвхөн манай хаан гэж туйлшрах хэрэггүй. Тэр үед үнэхээр том гүрэн байсан. Хубилай хааны үед мөн ялгаагүй. Хубилай хааныг Хятадууд манай хаан гэж ярьдаг. Тэр нь үнэн.

Тэр үед Монгол өөрөө маш олон улсыг эзэлсэн том улс байсан учраас Монголын хаан бол бусад бүх улсынхаа хаан байсан гэдгийг бид нар зөв зүйтэй, улс төрийн талаас нь ч гэсэн зөв тайлбарлаж байх нь зүйтэй юмаа. Ийм байр сууриар ингэж байрлуулах нь зөв юмаа л гэж ийм шийдвэр гаргасан.

Э.Бат-Үүл: - Ийм байхгүй юү. Ер нь манай төрийн ажил бодлого бол үнэхээр төрийн ажил, бодлогын хэмжээнд баймаар байна л даа. Одоо Шинжлэх ухааны академиас 5 боть гаргасан.  Нэлээн олон жил хөдөлмөрлөөд манай түүхчид бичсэн 5 боть ном бий. Ерөнхийлөгч мутарласан, нотолсон. Манай албан ёсны түүхийн 5 боть номон дээр Хубилай хааны тухай дүгнэлт байгаа. Хубилай хааныг Ариг Бүхээгээ төр эргүүлж, Ариг Бүхээгээ хаан ширээнд залсан байсан Ариг Бүхээг авч хаясан. Тэгээд Юан Династийн хаан гээд албан ёсны түүхэн дээр байж байгаа шүү дээ. Тэр бол Ерөнхийлөгчийн нотолчихсон түүх. Одоо Монголын бүх нутаг дэвсгэрээр тарж байгаа албан ёсны ном манай түүх байгаа юм. Тэгэхээр энэ хоёр чинь яаж авцалдах юм бэ.

Наадах чинь нэг нь төрийн баримт бичиг шүү.

Ц.Нямдорж: - Ерөнхийлөгч түүх нотолно гэж байхгүй ээ.

Э.Бат-Үүл: - Байхгүй л дээ.

Ц.Нямдорж: - Сонин сонин юм ярих юмаа. Багабанди ерөнхийлөгчтэй нэг , тэр л биз дээ. 

Су.Батболд: - Эргээд Бат-Үүл гишүүнтэй Үндэсний хорооныхон уулзаж ярилцая. Энэ түүхийн асуудлаар.

Ц.Нямдорж: - За тэрэн дээрээ учраа олцгоо.

Дараачийн гишүүн Гүррагчаа гишүүн.

Ж.Гүррагчаа: - Ер нь бол 800 жилийнхээ ойг өнгөтэй, өөдтэйхэн тэмдэглье гэж гаргаж байгаа санал бол Засгийн газар, ой тэмдэглэх хорооны саналыг дэмжиж байгаа юмаа. Хэдэн өөдтэйхэн машинтай, энэ үлээвэр найрал хөгжим энэ юмнуудаа цэгцлээд их аятайхан болгоод ойгоо тэмдэглэх нь зөвөө. Харин манай цэргийнхэнд хандаж асуухад 800 жилийн ойн өмнө хүндэт харуулынхаа хувцсыг сольчихож чадах уу, үгүй энэ талаар яригдаад байгаа юм шиг байсан ямаршуу байдалтай вэ гэдэг дээр Их Хурлын гишүүдэд хариулт өгчихөөсэй гэж бодож байна.

Дараагийн нэг асуудал бол алтан ташуур гээд юм ороод ирсэн байгаа юм. Энэ алтан ташуурыг хувийн компанид өөр газар барьж байгаа юм шиг байгаа юм. Энүүнд Засгийн газраас мөнгө өгч, энийг чөлөөлж, би буруу ойлгов уу, буруу дуулав уу яав. Засгийн газар хувийн компанийн хувьцаа эзэмшигч болох гэж байгаа юм шиг. Энэ ямар учиртай юм бэ. Ийм их илүүдээ гарсан мөнгө байна уу. Энийг хариулж өгөхгүй юү. Ийм 2 асуулт байна.

Су.Батболд: - Төв аймгийн Эрдэнэ сумын нутагт барьж байгуулах Алтан ташуур гээд Чингис хааны морьт хөшөөний байгууламж нь өөрөө нийтдээ 30 метр өндөр ган хийцээр байгуулагдах бас нэлээн томоохон дурсгалын цогцолбор болох юм байгаа юм. Тэгээд санаачлагчдаас нь Засгийн газарт хандаж хүсэлт тавьсан юм. Засгийн газар татвараас чөлөөлөх мөнгөнийхээ хэмжээгээр Женко Тур Бюро-г хувьцаанаас нь эзэмших юм байгаа юм. Нэг ширхэг хувьцааны үнэ 100 ширхэг гэж байгаа юм. Тэгэхээр 124 сая төгрөгөнд багтах хэмжээний хувьцааг нь Засгийн газар эзэмшихээр санал хүсэлт тавьсан юм.  Энэ нь өөрөө 800 жилийн ойн арга хэмжээнд хувийн хэвшлийн байгууллагууд санаачилга гаргаж хийж байгаа томоохон байгууламж учраас дэмжээд явчих нь зүйтэй юм болов уу гэж Үндэсний хороо шийдвэрлэсэн.

Ц.Нямдорж: - Тэр цэргийн хувцас, за Ажлын хэсгээс.

М.Борбаатар: - Хүндэт харуулын хувцас 7 дугаар сарын 1 гэхэд бэлэн болгохоор ажиллаж байгаа. Малгай, бусад зүйлүүдийг гадаадад захиалгаар явуулчихсан. Манай Бөртэ компани бусад зүйлүүдийг хийж байгаа. Энэ хувцас бол ерөнхийдөө Ерөнхийлөгчийн зарлигаар батлагдчихаад одоо хийгдэж байгаа. 

За шинэ хувцастай, шинэ хөгжимтэй их сайхан болох нээ. За баярлалаа.

Ц.Нямдорж: - Борбаатар генерал тэр хувцасныхаа зургийг надад үзүүлээдэхээч. Ямаршуу л юм хийгээд байна даа. За Адъяа гишүүн.

Г.Адъяа: - Төрийн төсөвт байгууллагуудын хувьд энэ орж ирж байгаа чөлөөлөх саналуудыг би дэмжих шаардлагатай гэдэгтэй санал нэг байна. Энэ гүйцэтгэгч байгууллага, энэ барилга байгууламж, өөрөөр хэлбэл цогцолборыг барьж байгаа барилгын байгууллагууд энэ асуудлыг нэлээд ялгаатай хариуцлагатай авч үзэх шаардлагатай л даа.

Анх энэ барилгын байгууллага тендергүйгээр энд орж ирсэн байгаа. Орж ирэхдээ асар өндөр үнээр, өөрөөр хэлбэл дэлхийн түвшинд нэлээд өндөр үнэтэй тийм материалаар барилга байгууламжийг барьж босгоно гээд нэг метр кврадратыг 1000 илүү гэлүү тийм доллараар тохиролцсон гэж байгаа юм л даа. Тэгэхээр Батболд сайдын хэлж байгаа бол үнэн. Энийг их чанартай материалаар барих ёстой гэдэг бол өнөөдөр яригдаагүй асуудал. Гүйцэтгэгчийг шалгаруулах, гэрээ хийх үедээ энэ асуудал яригдсан байх ёстой. Гэтэл яахаараа өнөөдөр ингээд асуудал тулчихаад байх үед мөнгө хөрөнгө ч болохгүй байнаа ахиад мөнгө өгөө гэж тулган шаардлага хийгээд байгаа юм бэ. Ямар байгууллагыг хэний саналаар сонгож авч, ямар гэрээ хэн байгуулсан юм бэ. Тийм учраас энэ гүйцэтгэгч байгууллагын хувьд бид хариуцлагатай хандахгүй юм бол энэ асуудлыг тулгачихаад төрөөс нэмэлт мөнгө шаардаад давраад байж болохгүй шүү дээ. Тийм учраас энийг Баярцогт сайд хариулах ёстой юмуу, хэн хариулах юм бэ. 

Анх гэрээ хийхдээ ямар нөхцөл тавьж энэ байгууллагатай гэрээ хийгээд хэзээ дуусахаар тохирсон юм бэ. Өнөөдөр яагаад энэ гэрээгээ биелүүлэхгүй байгаа юм бэ.

Энэ бол асар өндөр үнээр барьж байгаа. Анх тохирохдоо тохирсон гэж ингэж бид ойлгож байгаа шүү дээ. Өнөөдөр гэнэтхэн барилгын материалын чанар яриад, татварын хөнгөлөхгүй бол бид барьж болохгүй боллоо мөнгө нэмж өг гээд суух ямар ийм асуудал тавьдаг юм бэ. Энэнд хариулж өгөөч, ямар байгууллага, ямар гэрээгээр, ямар үнээр энд анх барилгын ажлыг гүйцэтгэж эхэлсэн юм бэ. Өнөөдөр яагаад энийгээ болохгүй гэж хэлж байгаа юм бэ.

Ц.Нямдорж: - Адъяа гишүүний асуулт дээр тодруулчихъя. Тэр анх гэрээ байгуулж байхдаа энэ НӨТ-ийн татвар, Гаалийн татвар төлнө гэдгээ тооцож юмаа хийсэн юм байгаа биз дээ.

Батболд сайд хариул. Ажил хариуцаж байгаа сайд нь хариул.

Су.Батболд: - Энэ нэлээд урт түүхтэй юм байгаа юмаа. Одоо гүйцэтгэгч нь Нийслэл өргөө гээд компани байгаа.Үндэсний хороо энэ барилгын асуудлаар Засгийн газар байгуулагдсанаасаа хойш 7 хоног болгон хуралдаж асуудлыг авч хэлэлцэж байгаа. Анх гэрээ байгуулахдаа 7.5 тэрбум төгрөгөөр Төрийн ёслол хүндэтгэлийн өргөөг барина гэж гэрэ байгуулсан. Явцын дунд зураг өөрчлөгдсөн юм. Анхны зураг нь Төрийн ёслол хүндэтгэлийн өргөө нь албан котор байхгүй, хүн суухгүй маягаар зөвхөн Төрийн ёслол хүндэтгэлийн арга хэмжээ явагдахаар төлөвлөгдсөн байсныг нь Үндэсний хороон дээр ярьж байгаад энийг ашиглалтгүй барилга байгууламж байснаас дотор нь зарим нэг төрийн, Ерөнхийлөгчийн Тамгын газрын ажилтнуудыг оруулж байрлуулах бололцоотой байдлаар зураг төслийг нь өөрчлөөчөө гэсэн хүсэлт гаргасан. Тэрний дагуу зураг төсөлд нь өөрчлөлт орсноос болж нийт цогцолборын нийт талбай нэлээд нэмэгдсэн. Ингээд зураг төслийн ажил нэмэгдсэнтэй холбогдуулж бас өртөг нэмэгдсэн. 

Хоёрдугаарт нь ер нь өндөр үнэтэй барилга болоод байгаа учраас бид нар захиалагчийн зүгээс, Засгийн газрын хэрэг эрхлэх газрын зүгээс энэ барилгынхаа зардлыг хямдруулаа. Байнга хямдруулах ёстой гэж үзээд, одоо бидэнд гаргаж өгчихөөд байгаа тооцоо нь 17 тэрбум төгрөгөөр барина гээд байгаа байхгүй юү. Бид нар 17 тэрбум төгрөгөөр барих юмыг л 10.4 тэрбум төгрөгөөр барь гээд Үндэсний хорооны тогтоол  гаргаад шахчихсан байж байгаа. 

Барилга хот, байгуулалтын яамнаас мэргэжлийн хүмүүсийн ажлын хэсэг гараад энэ компанийн хийсэн бүх тооцоо, зураг төсөл, гаргаж байгаа материалын зардал, үйл ажиллагааны зардал бүх юманд нь хяналт хийгээд ийм байдлаар хий гээд шахчихсан байгаа. Ингэж шахсан учраас энэ компани бид нар ингэж хийнэ гэх юм бол барилгын зураг төсөлдөө өөрчлөлт орох ёстой. Жишээлбэл энэ Төрийн ёслол  хүндэтгэлийн өргөө гэж байгаа зүйл маань бүх давхраараа Төрийн ордонтой холбогдохоор зураг хийсэн байгаа юм. Одоо бид нэгэнтэй УИХ-аас төсөв баталчихсан учраас 17 тэрбум төгрөгийг чинь гаргаж чадахгүй, тийм учраас зурагтаа өөрчлөлт хийгээд зөвхөн 2 давхраараа шилэн блокоор ч юмуу ингэж Төрийн ордонтой холбогдохгүй бол 4 давхраараа 4-үүлэнг нь холбож болохгүй гэсэн шаардлага тавьж байх жишээтэй. Гэх мэтчилэн ийм байдлаар өртгийг нь хямдруулах юм хийж байгаа. Гүйцэтгэгч компаниас өртөг зардал хямдруул гэж байгаа бол бидний тавигддаг татварыг чөлөөлж өгөөчээ. Тэгвэл тодорхой хэмжээний өртөг хямдруулъя гэсэн тийм санал тавьж байгаа тийм л юм байгаа юм.

Ер нь гүйцэтгэгч, Баярцогт сайд нэмж хариулах байх, өөрчлөгдсөн анхны компани нь бид нар ийм шаардлага тавиад байх юм бол энийг хийж чадахгүй юм байнаа гэж Үндэсний хороонд хүсэлтээ гаргаад хийхээ болиод дараа нь Нийслэл Өргөө компани 2005 оны 9 дүгээр сараас энэ барилгад оръё гэж хэлсэн байгаа. Бидний Үндэсний хорооноос тавьж байгаа шаардлага бол энэ барилга дээрээс та нар нэг ч төгрөгийн ашгийн тухай асуудал байхгүй. Энэ барилга байгууламж өөрөө Монгол орны нэр хүндтэй холбоотой асуудал, монголчуудын 800 жилийн ойдоо хийж байгаа учраас та нар нэг ч төгрөгийн ашиг бодохгүйгээр Монгол Улсын нэр хүндийг бодож энэ ажлыг хий гэж шахаж байгаа.

Ц.Нямдорж: - Ашиггүй барилга барина гэж орчин үед байхгүй ээ. Наадах чинь үлгэр Батболд сайд аа. Баярцогт.

С.Баярцогт: - УИХ дээр УИХ-ын гишүүдийн асуулганд хариулж байхдаа нэлээн дэлгэрэнгүй энэ процессуудыг тайлбарлаж өгсөн байгаа. Тэр үед Адъяа гишүүн байгаагүй юм шиг байна. Би бас яг хариулна гэж мэдэж байсан бол маш зузаан материал бэлдчихсэн байгаа. Яагаад гэвэл дараа нь асуудал болоход байнга энэ улсын төсвөөс мөнгө гарч байсан учраас бүх юм түүхтэй нь хавсаргаад үлдээчихсэн. Нэг хувийг нь архивт үлдээчихсэн байгаа. Тэгээд товчхон хэлэхэд Засгийн газрын Хэрэг эрхлэх газар бол зөвхөн захиалагч, яг үндсэн хэрэгжүүлэгч байгуулагч  нь манайтай гэрээ хийсэн нийслэлийн Хөрөнгө оруулалтын газар байхгүй юү. 

Нийслэлийн хөрөнгө оруулалтын газар энэ гүйцэтгэгч байгуулагчаа өөрөө сонгосон байгаа юм. Тэр сонгосон асуудал нь яаж хийсэн бэ гэхээр нийт Монгол улсад үйл ажиллагаа өгдөг том бүх барилгын компаниуд яахав гаднын компанид санал болгоогүй юм. Яагаад гэвэл Монголын нэр төрийн асуудал учраас Монголын бүх том компаниудад хаалттай тендер маягаар бүгдэнд нь урилга хүргүүлсэн байгаа юм. Хязгаарлагдсан хүрээнд. Тэгэхээр тэр компаниудаас санал ирүүлсэн. Санал ирүүлсэн компаниуд дотроос нэг компанийг нь үндсэн гүйцэтгэгч, З компанийг туслан гүйцэтгэгчээр тавьсан. Ингээд ажиллагаа явагдаад эхэлж байхад үндсэн гүйцэтгэгчээр ажиллаж байсан Ган ханш гэдэг компани бол энэ мөнгөөр манайх энэ ажиллагааг чинь гүйцэтгэж чадахгүй юм байнаа. Бид нар энийгээ гүйцэтгэхээ болилоо гэдэг асуудал тавьсан.

Тэгээд яг төслийн гүйцэтгэгчээр ажиллаж байсан Нийслэл өргөө компанид энийг шилжүүлсэн байгаа юм. Энэ шилжүүлсэн бүх процесс, энд орж байгаа туслан гүйцэтгэгч, үндсэн гүйцэтгэгч бүх компаниуд дээр захиалагчаас явж шалгалт хийсэн. Үнэхээр чадвартай юм бэ, хэр зэрэг барилгын нөөцтэй юм бэ. Өөрийнх нь аж ахуйнууд нь ямар юм бэ, үндсэн хөрөнгө нь ямар юм бэ, тодорхой хэмжээний ажлуудыг зээлээр гүйцэтгэж чадах юмуу, үгүй юү гэдэг юмнуудыг бүгдийг тодорхойлсон баримт бичгүүд байгаа.

Ц.Нямдорж: - За одоо товчилъё. Мурат гишүүн товчхон товчхон асуугаад явчихъя.

А.Мурат: - Батболд сайдын тайлбарласан 5 саяас зургийн өөрчлөлт хийгээд 10 тэрбум болж байна гэж байна. Зургийн өөрчлөлтөөс болж даруй 2 дахин үнэ нь өссөн байдаг юм. 100 сая биш, 200 сая биш тиймээ. Тэр нь их гайхалтай байгаа юм л даа. Арвин гишүүний хэлж байгаа үнэн шүү дээ. Урьд нь тооцоо, НӨТ-ыг тооцож тендерээр эрхийг нь авсан юм байгаа биз дээ. Одоо болохоор өнөөдөр шахаад. 

Би бодохдоо энэ хөгжмийн зэмсэг, энээ тэрээ юмаар халхавчилж энэ юм орж байгаа юм болов уу гэж бодоод сууж байгаа юм. Энэ чинь цаанаа бизнесийн зорилгоор ч юмуу даа.  Тэгэхээр бид түрүүн Төсвийн байнгын хороон дээр бид нар ярьсан л даа. Ер нь татварын хөнгөлөлт, сүүлийн НӨТ-ыг татварын нэг шатлалд шилжиж байгаа янз бүрийн хөнгөлөлтүүд явж байгаа учраас янз бүрийн хөнгөлөлт, татвараас чөлөөлөх барих асуудлыг бүгдээрээ болъё гэж зарим нь бүр нэн чухал асуудлууд дээр тухайлбал дотоодын үйлдвэрийн эрх ашгийг хамгаалах юмандаа татварын янз бүрийн хөнгөлөлтөөр татгалзаж байсан л даа. 

Манай Төсвийн байнгын хороон дээр гишүүд. Энэ асуудал дахиад л орж ирэх юм. Энэ дээр Батболд сайд юу бодож байгаа юм болоо гэж асуумаар байна.

Ц.Нямдорж: - За Батболд сайд товчхон хариулчих.

Су.Батболд: - За Мурат гишүүний асуултанд хариулъя. Энийг яг Мурат гишүүний ойлгож байгаагаар тэгж ойлгож болохгүй ээ. Төсөвт өртөг нэг дахин нэмэгдсэн юм байхгүй байгаа. Анх төлөвлөсөн нь 7.5 тэгээд 10.4 болж нэмэгдсэн байгаа гэж бодож байна.  Хоёрдугаарт энэ өөрөө улсын онцгой чухал объект гэж явж байгаа. Энэ хувийн компанийн барилга байгууламжийн тухай асуудал бишээ гэж хэлэх байна.

Гуравдугаарт анх удаа энэ Монгол Улсад ийм том шилэн байгууламж, тэр дээд талын гупуль энэ тэр нь шил, тэгээд ийм шилэн байгууламж барьж байгаа. Гэтэл яг энэ төсвийг тооцдог, тооцоо хийдэг аргачлал нь Монголд байхгүй байгаа. Хэдий хэмжээний шил болох юм бэ, ажлыг гүйцэтгэхэд ямар хэмжээний ажил гарах юм бэ, түүнд нь ямар хэмжээний цалин хөлс олгох юм бэ гэсэн төсвийн аргачлал байхгүй. Энэ бүх хүндрэлээс шалтгаалаад төсвийн тооцоо нь бүрэн гараагүй байсан юм байна лээ. Хоёрдугаарт энэ өөрөө хуучнаар бол улсын онц чухал объект гэсэн байдлаар хийж байгаа. Одоо 24 цагаар 3 ээлжээр 2 компани тасралтгүй, нийтдээ 400 орчим ажилтан ажиллаж байгаа. Ийм онцгой чухал байгууламж учраас энийг зайлшгүй төрөөс харж үзэх шаардлагатай гэж үзэж байгаа.

Ц.Нямдорж: - За гишүүдээ нэг цаг боллоо. Нэрээ татаж авах гишүүн байна уу. Хэлэлцэх эсэхээ шийдчихээд дараа нь Байнгын хорооны хэлэлцүүлгийн явцад асууж болж байна. Нэгдүгээр хэлэлцүүлэг дээр бололцоо байна. Тэгэх үү.


Саналаа хэлье. Тэгвэл асуулттай гишүүд нь больчихъё. Саналтай гишүүд нь саналаа хэлчих. Хэдэн гишүүн байна.


За Ганхуяг гишүүн. Би гишүүддээ санал болгож байна л даа. Асуух, үг хэлэх бололцоонууд нэгдүгээр хэлэлцүүлгийн үе дээр байж байна. Байнгын хороон дээр байна. Одоо зөвхөн хэлэлцэх эсэхийг шийдэх юм. Цаг дуусах гэж байгаа учраас хэлэлцэх эсэхээ шийдчихээд хэлэлцье гэх юм бол асуулт, хариулт, үг хэлэхээ тэр үед нь яриад явчихвал яасан юм бэ гэсэн горимын санал маягийн юм хэлж байна даа. Ямар вэ.


Нэгдүгээр хэлэлцүүлэг дээр үг хэлж болно, саналаа хэлэх зөндөө бололцоо байна.


Байнгын хорооноос дүгнэлт гарсан Дэмбэрэл гишүүн танилцуулчихъя. Энэ асуудлаар санал хураагаад тэгээд завсарлана аа. З цагаас өөр ажилтай.


УИХ-ын дарга, эрхэм гишүүд ээ,



Монгол Улсын Засгийн газраас зарим бараа материал, тоног төхөөрөмж, машин механизмын ажил үйлчилгээг нэмэгдсэн өртгийн албан татвараас чөлөөлөх тухай, зарим бараа материал, тоног төхөөрөмж машин механизмыг гаалийн албан татвараас чөлөөлөх тухай хуулийн төслүүдийг 2006 оны 6 дугаар сарын 2-ны өдөр өргөн мэдүүлсэн. Төсвийн Байнгын хороо дээрх хуулийн төслүүдийг хэлэлцэх эсэх асуудлыг 2006 оны 6 дугаар сарын 14-ний өдрийн хуралдаанаараа хэлэлцээд дараахь санал, дүгнэлтийг УИХ-ын Чуулганы хуралдаанд оруулж байна.


Монгол Улс байгуулагдсаны 800 жилийн ойг тэмдэглэх бэлтгэл арга хэмжээтэй холбогдуулан зарим бараа материал, тоног төхөөрөмж, машин механизм, ажил үйлчилгээг нэмэгдсэн өртгийн албан татвараас чөлөөлөх, зарим бараа материал, тоног төхөөрөмж, машин механизмыг гаалийн албан татвараас чөлөөлөх тухай хуулийн төслүүдийг УИХ-ын Чуулганы нэгдсэн хуралдаанд хэлэлцүүлэх нь зүйтэй гэж үзлээ.


2. Төсвийн байнгын хороо Нэмэгдсэн өртгийн албан татварын хуулийн шинэчилсэн найруулгын төслийг хэлэлцэх явцад Нэмэгдсэн өртгийн албан татварын хөнгөлөлт, чөлөөлөлтийг багасгах, энэ чиглэлээр тодорхой бараа, ажил үйлчилгээнд тогтоосон татварын хөнгөлөлтийг хүчингүй болгох, цаашид энэ чиглэлээр аливаа нэмэлт хөнгөлөлтийг үзүүлэхгүй байх зарчмыг тогтсон юмаа. Засгийн газраас өргөн мэдүүлсэн дээрх хуулийн төслийг энэхүү зарчимтай уялдуулан нийцүүлэх шаардлагатай гэж үзсэн.


3. Байнгын хорооны хурал дээр УИХ-ын гишүүн Н.Батбаяр, З.Энхболд нар хуулийн төсөлд тусгагдсан зарим асуудлыг хэлэлцүүлгийн шатанд тодотгох шаардлагатай гэсэн санал гаргасан бөгөөд тухай бүр төсөлд заасан зарим арга хэмжээг албан татвараас чөлөөлөх хэлбэрээр бус төр тухайн ажил үйлчилгээ худалдан авах замаар буюу төрийн болон орон нутгийн өмчийн бараа, ажил үйлчилгээ худалдан авах тухай хуулийн дагуу зохицуулах, нэг удаагийн хэрэглээний шинжтэй тоног төхөөрөмжийг худалдан авахгүй байх, 2006 оны төсвийн тодотгол, 800 жилийн ойн арга хэмжээний зардлыг нэмж батлахдаа татвараас чөлөөлөхтэй холбогдсон зардалд тусгагдсан эсэхийг судлан үзэх шаардлагатай гэж үзсэн болно.


УИХ-ын эрхэм гишүүд ээ 
Засгийн газраас өргөн мэдүүлсэн дээрх хуулийн төслүүдийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


Ц.Нямдорж: - За Байнгын хорооноос асуулттай гишүүн байна уу. Бат-Үүл гишүүн байна. Бат-Үүл гишүүн.

Э.Бат-Үүл: - Би Байнгын хорооноос ийм бололцоо бий юү, үгүй юү гэж. Уг нь наана чинь Төрийн ордны урд талд тавих хөшөө, барилгын байгууламжтай холбогдсон төсөв яриад байгаа учраас би Дэмбэрэл даргаа асуугаад байгаа юм шүү дээ. Бид Байнгын хороон дээр ярилцаад Хубилай хааны хөшөөг болиулах чиглэлээр шийдвэр гаргах, тэгээд төсвийг нь хасах боломж бий юү.

Ц.Нямдорж: - За Дэмбэрэл гишүүн хариулъя.

Э.Бат-Үүл: - Би УИХ-ын гишүүдэд хандаад хэлчихье л дээ. Даргаа та битгий үг юу яагаад бай л даа. Уг нь ч ийм хэмжээний хөшөө дурсгалын асуудлыг хаана ч гэсэн Парламентын хэмжээнд шийддэг юм. Парламентын хэмжээнд. Тэгээд би юу хэлэх гээд байна вэ гэхээр Хубилайн асуудал бол, уг нь бид нар Монголын түүх, Монголын эзэнт гүрний түүхийг зөвлөлт маягаар, Зөвлөлтийн үзэл санаанд захирагдаж ярьдаг байсан юм нэг хэсэг социализмын үед. Одоо Хубилайг тавьснаараа Монголын түүхийг хятад маягаар ярьж эхлэнээ гэсэн үг. Хоёрдугаарт нь юу хүсээд байна вэ гэхээр Мөнх хааны ач холбогдол ер бусын их юмаа.

Яагаад вэ гэхээр 13 дугаар зуунд дэлхий нийт шашин хоорондын мөргөлдөөнд соёл иргэншлийн мөргөлдөөнд нэрвэгдсэн байсан дэлхий нийт нэрвэгдсэн байх үед Хархоринд Мөнх хаан бүх шашныхныг цуглуулж ном хурал хийж байсныг тэр үед гайхаж бичсэн байдаг юм. Одоо 21 дүгээр зуунд шашин соёл иргэншлийн мөргөлдөөн ахиад гаарчихаад байж байна. Энэ үед Мөнх хаан дэлхийн хэмжээний түүхэн ач холбогдолтой байхгүй юү.

Ц.Нямдорж: - За Дэмбэрэл гишүүн хариулъя.

Д.Дэмбэрэл: - За энэ чинь хариулахад их л хүнд асуудал байна. Хубилайн хөшөөг байгуулах эсэх тухай асуудал бол зарчмын өөр асуудал аа. Зүгээр УИХ энэ дээр зардал мөнгөө төсөвлөж өгөх үү, үгүй юү гэдэг нь өөр асуудал. Засгийн газар энэ оруулж ирсэн асуудлын цаана Хубилайн хөшөө байгаа юм байнаа гэж бид нар ойлгож байгаа. Анхны хэлэлцүүлгийн явцад энэ саналаа хэлээд эхний зарчмын асуудал буюу Хубилайн хөшөө байх эсэх асуудлаа шийдүүлье. Тэгээд Төсвийн байнгын хороо нь тэрэнтэй нь холбогдсон асуудлыг анхны хэлэлцүүлгэнд мөнгийг  нь хасах уу, үгүй юү гэдэг нь орж ирнээ гэж бодож байна.
Ц.Нямдорж: - Байнгын хорооны хуралдаан дээр дэмжиж эсвэл эсэргүүцэж үг хэлнэ гэсэн гишүүд нэрээ өгөөгүй юм байна. Тийм учраас одоо үг хэлэх тухай асуудал байхгүй шууд санал хураалт явуулна. 

Энэ асуудлыг хэлэлцье гэсэн санал хураалт явуулъя.

Гишүүд хуралдаанд ирье. Ламбаа гишүүний шаардлага зөв шүү дээ.

Гансүх гишүүнээ гишүүдээ цуглуулаач.

Шаравдорж, Бат-Эрдэнэ, Хүрэлсүх, Цанжид, Очирхүү, Ганди, З.Энхболд, Гончигдорж нар хаачсан юм бэ.

Үндэсний шинэ намын нөхдүүд хуралдаа ирье. Ард түмний нам, Иргэний зориг нам ирье, Эх орон нам ирье. Бие даагчид ирье Одхүү ирье.

Одоо 1 цаг 10 минут болсон байна. Үдээс хойш орж ирэнгүүт санал хураагаад дараачийн асуудалд орно шүү. Завсарлая.

Ц.Нямдорж: -Ерөнхий сайд Эрүүл Монгол хүн хөтөлбөрийн талаар мэдээлэл хийх ёстой. Мэдээлэл хийхийн өмнө ирцээ бүрдүүлээд түрүүчийн татвартай холбоотой асуудлаа хэлэлцье гэсэн санал хураалт явуулчихаад тэгээд Ерөнхий сайдыг сонсчихъё тэгэх үү.

За гишүүд хурдан ороод ир. Ерөнхий сайд мэдээлэл хийх гэж байгаа учраас Эрүүл мэндийн сайдыг дууд. Гүндалайг дууд. Тамгын газар сонссон биз. Эрүүл мэндийн яамтай ярь. Сайдыг нь ирүүл. Түрүүн ирчихсэн зааланд явж харагдсан даа.

Ардчилсан намын бүлэг, МАХН-ын бүлэг гишүүдийнхээ ирцийг хангая. Лүндээжанцан дарга. За Иргэний зориг намынхан хуралдаанд ирье.

Ард түмний намын дарга ард түмнийхээ эрүүл мэндийн талаар ирж мэдээлэлээ хий. Энхсайханы намынхан хаачсан юм бэ бүгдээрээ алга болчихсон байх юм. Батхуяг, Наранцацралт. Шинэ намынхан битгий хурал таслаад байгаарай. Өглөө хуралдаан тасалчихсан. Хариуцлагатайхан шиг л байж үзээрэй та нар. Ирцээ бүрдүүлчих. Санал хураанаа.

За ирж бүрдэж байна уу. Санал хураалт явуулчихъя гишүүд ээ.

Зарим бараа материал, тоног төхөөрөмж, машин механизмыг нэмэгдсэн өртгийн болон гаалийн албан татвараас чөлөөлөх тухай хуулийн төслийг хэлэлцье гэсэн санал хураалт явуулъя.

48 оролцож, 32 зөвшөөрч, 16 татгалзсан байна. 66.7 хувийн саналаар энэ төслийг хэлэлцье гэсэн байна. Байнгын хороонд нь шилжүүлж байна. Ирэх 7 хоногт хэлэлцээд яаралтай оруулж ирээд нэг тийшээ болгох хэрэгтэй байна. Арга хэмжээ нь дуусах гээд байдаг. 

Тав. “Эрүүл Монгол хүн” хөтөлбөр

За ингээд 1-д заасны дагуу цөөнхийн зөвлөлийн гишүүдийн амаар тавьсан асуултанд Ерөнхий сайд хариулна. Эрүүл Монгол хүн үндэсний хөтөлбөрийн талаар мэдээлэл хийхийг хүсч байна Ерөнхий сайдыг. Индэрт урьж байна.

Улсын Их Хурлын дарга, эрхэм гишүүд ээ! Та бүхний энэ өдрийн амар амгаланг айлтгая.

Монгол Улсын Засгийн газраас батлан гаргасан “Эрүүл Монгол хүн” Үндэсний хөтөлбөр, түүний хэрэгжилтийн байдлын талаар Та бүхэнд танилцуулж, хөтөлбөртэй  холбогдуулан иргэд, эмч, эмнэлгийн ажилтнууд, УИХ-ын гишүүдээс гаргаж байгаа санал, Нийгмийн бодлого, боловсрол, соёл, шинжлэх ухааны байнгын хорооноос гаргасан тогтоолын талаар Засгийн газрын байр суурийг илэрхийлж Та бүхэнтэй санал солилцохыг хүсч байгаа юм. 

Юуны өмнө Монгол Улсын хүн амын эрүүл мэнд, өвчлөлийн байдал өнөөдөр ямар байгаа, яагаад энэ хөтөлбөрийг хэрэгжүүлэх болсон тухай дараахь хэдэн үндэслэлийг хэлье: 

-2005 оны жилийн эцсийн байдлаар Монгол Улсын хүн ам 2 сая 562 мянгад хүрсэн бөгөөд 2003 онтой харьцуулахад 60-аад мянган хүнээр буюу 2,3 хувиар өссөн байна. Нийт хүн амын 39 хувь нь сумын төв, хөдөөд, 24 хувь нь аймгийн төвд, 37 хувь нь Улаанбаатар хотод амьдарч байгаа юм. Хүн амын 49,6 хувийг эрэгтэйчүүд, 50,4 хувийг эмэгтэйчүүд, насны бүтцээр 15 хүртэлх насны хүүхэд 32,6 хувийг, 15-64 насны хүн ам 63,9 хувийг тус тус эзэлж байна.

-Монгол Улсын хүн амын дийлэнх хувийг залуучууд эзэлж байгаа болон сүүлийн жилүүдэд төрөлтийн түвшин буурсантай холбоотойгоор хүн амын нас, хүйсийн бүтцэд өөрчлөлт гарч байна. Монгол Улс 1990 оноос хойш хүн ам зүйн шилжилтийн үед байгаа бөгөөд энэ нь төрөлт, нас баралтын түвшин огцом буурч, хүн ам хөгшрөх байдлаар тодорхойлогдож байна. Тухайлбал 1990 онд манай улсын хүн амын дундаж өсөлт 2,7 хувь байсан бол 2000 онд 1,5 хувь, 2005 онд 1,1 хувь болж буурсан үзүүлэлт гарч байна. 


-Сүүлийн 15 жилийн хугацаанд нялхас болон 5 хүртэлх насны хүүхдийн эндэгдэл тогтвортой буурч байгаа нь өргөн дархлаажуулалт, хүүхдийн өвчний цогц менежмент, хөхөөр хооллолтыг дэмжих зэрэг нийгмийн эрүүл мэндийн оновчтой арга хэмжээг амжилттай авч хэрэгжүүлж байгаатай шууд холбоотой бөгөөд 1000 амьд төрөлтөд ноогдох нялхсын эндэгдлийн түвшин 1990-2000 оны хооронд 2 дахин, 2005 онд 1,5 дахин буурсан байна.


-2000-2004 онд эхийн эндэгдэл 100 000 амьд төрөлтөнд 158,5 байсан бол 2005 онд 93 болж буурсан байна. Гэхдээ эндсэн эхчүүдийн 28,6 хувь нь малчин, 54,7 хувь нь гэрийн ажилтай эхчүүд байгаа нь тэдгээрийн суурь өвчний илрүүлэлт муу байгааг харуулж байна. 

-Монгол Улсад ДОХ-ын халдвар авсан  тохиолдол анх 1992 онд бүртгэгдсэнээс хойш нийт 21 тохиолдол бүртгэгдээд байгаагийн 4 нь ДОХ өвчний улмаас нас барсан байна. ДОХ-ын халдвар авсан хүний тоо нэмэгдэж , 2006 онд илэрсэн сүүлийн 5 тохиолдлын 4 нь орон нутгийн харьяалалтай хүмүүс байна. 

-Тус улс халдвар тархах эрсдэл өндөр орны тоонд орох хэд хэдэн хүчин зүйл байдаг. Үүнд: хүн ам харьцангуй залуу буюу нийт хүн амын 50 гаруй хувийг 23 хүртэлх насны залуучууд эзэлдэг,  сүүлийн жилүүдэд бэлгийн замаар дамжих халдвар жил бүр нэмэгдэж байгаа, хөдөөнөөс хот руу шилжин ирэгсэд болон улс хоорондын зорчигчдын тоо харьцангуй нэмэгдэж байгаа ОХУ болон БНХАУ-д Хүний дархлал хомсдлын вирусийн халдвар сүүлийн жилүүдэд хурдацтай тархаж байгаа зэргийг хамруулж үзэж байгаа юм.


-Монгол Улс нь бүс нутагтаа сүрьеэгийн өвчлөл өндөр зэрэглэлтэй 5 оронд багтдаг. Сүрьеэ өвчний тархалтын түвшин 1990 онд 100 000 хүн амд 79 ноогдож байсан бол 2005 онд 175 болж нэмэгдсэн байна. Засгийн газраас хэрэгжүүлсэн Сүрьеэтэй тэмцэх үндэсний хөтөлбөрийн хүрээнд оношлогоо, эмчилгээний олон улсын стандарт нэвтрүүлж, амжилттай хэрэгжүүлсний үр дүнд эмчилгээнд хамралт 2000 оноос хойш 100 хувь, эмчилгээний үр дүн 80-аас дээш хувьтай байна.


-Тус улсын эмнэлгийн тусламж үйлчилгээ 3 шатлалын тогтолцоотой, эмнэлгийн тусламж үйлчилгээнд баримтлах зарчим нь үйлчилгээг хүн бүрт жигд, хүртээмжтэй, чанартай үзүүлдэг явдал юм. Гэвч 2005 оны байдлаар 287 сумын эмнэлгээс 52,6 хувь буюу 151 сумын эмнэлэг нэг эмчтэй, 15 сумын эмнэлэг огт эмчгүй байна. 2005 оны байдлаар эмнэлгийн нийт орны 25 хувь нь сумын болон сум дундын эмнэлэгт ноогдож байна. Мөн нийт эмнэлгийн орны тавны нэг, хэвтэн эмчлүүлэгчдийн 20 хувь УБ хотын гуравдагч шатлалын эмнэлэгт ногдож байна.Сүүлийн 3 жилд дунджаар 110 гаруй мянган хүн хэвтэн эмчлүүлж байгаагийн 25 хувийг хөдөөнөөс ирж эмчлүүлэгчид эзэлж байгаа статистик мэдээ гарчээ. 


-Улсын хэмжээнд вируст гепатитын 6372 тохиолдол бүртгэгдсэн нь нийт халдварт өвчний 19,7%-ийг эзлэж байна. Вируст гепатит В,С-ын өвчлөлийн 7,6% нь 0-14 насны хүүхэд, 79,1 % нь 15- 29 насны хүмүүст тохиолдож байна.


-Амьсгалын замын 7 төрлийн халдварт өвчний 7429 тохиолдол бүртгэгдэж, нийт халдварт өвчний 22,9%-ийг эзэлж байгаа бол түүний 59,6% нь сүрьеэ өвчин байгаа юм.


-Бэлгийн замаар дамжих халдварт гурван өвчний 15315 тохиолдол бүртгэгдсэн нь нийт халдварт өвчний 47,4%-ийг эзэлж, өнгөрсөн оны мөн үеэс 1640 тохиолдлоор нэмэгдсэн байна. Бүртгэгдсэн өвчлөлийн 66,6% нь хот суурин газар, 33,4% нь сум, багт илэрсэн байна.


-1995 оноос хойш хүн амын нас баралтын шалтгаанууд цусны эргэлтийн тогтолцооны өвчин, халдварт өвчин, осол гэмт өвчнөөс шалтгаалсан нөлөөлөлтэй гарч байгаа юм. Цусны эргэлтийн тогтолцооны өвчний улмаас жил бүр 5500-6000 хүн буюу 3 хүний нэг, халдварт буюу осол гэмтлийн улмаас 2800-3000 буюу таван хүний нэг нь тус тус нас барсан шалтгаантай байгаа юм.

-Манай улсын 100 000 хүн амд дунджаар 134,5 хүн хорт хавдраар өвчилж байгаа бөгөөд энэ өвчин нь ажил, амьдралын туршлага сууж, ид хөдөлмөрлөх насандаа илүү тохиолдож шинээр оношлогдсон тохиолдлын 70 гаруй хувь нь Ш-1Ү үедээ буюу хожуу оношлогдож нэг жилийн дотор нас барж байгаа талаар талаар танилцуулгад тодорхой дурдагдсан.

УИХ-аас баталсан Засгийн газрын үйл ажиллагааны хөтөлбөрт “Эрүүл мэндийн тусламж, үйлчилгээний хүртээмж, урьдчилан сэргийлэх арга хэмжээг улс орон даяар жигд сайжруулж нэр төрлийг нэмэгдүүлэх, иргэд, хамт олны идэвх оролцоонд тулгуурласанн хүн амыг эрүүл байлгах, орчин үеийн дэвшилтэт оношлогоо, эмчилгээний аргыг эрчимтэй нэвтрүүлэн эрүүлжүүлэх замаар дундаж наслалтыг уртасгах хүн амын эрүүл мэндийг сайжруулах” зорилт дэвшүүлсэн бөгөөд энэ зорилтыг хэрэгжүүлэх ажлын хүрээнд “Эрүүл Монгол” үндэсний хөтөлбөрийг батлаад байна. Энэ хөтөлбөрийн зорилт, зорилго, хүрэх үр дүнгийн талаар Та бүхэнд танилцуулга хүргүүлсэн тул энэ мэдээлэлд хөтөлбөрийг хэрэгжүүлэх зохион байгуулалтын болон хөрөнгө санхүүгийн асуудлыг шийдвэрлэж байгаа байдлыг танилцуулж, түүнтэй холбогдон гарч байгаа саналын талаар Засгийн газрын байр суурийг илэрхийлмээр байна.

Юуны өмнө хөтөлбөрийг хэрэгжүүлэхэд  шаардагдах  санхүүжилтийг Эрүүл мэндийн даатгалын сангийн үлдэгдэл хөрөнгөөс гаргахаар тогтсон нь Иргэний эрүүл мэндийн даатгалын тухай, Эрүүл мэндийн тухай хуультай нийцэхгүй байгаа гэж Нийгмийн бодлого, боловсрол, соёл, шинжлэх ухааны байнгын хорооны тогтоолд дурагдсан.

Засгийн газраас хөтөлбөрийг батлахдаа түүний хөрөнгө санхүүжилтийн асуудлыг нарийвчлан тооцсон бөгөөд хөтөлбөр хэрэгжүүлэхэд нийт 10 тэрбум 98 сая төгрөг зарцуулагдах ба үүнээс 2006 онд З тэрбум 824 сая төгрөгийн санхүүжилт шаардлагатай байгаа юм.

Энэхүү зардлын 670 сая төгрөгийг хөрөнгө оруулалтын зардлаас, З тэрбум 154 сая төгрөгийг Иргэний эрүүл мэндийн даатгалын сангаас санхүүжүүлэхээр тооцож байна.

Эрүүл мэндийн даатгалын сангаас санхүүжүүлэх дээрх зардал нь Иргэний эрүүл мэндийн даатгалын хууль, Эрүүл мэндийн тухай хуулиудад заасны дагуу 892000 хүний амбулаторийн үзлэгийн /хүн бүрт 1600 төгрөгөөр тооцсон/ зардал 1 тэрбум 427 сая төгрөг, эдгээр хүмүүсийн эмчилгээнд зориулах эмийн үнийн хөнгөлөлт 1 тэрбум 728 сая төгрөгөөр тооцогдсон болно.

Энэ зардлыг дээрх хууль тогтоомжид заасны дагуу Нийгмийн даатгалын үндэсний зөвлөлөөс зохих шийдвэрийг гаргах замаар санхүүжилт хийх боломжийг хангана гэж тооцож байгаа юм.

2007 онд үлдэх 6.2 тэрбум төгрөгийг Эрүүл мэндийн даатгалын сан, улсын төсөв, гадаадын зээл тусламж зэрэг эх үүсвэрээс санхүүжүүлэхээр тооцсон байна.

Үзлэгийг явуулж эхлэхэд анх цөөн явуулын баг гаргахаар тооцсон байсан бөгөөд бүх аймагт зэрэг явуулах тохиолдолд явуулын багт шаардагдах машин, флюрограф, эхографийн аппаратууд болон бусад тоног төхөөрөмж авах зардал 2.5 тэрбум төгрөгөөр нэмэгдэх тооцоо гарч байгаа юм.

Иймд энэ хөрөнгийн эх үүсвэрийг нэмж шийдвэрлэх шаардлагатай байгааг анхаарч үзэж байна.

Хөтөлбөрийг хэрэгжүүлэх хүрээнд Япон улсын тусламжаар флюрографын аппарат бүхий 1О машиныг нийлүүлж байгаа ба бусад аппарат хэрэгслийг худалдан авах асуудлыг даруй шийдвэрлэх арга хэмжээг бодож тооцож байна.


Эрүүл мэндийн даатгалын одоогийн тогтолцоог боловсронгуй болгох, энэ сангаас олгож байгаа санхүүжилт нь зөвхөн ор хоногийн эмчилгээнүүдийг санхүүжүүлдэг бол, харин эрүүл мэндийн байгууллагын үр ашгийг сайжруулахад хөшүүрэг болдог, урьдчилан сэргийлэх арга хэмжээг дэмждэг байх чиглэлээр Нийгмийн даатгалын багц хуулийг шинэчлэн найруулах ажлын хүрээнд Иргэний эрүүл мэндийн даатгалын тухай хуулийг боловсронгуй болгох арга хэмжээг авахаар Засгийн газар бодож байна.


Энэ үзлэгийн явцад нэг удаагийн цус авалтаар элэгний вирус, чихрийн шижин, бэлгийн замын халдвар зэрэг олон өвчнийг оношлох,  цээжний рентген зураг авснаар сүрьеэгээс гадна амьсгалын замын 40 гаруй өвчин, ЭХО-д хэвлийг харснаар хоол боловсруулах, шээс ялгаруулах замын 50-иад төрлийн, зүрхний болон эмэгтэйчүүдийн эмчийн үзлэгээр тус тус 20-иод төрлийн өвчнийг оношлох ажил хийгдэхээр бодож байгаа юм. Үзлэгээр өвчтэй илэрсэн хүмүүсийг эмчлэн эрүүлжүүлэх ажлыг баг, сумын эмч нартай газар дээр нь зохион байгуулахаар бодож тооцож байна.

Хөтөлбөрт эрүүл мэндийн даатгалд хамрагдаагүй буюу 15-49 насны хүмүүсийг үзлэгт  хамруулахаар заасан нь буруу гэж Нийгмийн бодлого, боловсрол, соёл, шинжлэх ухааны байнгын хорооны тогтоолд дурджээ. Эрүүл Монгол хүн хөтөлбөрийг баталсан Засгийн газрын тогтоолын 3.1 дэх заалтад “15-аас дээш насны хүн амын дунд эрүүл мэндийн үзлэг, шинжилгээ хийж зонхилох тохиолдох халдварт болон халдварт бус өвчний өвчлөлийн түвшинг тогтооно” гэж заасан байгаа бөгөөд насны дээд хязгаар тогтоогоогүй болно. Тус хөтөлбөрийн хүрээнд боловсруулсан цахим бүртгэлийн маягтад бүртгүүлэгчийн регистрийн дугаар, Эрүүл мэндийн даатгалын дэвтрийн дугаарыг тэмдэглэхээр оруулсан  бөгөөд уг бүртгэлд хамрагдсан хүмүүс эрүүл мэндийн үзлэг оношлогоонд хамрагдах боломжтой юм. Нарийн мэргэжлийн эмч нарийн үзлэг оношлогоонд насанд хүрсэн хүмүүсийг хамруулахаар авсан бас нэг гол шалтгаан нь манай  улсад 2005 онд нас барсан нийт 15469 хүний 90.9 хувь нь 14052 хүн нь насанд хүрэгсэд байна. Иймд тэдний дунд урьдчилан сэргийлэх үзлэг оношлогоог нэн яаралтай хийж онош тогтоох болон эмчилгээний арга хэмжээг авах шаардлага гарч байгаа юм.

Мөн хөтөлбөрийг хэрэгжүүлэхдээ нутгийн захиргааны, эрүүл мэндийн байгууллагатай нягт хамтран ажиллаж үзлэгт хамрагдах иргэнийг эрүүл мэндийн даатгалд хамруулах ажлыг урьдчилан зохион байгуулах ба зохион байгуулж эхлээд байна. Эхний ээлжинд үзлэг хийхээр тооцож байгаа Хэнтий аймагт урьдчилан зохион байгуулсан ажлын үр дүнд даатгалд хамрагдах ёстой хүний тоо 79.2 хувь байсан нь 96 хувь болж 1220 хүнээр нэмэгдсэн дүн гарч байна. Энэчлэн  иргэдийг аль болох даатгалд хамруулж, эмнэлгийн тусламж, үйлчилгээг хүн бүрт жигд, хүртээмжтэй, чанартай хүргэх зорилтыг бид илүү чухалчилж байгаагаа онцлон тэмдэглэмээр байна.   

Хэнтий аймагт хамгийн эхэнд үзлэг явуулахаар шийдвэрлэсний шалтгаан нь хүн амын тоо, алслагдмал байдал зэргээр улсын дундажийн хэмжээнд, харин эх, хүүхдийн эндэгдэл, сүрьеэ, элэгний вирусын халдварт өвчний тохиолдлоор улсын дунджаас өндөр, 10000 хүнд ногдох хүний их эмчийн тоогоор улсын дунджаас доогуур, 21 сум, тосгоны З-аас бусад нь лаборатори байхгүйг харгалзсан бөгөөд үзлэг оношлогооны ерөнхий жишиг гаргах боломжтойг анхаарч үзсэн юм.

Үзлэгийн явцад хийгдэх хүн амын эрүүл мэндийн байдлын талаархи мэдээллийн сан байгуулах, тухайн орон нутагт зонхилж байгаа өвчлөлийн түвшинг тогтоох, орон нутгийн эрүүл мэндийн байгууллагын үйл ажиллагаанд үнэлгээ өгөх ажлыг үр нөлөө багатай гэж үзэх нь учир дутагдалтай бөгөөд энэ чиглэлээр хийгдэх ажлыг тодруулах нь зүйтэй гэж бодож байна.

Үзлэгийн үеэр орон нутагт үйл ажиллагаа явуулж байгаа сум, сум дундын эмнэлэг эрүүл мэндийн байгууллагын үйл ажиллагаанд хүний нөөц, эмнэлгийн тусламж үйлчилгээний технологи, эмнэлгийн барилга байгууламж, багаж  тоног төхөөрөмж, санхүү аж  ахуй, эрүүл ахуй, халдвар хамгааллын чиглэлээр үнэлгээ өгч, цаашид үйл ажиллагааг сайжруулах арга хэмжээний төлөвлөгөө боловсруулан хэрэгжүүлэх учиртай юмаа. Түүнчлэн бүх шатны эрүүл мэндийн байгууллагын ажиллагсдын мэргэжлийн орон тооны хангалт, мэргэжил дээшлүүлсэн болон мэргэшсэн байдал, эмнэлгийн үйл ажиллагаа явуулах зөвшөөрлийн байдалд үнэлэлт өгч цаашид авч явуулах арга хэмжээг төлөвлөх, орон нутгаас эрүүл мэндийн чиглэлээр суралцаж байгаа оюутнуудыг хөтөлбөрийн үйл ажиллагаанд хамруулан дадлага хийлгэх байдлаар сум, орон нутгийн нөхцөл байдал, иргэдийн амьдрал ахуйтай танилцуулах, бие даан тухайн нутагтаа ажиллах боломжоор хангах зорилтыг тавьж байна.

Мөн үзлэгийн явцад төрөлжсөн нарийн мэргэжлийн мэргэжилтэн орон нутгийн эмнэлгийн эмч нарыг нэг баг болгон хамтран ажиллуулах ба энэ  нь туршлага мэдлэгээ харилцан солилцоход ихээхэн ач холбогдолтой гэж үзэж байна.

Хамгийн бодитой нэгэн үр дүн бол хөтөлбөрийн хүрээнд аймгийн төвийн эмнэлгийг оношлогооны тодорхой багаж тоног төхөөрөмжтэй болгож, тэдгээрийг ажиллуулах мэргэжилтэн бэлтгэх, бүсийн оношлогоо, эмчилгээний төвийг явуулын рентген аппарат болон лабораторийн хэрэгсэлтэй болгох, аймаг, сумын эмнэлгийг лабораторийн шинжилгээ хийж урьдчилсан онош тавих чадвартай болгох зэргээр орон нутгийн эрүүл мэндийн байгууллагын чадавхийг эрс нэмэгдүүлэх юм. Одоогийн байдлаар жишээг дурдвал: Эхний ээлжинд үзлэг, оношлогоо хийгдэх Хэнтий аймгийн 20 сумын эмнэлгээс дунд мэргэжилтнүүдийг Улаанбаатар хотод ирүүлэн лабораторийн мэргэжил эзэмшүүлэх түр хугацааны сургалтад хамруулж байна. Мөн лаборант бэлтгэгдсэн сумдад Дэлхийн эрүүл мэндийн байгууллагын шугамаар иж бүрэн лаборатори шинээр байгуулах ба багаж тоног төхөөрөмж бэлтгээд байна. 

Сумын эмнэлэгт эхосонографийн аппарат, эмнэлгийн түргэн тусламжийн машин өгөх ажлыг эхлүүлэхийн дээр  НҮБ, Дэлхийн эрүүл мэндийн байгууллага, Азийн хөгжлийн банкны санхүүжилтээр сумын эмнэлгүүдийг цахим сүлжээнд холбох болон бусад төсөл, хөтөлбөрийг хэрэгжүүлэхэд сайнаар нөлөөлөх талтай юм.  

Үзлэгийн багууд ажилласны эцэст аймаг бүр нарийн мэргэжлийн үзлэг, оношилгоо, эмчилгээг байнга хийх төрөлжсөн нарийн мэргэжлийн эмч, эмнэлгийн ажилчдын баг зөөврийн багаж тоног төхөөрөмжтэй болж бодит үр дүн гарах юм.

Түүнчлэн Нийгмийн бодлого, боловсрол, соёл, шинжлэх ухааны  байнгын хорооны саналыг анхааралдаа авч үзлэгийг 2007 онд багтаан дуусгахаар зохион байгуулалтын арга хэмжээ авч байна.


Хөдөө орон нутагт эрүүл мэндийн үзлэг оношлогоог хийхэд байгаль, цаг агаар, улирлын нөлөөллийн  улмаас тодорхой хэмжээгээр цаг хугацаа алдах магадлалтай юм. Хөрөнгө санхүүгийн асуудлыг бүрэн шийдвэрлэх замаар бүх аймгуудад үзлэг оношлогоог ойролцоо хугацаанд эхлэн 2007 онд багтаан явуулах боломжтой гэж үзэж байна. Өнөөдрийн байдлаар нарийн мэргэжлийн эмч, эмнэлгийн ажилтан нарын багийн заримыг орон нутгийн эмнэлгийн байгууллагуудаас хамруулахаар төлөвлөж байна. Орон нутгийн эрүүл мэндийн байгууллагууд нь  эмч боловсон хүчний хангамж  сайн биш, нэг мэргэжлийн 2-3 эмч нэгэн зэрэг үндсэн ажлаасаа хөндийрсөн тохиолдолд аймгийн нэгдсэн эмнэлгийн хэвийн үйл ажиллагаа доголдох магадлалтай юм. 


Нийгмийн бодлого, боловсрол, соёл, шинжлэх ухааны  байнгын хорооны  тогтоолд заасанчлан хөдөө орон нутгийн ялангуяа сум, өрхийн эмнэлгүүдийн эмч, эмнэлгийн  ажилтнуудыг мэргэшүүлэн бэлтгэх ажлыг хөтөлбөрийн нэг салшгүй хэсэг болгох зорилттой ажиллаж байна. Орон нутгийн эрүүл мэндийн байгууллагуудад нарийн мэргэжлийн орчин үеийн багаж тоног төхөөрөмжийн хангамж туйлын хангалтгүй, мөн тэдгээрийг ажиллуулж ашиглах мэргэжилтэн хүрэлцээгүй, мэргэшүүлэх сургалт явуулах багажны хүрэлцээ хангалтгүй байгаа тул үзлэгийн хугацаанд орон нутагт ажиллуулах мэргэжилтнүүдийг оношлогооны мэдрэмж сайтай багаж ашиглуулан тухайн газарт нь ажиллуулж, орон нутгийн эмч, эмнэлгийн ажилтнуудыг сургаж дадлагажуулах ажлыг зохион байгуулахаар бодож байна. 


Орон нутгийн засаг захиргааны удирдлагатай урьдчилан тохиролцсоны үндсэн дээр эрсдэлтэй бүлгийн хүмүүсийг тухайн газарт нь эмч нарын жижгэрүүлсэн багаар очиж үзлэг хийх буюу орон нутгийн захиргаа, эрүүл мэндийн байгууллагууд  урьдчилан гаргасан нэрсийн жагсаалтын дагуу тэдгээрийг  төв суурин газарт авчирсан байхаар төлөвлөж байна. Тухайлбал Хэнтий аймгийн Засаг даргын тамгын газар, эрүүл мэндийн газартай хамтран  ийм арга хэмжээ зохион байгуулаад байна. Үзлэг оношлогоо хийгдэх аймгуудын хилийн заставт байгаа ахлагч, дайчдыг Төрийн тусгай албан хаагчдын нэгдсэн эмнэлэгтэй тохирсоны дагуу тухайн хилийн харуулын цэгт нь очиж эмчилгээ, үйлчилгээг үзүүлэхээр тооцож байна.

Хөтөлбөрийн хүрээнд оношлогдсон өвчнүүдээс бэлгийн замын халдварт өвчний  анхны эмчилгээг үзлэг оношлогооны багийн эмч нар сум,  өрхийн эмчтэй хамтран хийж, дараа дараагийн эмчилгээг харьяа эмчид нь хариуцуулах ба бусад өвчтөнийг эрүүлжүүлэх төлөвлөгөөг сум, өрх, бүсийн оношилгоо, эмчилгээний төв, аймаг, төрөлжсөн нарийн мэргэжлийн эмнэлгүүдтэй хамтран гаргаж диспансерийн хяналт эмчилгээг эрс нэмэгдүүлэх болно.

Хөтөлбөрийг хэрэгжүүлэх явцад үзлэг хийх, хүн амыг эмчлэн эрүүлжүүлэх явцдаа хүний эрүүл мэндтэй холбоотой нууцыг чандлан хадгалж ажиллахыг бүх эмч, эмнэлгийн ажилтнуудад анхааруулж мөн Засгийн газрын мэдээллийг радио, телевизээр улс орон даяар нэвтрүүлж нэвтрүүлж байгаа энэ боломжийг ашиглан нутгийн захиргааны болон эрүүл мэндийн бүх шатны байгууллага, эмч, эмнэлгийн болон нийгмийн даатгалын ажилтнуудад насанд хүрсэн хүн бүрийг эрүүл мэндийн даатгалд  бүрэн хамруулах талаар идэвх санаачлагатай ажиллах, иргэн бүрт өөрийн болон гэр бүлийн гишүүдийн эрүүл мэндийн төлөө хүлээх үүрэг, хариуцлагаа ухамсарлан даатгалд даатгуулах, улмаар үзлэгт бүрэн хамрагдахыг уриалж байгаа юм. 

Хөтөлбөр амжилттай хэрэгжиж, хүн ардаа эрүүлжүүлэх нь хүн бүрийн хичээл, зүтгэлээс ихээхэн шалтгаалах бөгөөд бидэнтэй хамтран ажиллах, дэмжиж туслахаар хандаж байгаа хэн бүхэнтэй Засгийн газар хамтран ажиллахад бэлэн байна. 

Анхаарал тавьсанд явдалд баярлалаа.

Эрүүл Монгол хүн хөтөлбөрийг УИХ-д мэдээлж байгаатай холбогдуулж Эрүүл мэндийн яамны холбогдох мэргэжлийн хүмүүс энд ирсэн байгааг хэлье.

Анхаарал тавьсанд баярлалаа.

Эрүүл Монгол хүн хөтөлбөрийг УИХ-д мэдээлж байгаатай холбогдуулж Эрүүл мэндийн яамны холбогдох мэргэжлийн хүмүүс энд ирсэн байгааг хэлье.

Ц.Нямдорж:  - За Ерөнхий сайд баярлалаа. Мэдээллийн ажиллагаа …..46 дугаар зүйлийн дагуу явагдаж байгаа. Цөөнхийн зөвлөлийг төлөөлж Гансүх гишүүн үг хэлнэ.

Л.Гансүх: - За баярлалаа. Та бүхний энэ өдрийн амгаланг эрье. Тэгэхээр Ерөнхий сайдад хандаж хэлэхэд Их Хурлын гишүүдэд тарааж өгсөн энэ материал чинь таны наад ярьж байгаагаас шал өөр юм байна. Бид нар таны тарааж өгсөн материал дээр үндэслээд юу нь дутуу байна, ямар юм байна гэдэг юмыг нэлээд харж өөрсдийнхөө санал дүгнэлтийг хэлж байгаа. Гэтэл энэ дээр тийм юм алга байна аа. Тийм учраас Ерөнхий сайдад дараа дараагийн мэдээллээ өөрийнхөө унших мэдээлэлээ бидэнд тарааж байгаарай гэж хүсмээр байна. 

Засгийн газраас 2006 оны 4 дүгээр сарын 26-ны өдөр баталсан 91 дүгээр тогтоолоор хүн амын эрүүл мэндийг хамгаалах нийтийг хамарсан эрүүл мэндийн урьдчилан сэргийлэх үзлэг оношлогоог хийж халдварт болон халдварт бус өвчнийг илрүүлэх, эмчлэн эрүүлжүүлэх зорилготой хөтөлбөр боловсруулсан нь агуулгынхаа хувьд цаг үеэ олсон асуудал юмаа. Гэтэл хөтөлбөрийг хэрэгжүүлэх арга зарчим, санхүүжилт нь иргэний эрүүл мэндийн даатгалын, мөн эрүүл мэндийн тухай хууль зөрчсөн, эрүүл мэндийн нэгдсэн тогтолцоогоо үгүйсгэсэн арга хэмжээ болохоор харагдаж байна. Энэ бүх нөхцөл байдлыг УИХ-ын Нийгмийн бодлогын байнгын хороо 2006 оны 6 дугаар сарын 8-ны өдрийн хурлаар хэлэлцэн тогтоол гаргаж Ерөнхий сайдад хүргүүлсэн .

Ерөнхий сайдын бэлтгэж ирүүлсэн энэ мэдээлэлд энэ тухай нэг ч үг дурдаагүй байгаа нь Засгийн газрын том толгой ямар байнаа гэж үзэхэд хүргэж байна. Энэ хөтөлбөр нийт эмч мэргэжилтнүүдийн анхаарлын гадуур өнгөрөөгүй шүүмжлэлийн бай болж байгаа. Тухайлбал Монголын нийгмийн эрүүл мэндийн нийгэмлэгийн мэргэжилтнүүд Өнөөдөр сонины 5 дугаар сарын 25-ны дугаарт өөрсдийн санал дүгнэлтээ гаргасан байгааг ч Засгийн газар анхаарах ёстой.

Мэргэжилтнүүд өвчнийг эрт илрүүлэх хөтөлбөрийг өндөр түвшинд нарийн зохион байгуулахгүй бол ач ба тусаасаа илүү хор холбогдол нь их тухай мэдэгдэж байна. Ийм хэмжээний хөрөнгөөр нарийн зохион байгуулалттай энэ хөтөлбөрийг хэрэгжүүлж чадна гэж үзэхгүй байна. Энэ хөтөлбөрийн тавьсан зорилтуудын зарим нь үндэслэл муутайн дээр хэрэгжих боломжгүй байх магадлал их байна.

Тухайлбал эрт илрүүлэх үзлэгийн мэдээгээр өвчлөлийн дүнг тогтоох боломжгүй, эрт илрүүлэх үзлэг нь зөвхөн өвчин байгаа эсэхийг сэжиглэж, дараагийн шатны гүнзгийрүүлсэн шинжилгээгээр өвчтэй эсэхийг тогтоодог болохоос эцсийн онош тавьдаггүй. Нэгэнт эцсийн онош тавьдаггүй болохоор өвчнийг эмчлэн эдгэрүүлэх арга хэмжээ авах гэдэг зорилт нь хэрэгжих боломжгүй юм. Түүнээс гадна хөтөлбөрийг хэрэгжүүлэх үйл ажиллагаа, арга зам тодорхой заагдаагүй, хотоос өндөр нарийн мэргэжлийн эмч нар багаж аппараттайгаа хөдөө орон нутагт явж үзлэг хийх юм байнаа. Энэ нь амьдралаас хэт тасархай, богино хугацаанд үзлэгээр явж байгаа эмч, мэргэжилтнүүд оношлоод, эмчлээд, дээр нь эрүүл мэндийг дэмжих үйл ажиллагаа явуулах боломж байхгүйээ. Эдгээр нь байнга явагдаж байх үйл ажиллагаа болохоос биш нэг удаагийн компанит ажлаар амжуулах ажил бишээ.

Одоо хүртэл батлагдаад хэрэгжиж байгаа Үндэсний хөтөлбөрүүд, өрхийн ба сумын эмнэлгүүдийн үйл ажиллагааны стандарт, үзүүлэх тусламж, үйлчилгээний багцад энэ мэт илрүүлэх үзлэгийг хэрхэн яаж хийхийг заагаад өгчихсөн байдаг. Харин энэ бүтцээ санхүүжүүлэх, тоног төхөөрөмжөөр хангах, эмч мэргэжилтнүүдийг сургахад санхүүжилтээ чиглүүлэх хэрэгтэй байсан.

Зуу гаруй суманд эмч дутагдаж байгаа тухай мэдээлэлд дурдсан байгаа. Энэ хөтөлбөр нь эрүүл мэндийн, эдийн засаг зардлын үр ашгийн тооцоо хийгдээгүй 9 тэрбум төгрөг Засгийн газар төсөвлөсөн нь Засгийн газрын эрүүл мэндийн төсвийн 10 орчим хувьтай тэнцэж яваа их хэмжээний мөнгө юм. Энэхүү зардлын ихэнх нь төвөөс аймаг, сумдад явуулын багаар ажиллах нарийн мэргэжлийн эмч, ажилчид, жолооч нарын томилолт, нэмэгдэл цалин, урамшил, шатахуун, тээврийн зардал, явуулын шинжилгээний зориулалттай автомашин, тоног төхөөрөмж, нэг удаа хэрэглэх урвалж бодис, эмч тарианы зардал эзэлж байгаа юм.

Тухайлбал явуулын нэг баг, нэг аймагт 30 хоногоор, төвөөс 60-аад эмч мэргэжилтэн, 10 гаруй жолооч ажиллаж, 3 жилийн туршид тасралтгүй явуулахад бэрхшээлтэй нүсэр ажиллагаа болохоор байгааг Байнгын хорооны дүгнэлтэнд тусгасан юм. 

Засгийн газрын 2006 оны 91 дүгээр тогтоол болон хэрэгжүүлэх арга зам, хөрөнгийн эх үүсвэрийг шийдвэрлэсэн зарчим нь Иргэний эрүүл мэндийн даатгалын тухай, Эрүүл мэндийн тухай хуулийн зарим заалтыг зөрчсөн байнаа. Тухайлбал тогтоолын 2 дугаар зүйлд Үндэсний хөтөлбөрийг хэрэгжүүлэхэд 2006 онд шаардагдах 3 тэрбум 154 сая төгрөгийг Эрүүл мэндийн даатгалын үлдэгдэл хөрөнгөөс  гаргахаар шийдвэрлэсэн нь Иргэний эрүүл мэндийн даатгалын тухай хуулийн 9.2-т даатгуулагчид үзүүлэх амбулаторийн болон хэвтэн эмчлүүлэх тусламж, үйлчилгээний зардал, эмийн үнийн хөнгөлөлт, эрүүл мэндийн даатгалын үйл ажиллагааны зардлыг тус тус тусгахаар заасныг зөрчиж байна.

Эрүүл мэндийн тухай хуульд орсон нэмэлт өөрчлөлтөөр 2006 оны 7 дугаар сарын 1-нээс сумдын өрхийн эмнэлэг төсвөөс санхүүжигдэх тул сумдын эмнэлгийн амбулаторийн үзлэгийн зардлыг эрүүл мэндийн даатгалын сангаас гаргах хууль зүйн үндэс байхгүй байна. Иймд хөдөөгийн баг, суманд урьдчилан сэргийлэх болон амбулаторийн үзлэг шинжилгээ явуулж түүнд шаардагдах зардлыг 2006 онд Эрүүл мэндийн даатгалын сангаас гаргахаар шийдвэрлэсэн нь хууль зөрчсөн байна.

Эрүүл мэндийн даатгалын сангийн хөрөнгө нь зөвхөн уг даатгалд даатгагдсан иргэддээ хуульд заасан нөхцөл, журмын дагуу зарцуулагдах ёстой. Гэтэл хөтөлбөрт эрүүл мэндийн даатгалд хамрагдаагүй ч гэсэн бүх хүн, 15 наснаас дээш бүх хүн үзлэгт хамрагдахаар байгаа нь тухайн хуулийн холбогдох заалтыг бас зөрчиж байна.

Эцэст нь энэ бүхнээс дүгнэж хэлэхэд эрүүл мэндийн байгаа тогтолцоогоо ажиллуулах замаар тасралтгүй үр дүнтэй, үр ашигтай үйл ажиллагаа байлгахаар нэг удаагийн компанит ажиллагаанд зарах хөрөнгийг зарцуулах хэрэгтэй гэж ардчилсан намын зөвлөл үзэж байнаа. Баярлалаа.

Ц.Нямдорж: - За Гүнсүх гишүүнд баярлалаа. Цөөнхийн төлөөллөөс асуух хэрэгтэй. Бас үг хэлэх хэрэгтэй. Төлөөлөл гэдэг үг байгаа шүү. Тэгээд нэрсээ өгье ганц нэг хүн. 

С.Ламбаа: - Би тодорхой 2-3-хан асуулт асуугаадах гэсэн юм.

Нэгэнт бүх нийтийг хамарсан Эрүүл Монгол хөтөлбөр гэж ярьж байгаа тохиолдолд ирээдүй болсон 0-15 насны хүүхдийг ямар үндэслэлээр энэ хөтөлбөрөөс хасч байгаа юм бэ. Нэгдүгээр асуудал.

Хоёрдугаарт сая Гансүх гишүүн хэллээ л дээ. Ерөнхий сайд уг нь бол хэвлэл мэдээллийнхээ яг саяынхаа хийж байгаа мэдээллийн үндсэн тоо баримт, Боловсрол, соёл, шинжлэх ухааны байнгын хорооноос гаргасан тогтоол, ажлын хэсгийн дүгнэлтийг Засгийн газарт хүргүүлсэн. Энэний талаар сая уншаад өнгөрчихлөө л дөө. Уг нь ийм бодитой санал дэвшүүлж байгаа юмаа УИХ-ын гишүүдэд ирүүлэх ёстой шүү дээ. Ирсэн материал нь 2-хон хуудас танилцуулга шиг юм ирсэн шүү дээ. Тэгэхээр бодит байдал дээр бид таны ярьсан дээр холбогдуулаад бодол санаа илэрхийлэх боломж асар бага болж байна. Өөрөөр хэлбэл Байнгын хорооны тогтоолын дагуу очсон Ажлын хэсгийн дүгнэлтийн дагуу юу хийх гэж байгааг нь өнөөдөр гишүүд үзээд тэгээд энэ дээрээ санал бодлоо илэрхийлсэн бол УИХ-ын Байнгын хорооны тогтоолыг цаашид хэрэгжүүлэхэд их чухал байсан юм л даа. Одоо нэгэнт материал нь бидэнд тараагдаагүй учраас би ирсэн материалтай холбогдуулж л асууж байна л даа. 

Нэгдүгээр асуудал бол тэр хүүхдүүд яагаад холбогдохгүй байгаа юм бэ.

Хоёрдугаарт таны ярьсан юман дотор ийм юм гарлаа л даа. Ер нь Эрүүл мэндийн даатгалын сангаас гарахдаа эмийн хөнгөлөлтийн үнийн тодорхой хэсгийг, мөн амбулаторийн үзлэгийн тодорхой хэсгийг зарцуулъя гэж бид тооцож байгаа юмаа гэж.

Тэгэхлээр яг энэ даатгалын сангаас даатгуулсан иргэний мөнгө бол хувь хүний мөнгө шүү дээ. Тэгэхээр энэ мөнгийг З талын зөвшилцлийн байгууллагын УИХ-ын Байнгын хорооноос томилдог Үндэсний зөвлөлийн шийдвэр гарсны дараагаар УИХ-д тодорхой асуудал оруулж ирж энэ мөнгийг хөдөлгөх асуудал шийдвэрлэгдэнэ гэсэн ийм ойлголттой байдаг л даа. Хууль эрх зүйн үүднээсээ. Тэгэхээр энийг шууд Засгийн газар өөрөө тогтоолоор энэ мөнгийг гаргачих тийм боломж байхгүй гэж үзээд байгаа. Тэгэхээр та болно гэж ярих шиг боллоо. Үндэслэл нь юу юм бэ.

Гуравдугаарт, Хөтөлбөрийг уншаад үзэхэд үзлэг хийгээд эмчилнэ гээд байгаа шүү дээ. Тэгэхээр сая гаруй хүнийг дор нь үзчихээд аймагт нь эмчлэх гэж байна уу, аль эсвэл эмчлэх ёстой бүх хүнийг Улаанбаатар хотын төвлөрсөн том эмнэлгүүдээс авчирч эмчлэх гээд байна уу. Энэ маш сайн зохион байгуулалттай хийхгүй бол эрүүл мэндийн асуудал их хэцүү л дээ. Онош тавьчихаад эмчилгээг нь хийхгүй орхих юм бол өвчтэй байснаасаа дор сэтгэл санаагаар унаж асар том дүгнэлт гарч улсын хэмжээнд хичнээн хүн ийм өвчтэй гэж зарлаж хаяад эцэст нь эмчилгээ хийх бааз суурь чинь сум, аймаг дундын эмнэлгүүдэд ямар ч нөхцөл байхгүй байгаа шүү дээ. Сумын эмнэлэг чинь шээсний шинжилгээ, цусны шинжилгээ хийх лаборатори ч байхгүй байгаа шүү дээ, тоног төхөөрөмж ч байхгүй байгаа юм. Тэгэхээр миний тавиад байгаа санал бол сая байнгын хорооны дүгнэлтийн дагуу та ярих шиг боллоо л доо.

Аймгийг нь тоног төхөөрөмж, техник хэрэгслээр хангачихаад тэгээд Улаанбаатар хотоос удирдлагаар хангаад маш богино хугацааны дотор хийх ийм үндэслэлийг яаж тооцож гаргаж байна вэ. Энүүнд хэр зэргийн мөнгө нэмэгдэх ёстой вэ, ажлын хэсгийнхэн уулзаж байх явцад 10 тэрбум чинь 17, 18 тэрбум болж байж энэ улс орон даяар хамарсан энэ хөтөлбөрийг хэрэгжүүлэх боломжтой гэж хэлсэн л дээ мэргэжилтнүүд. Тэгэхээр энэ дээр ямар дүгнэлт хийж байгаа юм бэ, миний ойлголтоор бол аймаг бүр онош тавьсан хүнийг эмчилж байх тэр нөхцлийг хангасан баазтай болсон нөхцөлд энэ үзлэг эцсийн үр дүнгээ өгнө. Тэгэхгүйгээр зүгээр л баахан онош тавьж Улаанбаатараас баахан машин тэрэг унасан 100 гаруй хүн давхиж суман дээр очиж бужигнуулаад энд нэг их үр дүн гарах уу. Энэ талаас нь ямар ойлголт өгч байна вэ гэж асуух гээд байна л даа.

М.Энхболд:  - За баярлалаа. Ламбаа гишүүний асуултанд хариулъя. Бид нар Засгийн газрын хуралдаан дээр  энэ хөтөлбөрийг ямар насны хүмүүсийн хүрээнд хамруулах ёстой вэ гэдэг талаар мэргэжлийн байгууллагын хүмүүсийнхээ санал бодлыг асууж сонсож нэлээн ярилцсан. Өнөөдөр бидэнд байгаа тоо баримтан дээр тулгуурлаж энэ өвчилж байгаа байдал, нас баралтын байдал, энэ бүх статистик үзүүлэлтүүд дээр тулгуурлаж 15 наснаас дээш хүмүүсийг энэ хөтөлбөрт хамруулъя гэсэн ийм шийд гарсан юм.

Материал тараасан тухай асуудлыг Гансүх гишүүний мэдээлэлд ч бас гарлаа. Их Хурлын дотоод журмын дагуу 7 хоногийн өмнө энэ материал тараах ёстой. Гэхдээ бид Хэрэг эрхлэх газар дээрээ ярьж байгаад энэ хөтөлбөрийн талаар, хөтөлбөртэй холбогдсон бүрэн хангалттай материалыг Их Хурлын гишүүдэд тараасан гэж үзэж байгаа. Мэдээллийг яг бэлдэж байх явцад зарим нэг зүйлийн, ялангуяа Нийгмийн бодлогын байнгын хорооноос гарсан дүгнэлт, тогтоолуудтай холбогдож бас авч үзэх ийм зүйл гарч байсан. Тэр асуудлуудыг бас саяны миний хийсэн мэдээлэлд тодорхой тусгаж өгсөн. Тараасан материал, тавьсан мэдээлэл хоёрын хувьд тийм асар их зөрүүтэй хоёр өөр зүйл ярьчихсан, тараачихсан ийм зүйл байхгүй гэдгийг хэлэх байнаа.

Эрүүл мэндийн даатгалын сангийн тухайд бол, ер нь амбулаторийн үзлэг гэдгийг урьдчилан сэргийлэх үзлэг гэдгээр бид ойлгож ярилцаж амбулаторийн үзлэг болон хөнгөлөлттэй эм олгох зардал гэсэн энэ 2 зардлаас Эрүүл Монгол хүн хөтөлбөрийг хэрэгжүүлэх хөрөнгийг гаргаж болох юм гэж тооцож байгаа. Энэ бол Эрүүл мэндийн даатгалын хөрөнгийн үлдэгдэл гэдэг бол 2005 оны жилийн эцсийн байдлаар 25 орчим тэрбум төгрөгийн үлдэгдэл байгаа. Гэхдээ бид нар Нийгмийн  даатгалын үндэсний зөвлөлийн шийдвэр дээр үндэслэж байж энэ хөрөнгө, юмыг зарж зарцуулах ёстой гэж үзэж байгаа. Хэнтий аймгийн хувьд, нэг аймгийн хувьд бид нар Эрүүл мэндийн даатгалаас хөрөнгө гаргасан зүйл байхгүй. Дэлхийн эрүүл мэндийн байгууллагын дэмжлэг туслалцаа, гадна, дотнын байгууллагуудын тусламжтайгаар Хэнтий аймгийг ямар ч байсан иж бүрэн, даруйханшиг эхлээд хийгээдэхье гэж байгаа. Нэг аймгийг хийчихсэний дараа тодорхой үзүүлэлт тоо гарах болов уу гэсэн ийм бодолтой байгаа юм.

Тэгээд эндээс тодорхой дүгнэлт гарч, Их Хурал ч гэсэн үнэхээр иргэдийнхээ эрүүл мэндийн талаар анхаарахгүй бол болохгүй болж байна гэдэг дээр нэгдмэл нэг ойлголттой болж хөрөнгө мөнгөн дээр дэмжлэг туслалцаа үзүүлэх шийдвэр гаргаж өгөх байхаа гэж бодож байгаа.

Бид Эрүүл Монгол хүн хөтөлбөрийг зөвхөн нэг Монгол хүний эрүүл мэндийн асуудлаар дан ганц нэг ийм асуудлыг авч үзээд өрөөсгөл байдлаар хандчихаж байгаа зүйл байхгүй гэдгийг хэлье гэж бодож байна. Ер нь манай Засгийн газар байгуулагдсанаасаа хойш ер нь монгол хүний нийгмийн асуудал, цалин, тэтгэвэр, ахмад настай хүмүүсийн хангамж үйлчилгээ, хүүхдийн мөнгө гээд л нийгмийн чиглэлийн асуудлууд дээр бид нэлээд тодорхой чиглэлтэй, зорилготой ийм арга хэмжээнүүдийг авч санал төсөл боловсруулж Их  Хуралд өргөн барьж байгаа. Их Хурал ч бас тэрийг дэмжиж ажиллаж байгаа. Энэ бол манай Засгийн газраас авч хэрэгжүүлж байгаа нийгмийн шинж чанартай цогц арга хэмжээний нэг тал нь . Бид хүндээ хөрөнгө оруулалт хийх энэ бодлого зарчим барихын зэрэгцээгээр хүнийхээ эрүүл мэндийн талаар анхаарахгүй бол энэ тоон үзүүлэлтүүдээс харахад болохгүй байдалд хүрсэн байгаа.

Сүүлийн 15 жилийн туршид монгол хүний дундаж наслалт огт өсөөгүй, яг тогтсон нэг хэвэндээ 62-64 гэсэн ийм дундаж наслалт дээр байгаа. Мөн үүний зэрэгцээгээр ялангуяа сүүлийн 1 жилийн дотор гэхэд 2005 оны 1 сарын байдлаар гэхэд бол 1 жилийн дотор зарим нэр төрлийн халдварт өвчин 170 орчим хувиар өсч байгаа ийм тохиолдол ч гарч байгаа. Тийм учраас үнэхээр ил үедээ, анхныхаа үед мэдэгдэхгүй байгаа ийм өвчин эмгэгийг монголчууд ихээхэн тусч байна. Тийм учраас энэ дээр тодорхой арга хэмжээ авах нь зүйтэй юм гэж бодож тооцож байгаа юм. Энийг ч Дэлхийн эрүүл мэндийн байгууллага, гадна, дотнын энэ чиглэлийн ажилладаг хүмүүс ер нь зөв зүйтэй ийм хөтөлбөр, төсөл =эрэгжүүлж байна. Хүнийхээ төлөө, нийгмийнхээ эрүүл мэндийн төлөө бас зөв арга хэмжээ авч байна гэж ярьж хэлж, тийм ч учраас Японоос тоног төхөөрөмжтэй 10 машиныг бэлэглэх асуудлыг зүгээр нэг хувийн байгууллага бол танай авч хэрэгжүүлж байгаа арга хэмжээг дэмжиж байна гэдэг байдлаар дэмжиж Монголд оруулж ирж монголчуудын эрүүл мэндийн төлөө тусалж байгаа хэрэг юм.

Эмчилгээг хаана хийх вэ гэдэг асуудлын хувьд сая би мэдээлэлд дурдсан. Тодорхой эмчлэгдэх хэмжээний өвчинг энэ баг бүрэлдэхүүн газар дээр нь эмчлэх, эмчилгээ юмнуудаа заах, дараагийн үргэлжлүүлж хийгдэх эмчилгээг сум, аймгийн түвшинд хийхээр бодож тооцож байгаа. Энэ талаар манай Эрүүл мэндийн яамны хүмүүс байна. Яг графикт оруулсан энэ юмаа Отгонболд сайд яг тодорхой яг хаана, ямар хэмжээний, ямар түвшний өвчлөлийн байдалтай байгаа хүнийг хаана, яаж эмчлэх вэ гэдгийг Ламбаа гишүүний асуултанд арай жаахан тодруулаад хариулаад өгчих дөө.

Ц.Нямдорж: - За хэн хариулах юм бэ. За Отгонболд.

Энэ Чуулганы хуралдааны танхимд гар утсаар ярьдагаа болиочээ Цэнгэл. Юун ч чанга ярьдаг юм бэ.

А.Отгонболд:  -1. Ламбаа гишүүний асуултанд Ерөнхий сайдын хариулсан хариултан дээр нэмээд нэг зүйлийг хэлчихье. Хүүхдийг ерөнхийдөө энэ үзлэгт хамааруулнаа. Хэрэв хүүхдээ авчирсан тохиолдолд бид хүүхдийг ялгаварлахгүй адилхан үзнэ. Тэгэхийн тулд энэ эмч нарын бүрэлдэхүүнд хоёр, хоёр хүүхдийн эмч баг бүрт тооцоологдсон байгаа. Хүүхдийг бид ямар ч байсан үзнэ. Яагаад хүүхэд гэсэн юм бэ гэдэг шалтгаан дээр би түрүүн хэлсэн. Нас барагчдын буюу өвчлөлөөр нас барж байгаа хүмүүсийн 91 хувь нь өнөөдөр насанд хүрсэн хүн буюу 15-аас дээш насны хүмүүс байгаа.

Тийм учраас энэрүүгээ чиглэсэн, хоёрдугаар зонхилон тохиолдож байгаа өвчин буюу манай улсын хэмжээнд тархсан нийт өвчний дээд талын таван өвчнийг бид нар голдуу эмчилнэ гэсэн чиглэлээр явж байгаа. Эмчлэхийн хувьд одоогийн шинжлэх ухаанд ихэнх өвчин буюу, жишээлбэл сүрьеэгийн өвчин, бэлгийн замын халдвар бол ихэнх нь голдуу орон нутагт буюу сум дээр нь эмчилчих боломжтой. Жишээлбэл бэлгийн замын халдвар илэрлээ гэж бодоход тэмүү гэдэг өвчин илэрсэн байна гэж үзэхэд энийг нэг тариа тариад л өнөөдөр эмчилчихдэг болсон. Заг, хүйтэн, трихомназ энэ тэр бэлгийн замын энэ бүх өвчнүүдийг орон нутагт нь суман дээр нь эмчилчихэж болно. Шаардлагатай ямар нэгэн хаврын буюу хүндрэлтэй өвчин тохиолдсон бол бид нар шатлалынх нь дагуу тухайн үе шатанд нь оношлосон үедээ шатлалаар нь энийгээ эмчилнэ.

Хэрвээ 3, 4 дүгээр шатны өвчин оношлогдохыг үгүйсгэхгүй, ингэх юм бол Улаанбаатар хотод авчирч эмчлүүлнэ. Ингэхийг тулд хөтөлбөр эхэлсэн тохиолдолд улсын хэмжээний бүх том эмнэлгүүдийг ямар ч гэсэн энэ хөтөлбөрт зориулсан орыг гаргах асуудлыг шийдэж байгаа. Энэ хөтөлбөрийн гол зарчим бол дэлхий нийтэд хэрэглэгдэж байгаа ганц зарчим байгаа. Юу вэ гэхээр хүн нь эмнэлэг рүүгээ биш, эмнэлэг нь хүн рүүгээ явдаг энэ зарчмыг хэрэгжүүлэхийн тулд ард орондоо, ялангуяа хөдөөгийн хүн амд очиж үйлчлэх энэ асуудлыг хэрэгжүүлнэ. Багаж тоног төхөөрөмжийн хувьд бид лабораторийн бүх багаж төхөөрөмжөө сумын эмнэлгийнх нь стандартын дагуу эндээс хангаад явна. Жишээлбэл Хэнтий аймагт сумын З-хан сум лабораторийн тоног төхөөрөмжтэй. Бид нар энэ тоног төхөөрөмжийг нь Хэнтий аймгийн 20 суманд аваачиж хангаж өгнө. Дээрээс нь эмч нь сургалтад хамрагдсан сертификат, дипломтой эмч байвал ЭХО-ны аппаратаар нь хангаж өгнө.  Тийм эмч байхгүй бол авчирч сургалтанд нь хамруулчихаад явахад нь тэр ЭХО-г нь буюу багажтоног төхөөрөмжөөр нь хангаж өгч явуулна гэсэн ийм зарчимтай байгаа. За товчхон хариулаарай.

Ц.Нямдорж: -Баярцогт гишүүн асууя.

С.Баярцогт: - Гүндалай сайд суудал дээрээ суугаад энэ гишүүдийн асуудлыг сайн сонсоод, шаардлагатайд нь хариул. Сэтгэл чинь бүр тэр Дарханы наад талд яваад байх юм.

Би Ерөнхий сайдаас дараахь зүйлийг асуух гэсэн юм. Мэдээж Эрүүл Монгол хүн хөтөлбөрийн агуулга, хийж хэрэгжүүлэх асуудлын талаар ярьж болно. Тэгэхдээ менежментийн шинжлэх ухаанд ийм асуудал байдаг юм. Юмыг зөв хийх үү, зөв юм хийх үү гээд 2 асуудал байдаг. Энэ бол хамгийн тулгуур хоёр асуудал байдаг. Би яагаад энийг асуугаад байна гэхээр энийг боловсруулсан хэрэгжүүлэх гэж байгаа баг нь Эрүүл мэндийн яам гэж ойлгож байгаа.

Тэгэхээр энийг боловсруулсан баг Засгийн газрын хөтөлбөрийг хэрэгжүүлэх чадвартай баг гэж та үзэж байна уу.

Би Монголын түүхэнд байгаагүй сонин юм бас үзэж байна л даа. Өнөөдөр бид нарын ширээн дээр УИХ-ын дарга Нямдорж, УИХ-ын гишүүдэд гээд Эрүүл мэндийн яамны 5 газрын дарга нь гарын үсэг зурчихсан ийм бичиг орж ирж байна. Энэ бол жишиг гаргаж байгаа талаасаа маш буруу юм байгаа юм. Захиргааны ажилтнууд нь улс төрийн албан тушаалтан нартайгаа хамтарч ажиллахгүйээ ч гэдэг юмуу, болохгүй байнаа гэсэн бичиг. Тийм учраас бодлого нь тодорхойлогдсон байхад бусад бүх асуудлыг зохион байгуулалтын асуудал шийднэ шүү дээ. Гэтэл энийг боловсруулсан, хэрэгжүүлэх гэж байгаа баг нь Засгийн газрын бодлогыг хэрэгжүүлэх чадавхитай ийм баг байна уу, үгүй юү. Засгийн газар үүн дээр ямар байр суурьтай байгаа юм бэ. Энэ асуудлуудыг ярихгүйгээр бодлогын асуудлыг яриад байх нь хүнд байна. Тийм учраас Ерөнхий сайдын саналыг сонсох гэсэн юм.

Ц.Нямдорж: - За Ерөнхий сайд.

М.Энхболд: - Баярцогт гишүүний асуултанд хариулъя. Ер нь энэ хөтөлбөрийг боловсруулахад эрүүл мэндийн салбарын мэргэжлийн хүмүүс, судалгааны байгууллагууд, сургууль, соёлын байгууллагууд бүгд л санал онолоо оруулж байж, цаг хөдөлмөр зарж байж энэ хөтөлбөрийг боловсруулсан. Энэ хөтөлбөрийг хэрэгжүүлэх тухай асуудлын хувьд би эрүүл мэндийн салбарын хамт олны хувьд эргэлзэхгүй байна. Энэ хөтөлбөрийг хөрөнгө, санхүүгийнх нь хувьд Засгийн газар, Их Хурал дэмжлэг үзүүлбэл хөтөлбөрийг хэрэгжүүлээд монголын хүн амын сайн сайхны төлөө, эрүүл мэндийн төлөө ажиллах боломж бололцоотой гэж ойлгож байна.

Энэ салбарыг тэргүүлж байгаа Засгийн газрын гишүүнтэй холбогдолтой асуудал энд тодорхой Баярцогт гишүүний гаргасан үзүүлж байгаа материал байна. Яамны 4 газрын дарга, би бас өчигдөр энэ материалтай танилцсан, бас өшөө ч янз янзын асуудлууд яригдаж байна. Энд би хэлэхэд өчигдөр өглөөнөөс хойш уржигдар орой болсон үйл явдалтай холбогдуулаад Гүндалай сайдтай уулзах гээд нэг бус удаа дуудуулж, эрж хайж байгаа. Өчигдөр Засгийн газрын ээлжит бус хуралдаан хийсэн. Тэр хуралдаан дээр байлгах бодолтойгоор нэлээн хайж сурагласан. Уулзаж, учирч ярилцаж чадаагүй байгаа. Энэ дээр ярих зүйл, асуудал бий гэдгийг хэлэх байнаа.

Ц.Нямдорж: - За Гансүх гишүүн асууя.

Л.Гансүх: - Бид нарын яриад байгаа асуудлын мөн чанар ийм л юм байгаа юм. Нэг удаагийн арга хэмжээнд Засгийн газар өөрийнхөө бүтцийг бүтцийн дагуу бэхжүүлэх, тэр юманд зарах хөрөнгийг олж чадаагүй хэрнээ энэ юмруу зарж байгаа нь зөв үү, буруу юү, аргын хувьд зөв үү, буруу юү гэдэг дээр бид нар хоёр өөр байр суурьтай байгаа.

Эрүүлжүүлэх хөтөлбөр бол өөрөө тавьсан зорилго нь зөв. Гэтэл нэг богиносон хугацаанд яваад, тэгээд 5, 6 зорилгыг зэрэг хэрэгжүүлээд тэгээд З жил монгол даяар явна гэдэг бол, нөгөө өрхийн эмнэлгийн тогтолцоогоо үгүйсгэж байгаа. 100-гаад сум эмчийн дутагдалтай байна гэж байгаа, эмчгүй, тэгээд 100-гаад сум. Уг нь миний ойлгож байгаагаар тэр 100 сумаа эмчтэй болгох, тэр сумдууд дээрээ ЭХО-той болгох, тэгээд эмч нараа бүгдийг нь ядаж энд юмуу, тэр аймаг, аймаг дээр нь бүсчлэх юмуу аваачаад сургалтаа явуул, Тэгээд байнгын тэр бүтцээрээ нэгдсэн шинжилдэг, оношлодог, эмчилдэг, сургадаг, гэгээрлийнхээ юмыг явуулдаг, тэгээд сангаа бүрдүүлдэг иж бүрэн арга хэмжээ шүү дээ энэ чинь.

Тэгэхээр энийгээ хийж болохгүй яахаараа нэг ийм соёлын довтолгоо гэж дээр ярьдаг байсан, улаан тарианы юм гэж ярьдаг байсан. Тэр чинь нэг юманд  зорьсон экспедиц байхгүй юү. Ганцхан улаан тариа, өөрөөр хэлбэл бэлгийн замын өвчин яахад тэр үед явж байсан. Тэр үед Оросоос маш их хөрөнгө, эмчилгээ бүх юмыг яасан. Юун 9 тэрбум төгрөг нь 3 жил яагаад энэ мөнгөөр тийм том юм хийхгүй шүү дээ. Энэ чинь зүгээр л нэг лоозон болчихгоод байгаа байхгүй юү. Тийм учраас энэ байр суурийн талаас нь өөрөөр хэлбэл өрхийн эмнэлгээ бэхжүүлэх, эмч мэргэжилтэй боловсон хүчнээрээ хангах, тэд нарыгаа мэргэшүүлэх энэ юмаа Засгийн газар юу бодож байна вэ? гэдгийг нэг дүгээрт асуумаар байна.

Хоёрдугаарт Баярцогт сая харуулсан. Их Хурлын дарга энийг Их Хурлын гишүүдэд Их Хурлынхаа шугамаар тараасан байх гэж бодож байна. Энэ дээр сайд нь яамтайгаа зөрчилдчихсөн байгаа байхгүй юү. Тэгэхээр энэ зөрчлийн утга агуулгыг яг энэ зөрчил талаас нь 5 газрынх нь дарга 5-уулаа гарын үсэг зураад энэ хүн болохгүй байна гэж хэлсэн. Тэр агуулга талаас нь яагаад зөрчилдсөн юм бэ энэ 5 хүн, юу нь болохгүй болохоор энэ цаашаагаа бичсэн юм бэ гэдэг талаар та тайлбарлаж өгөөч. Бодвол та мэдээллээ сайн авсан биз.

Ц.Нямдорж: - За байз наад Эрүүл мэндийн яамны ажилтнуудын бичиг чинь Их Хурлын дарга Нямдорж болон гишүүдэд гэсэн бичиг байсан учраас би бүх гишүүдэд очжээ гэж үзээд дараахь ажлыг хийлгэхгүй байгаа шүү дээ. Хийлгэх ч үгүй. Яагаад гэхээр надад ирсэн хувийг хэнд ч үзүүлээгүй, над дээр байгаа. Гэтэл та нар барьчихсан яваад байгаа учраас 76-гаар хувилж тараажээ гэж би ойлгож байгаа.

Л.Гансүх: - Манай зөвлөлд өгчихсөн байхгүй юү албан ёсоор.

Ц.Нямдорж: - За Ерөнхий сайд хариулъя.

Л.Гансүх: - Манай зөвлөлд өгчихсөн юм чинь.

М.Энхболд: - Гансүх гишүүний асуултанд хариулъя. Ер нь энэ арга хэмжээний хувьд ач холбогдол талаас нь бодох ёстой юм гэж бид ойлгож байгаа. Өнөөдрийн эрүүл мэндийн байгууллагын тогтолцоо, өрхийн эмнэлгийн тогтолцоо үйл ажиллагаагаа явуулж байгаа, үүргээ гүйцэтгэж байгаа гэдэгтэй хэн ч маргалдахгүй байгаа байхаа гэж бодож байна. Гэхдээ яг энэ нарийн мэргэжлийн эмчилгээ, оношлогооны үйлчилгээ чинь хөдөөгийн орон нутаг, суманд тэр болгон хүрч чадахгүй байна. Тэрнээс шалтгаалаад ил байдлаар мэдрэгддэггүй, мэдэгддэггүй энэ халдварт өвчинд манай иргэд нэрвэгдэх, тэгээд эмчилдэг, оношлодог цагаас нь өнгөрсөн хойно өвдөөд ирэхээрээ нарийн мэргэжлийн эмнэлэгт ханддаг болох талаасаа энэ үнэхээр ач холбогдолтой гэж бид Засгийн газар дээр үзсэн юмаа. Тэгээд бүх хүн амыг үзэхээр өнөөдрийн байдлаар Монголын нийт хүн амын эрүүл мэндийн байдлын түвшин ямар байна вэ гэдгийг нэгдүгээрт үзэх ёстой. Хоёрдугаарт ер нь өнөөдрийн өндөр хөгжилтэй улс гүрнүүдийн эрүүл мэндийн салбарын, эрүүл мэндийн байгууллагуудын үйл ажиллагаа, иргэдийнхээ эрүүл мэндэд тавьж байгаа тэр хяналтын давтамжийг харахад жилд нэг удаа, эсвэл 6 сард нэг удаа зайлшгүй эрүүл мэндийн үзлэгт ордог ийм тогтолцоонд орсон байна. Тэгэхээр Монгол орны хувьд цаашдаа 6 сард нэг удаа чаддаггүй юмаа гэхэд ер нь жилд 1 удаа, бүр болдоггүй юм бол жил 6 сард юмуу, хоёр жилд 1 удаа хүн бүр эрүүл мэндийн үзлэгт заавал хамрагддаг, өөрийнхөө биеийн эрүүл мэндэд гарч байгаа өөрчлөлтөө тухай тухайн үед нь мэддэг болоход энэ үйл ажиллагаа анхны алхам болно гэж бид ойлгож байгаа. Ингэж үзсэнээрээ дараа дараагийн алхмууд хийгдэж ер нь хүний эрүүл мэнд талаасаа нэлээн ач холбогдолтой ийм арга хэмжээ болно гэж бодож байгаа.

Тэр 50-иад оны үед хийгдэж байсан тэр экспедицийн үйл ажиллагаа ч гэсэн монголчуудын эрүүл мэндэд тодорхой нөлөө үзүүлсэн, ач холбогдолтой ийм арга хэмжээ болж байсан. Энэ удаад бид нар 5, 6 төрлийн шинжилгээгээр нийтдээ тэр хүний эрүүл мэндэд бий болсон нэлээд олон өвчнийг илрүүлэх ийм багаж төхөөрөмж, бэлтгэл хангагдаж байгаа учраас хүн амыг хамруулах нь зүйтэй юмаа гэж. 

Тэр бичигний тухай асуудлыг бол ярьж байна. Би үндсэндээ Баярцогт гишүүнийг асуухад хариулсан. Энэ бол бид нар Засгийн газрын түвшинд ярих ёстой асуудал зайлшгүй мөн болж байгаа. Би түрүүн хэлсэн. Өөр ч янз бүрийн яриа асуудлууд гарч байгаа. Би Засгийн газрын гишүүнтэйгээ уулзах гээд хоёр өдөр болоод уулзаж чадаагүй учраас өнөөдөр Их Хурал дээр яг тодорхой зүйлийг хэлэх боломж байхгүй байнаа.

Ц.Нямдорж: - Гүндалай сайдаа сонирхлын зөрчилтэй асуудал байгаа учраас өөрөө хариулах нь зохисгүй.

Өөр асуулт гараагүй.

Засгийн газар дээрээ наад бичгийнхээ учрыг сайн яриад шаардлага гарвал Их Хуралд оруулж ир.

Мөнхтуяа гишүүн асууя.

Б.Мөнхтуяа: - Эрүүл Монгол хөтөлбөрийн хүрээнд хөдөө орон нутагт тодорхой арга хэмжээ зохион байгуулсан юм байнаа. Тэгэхээр нийслэл хотод ямар үйлчилгээ хүрэх вэ, ямар арга хэмжээ зохион байгуулагдах вэ. Нийслэл хотод, тэр тусмаа нийслэлийн захын хорооллууд, жишээлбэл Налайх дүүргээс иргэд ирж уулзаж байна л даа. Жишээ нь Налайхын иргэд 30 иргэнтэй атлаа 3-хан эмнэлэгтэй, хувийн ортой эмнэлэг байгуулаад эрүүл мэндийн үйлчилгээ үзүүлье гээд хүсэлт гаргахаар орны зөвшөөрөл олддоггүй. Орны зөвшөөрлийг авъя гэхээр тодорхой үнэ ханш тогтчихсон ийм буруу системд эрүүл мэндийн салбарт байна гэсэн ийм гомдол ирж байна. Энэ хэр бодитой вэ. Нэгдүгээрт нийслэл хотын хэмжээнд.

Хөдөө орон нутагт нарийн мэргэшсэн эмч нар байхгүй учраас том групп гарч ажилд явах гэж байгаа юм байна л даа. Ингээд бодохоор хөдөө орон нутагт нарийн мэргэжлийн эмч нарыг өнөөдрийг хүртэл яагаад хангагдаагүй байсан юм бэ гэсэн асуудал гарч ирж байна л даа. Би өөрөө болохоор Эрүүл мэндийн шинжлэх ухааны их сургуулийн удирдлагын зөвлөлд байсан юм. 2004 онд Удирдлагын зөвлөл сонгогдоод энэ сургуулийн захирал нь Лхагвасүрэн гэдэг хүн хөдөлмөрийнхөө гэрээнийхээ тайланг тавих гэж байна гэж ярьж байсан. Гэтэл өнөөдрийг хүртэл 2006 он хүрсэн байна энэ асуудал ерөөсөө яригдсан ч юм байхгүй, хийсэн ажлынх нь үр дүн харагдсан юм байхгүй. Хэвлэл мэдээллээр янз янзын зүйлтэй нэр холбогдоод явж байх юмаа.

Эрүүл мэндийн салбарт жендерийн тэгш байдал алдагдсан гэж үздэгээ. Эрүүл мэндийн салбарт ажиллаж байгаа ажилчин албан хаагчдын 80-90 хувь нь эмэгтэйчүүд байдаг. Миний Удирдах зөвлөлд нь байдаг Эрүүл мэндийн их сургуулийн оюутнуудын 94 хувь нь эмэгтэйчүүд байдаг юм билээ. Энэ олон эмэгтэй эмч нар төгсч гараад хөдөө орон нутагт очоод ажиллахад үнэхээр хүндрэл бэрхшээлтэй байдаг гэж ярьдаг. Хөдөө орон нутагт эмч болж очиод морь унаад, мотоцикль унаад хөдөө орон нутагт эрүүл мэндийн үйлчилгээ явуулахад үнэхээр боломж байдаггүй. Тийм учраас хотдоо аль нэгэн эмнэлэгт мэргэжлийн бус ажил хийх ч юмуу, ажилгүйчүүдийн эгнээнд ордог ч юмуу, албан бус секторт ажилладаг ч юмуу ийм үзэгдэл газар аваад байна л даа. Тэгэхээр энэ боловсролын системд, эрүүл мэндийн системд угаасаа төрийн бодлого алдагдчихсан ийм байхад та нар ирээдүйд ямар бодлого хэрэгжүүлье гэж бодож байгаа юм бэ энэ Засгийн газраас.

Өнөөдрийг хүртэл авч ирсэн төрийн бодлого буруу байсныг засах гээд хөдөө орон нутагт нарийн мэргэжлийн эмч нарийн групп аваад явах гэж байгаа юмуу, ирээдүйд та нар, тухайлбал энэ жендерийн тэгш байдлын асуудлыг  би салбар болгонд ярьдаг. Эрүүл мэндийн салбарт онц тэгш байдал алдагдчихсан. Үүнийхээ улмаас үнэхээр хөдөө орон нутагт эрүүл мэндийн үйлчилгээ явуулах боломж нь алдагдчихсан байгаа. Энийг танай салбарын яамдын мэргэжлийн хүмүүс ч бас хэлдгээ. Тэгэхээр ирээдүйд танай салбар, Ерөнхий сайд та Жендерийн тэгш байдлын үндэсний хорооны даргын хувьд энэ тал дээр ямар арга хэмжээ авах вэ. 

Ц.Нямдорж: - Одоо ёстой Гүндалай сайд хариулнаа. За Гүндалай.

Л.Гүндалай: - Эхний асуудлыг Ерөнхий сайд хариулаад тэгээд би хариулна.

М.Энхболд:  - Мөнхтуяа гишүүний асууж байгаа асуулт бас зөвөө. Бид ерөнхийдөө танилцуулга, мэдээлэл маань ч гэсэн хөдөө зохион байгуулагдах талруугаа явчихсан, тэгэхээр хотод чухам яах гэж байгаа юм бол гэдэг ийм байдал гишүүдэд эргэлзээтэй байж магадгүй.

Энэ хөтөлбөр Улаанбаатарт нэгэн адил хэрэгжинэ гэж бид нар тооцож байгаа. Тэгэхээр мөн л ялгаа байхгүй, хэдийгээр Улаанбаатар хотод нарийн мэргэжлийн эмнэлэг, энэ З дахь шатлалын өндөр дээд зэрэглэлийн эмнэлэг байдаг ч гэсэн яг таны саяны хэлдэг гэр хороололд байгаа, тэр хөдөө орон нутгаас дөнгөж нүүж ирээд шинэ гэр хороололд суурьшлын бүс тогтоогоод ирчихсэн байгаа хүмүүс бол хэдийгээр нийслэлд байгаа ч гэсэн нарийн мэргэжлийн эмнэлэгт хамрагдаж чадахгүй байгаа. Тийм учраас бид нийслэл хотын хувьд нэгэн адил хөтөлбөрийг хэрэгжүүлнэ гэж бодож байгаа. Хэнтий аймгийн зэрэгцээгээр нийслэлийн нэг дүүргийг сонгож аваад хөрөнгийн боломж гардаг бол хийгээд тэгээд төв суурин газар хөтөлбөр хэрэгжүүлсэн байдал, орон нутагт хэрэгжүүлсэн байдал гэдгийг танилцуулахад ч бололцоотой болов уу гэж бодож байгаа.

Нарийн мэргэжлийн эмч нарын хангалтын тухай асуудлын тухайд манай яамны нөхдүүд хариулна байх. Салбарын  жендерийн асуудлын хувьд үнэхээр эрүүл мэндийн салбар нэлээн анхаарал татаж байгаа. Гэхдээ Мөнхтуяа гишүүн та мэдэж байгаа байх. Сүүлийн үед гарч байгаа эрүүл мэндийн салбарын нийгмийн асуудлыг шийдвэрлэх талаар УИХ-аас гаргасан хууль тогтоомжуудад энэ салбарт мэргэжилтэй боловсон хүчнийг тогтвор суурьшилтай ажиллуулах талаар нэлээд чухал чухал шийдвэрүүд гарсан. Зөвхөн нарийн мэргэжлийн ч эмч биш, тэр ч битгий хэл эрүүл мэндийн салбарт ажиллаж байгаа бага дунд тушаалын ажилтан, албан хаагчдыг ч тогтвор суурьшилтай ажиллах юм бол тодорхой урамшил, тэтгэлэг, тэтгэмж олгодог, тэтгэвэрт гарахад нь анхаардаг ийм шинэ тогтолцоо бүрдэж мөрдөж ажиллаж  эхэлж байгаа. Энэ үед энэ салбарын мэргэжилтэй боловсон хүчнийг тогтвор суурьшилтай ажиллуулахад хөдөө орон нутагт мэргэжлийн хүн дутагдах явдлаас ангижрахад тодорхой үүрэг роль гүйцэтгэх байхаа гэж бодож байгаа юмаа бид.

Ц.Нямдорж: -За Гүндалай сайд хариулъя. Яг энэ асуулттай нь холбогдсон хариулт хэлээрэй.

Л.Гүндалай: - За тэгье. Тэгэхээр манай гишүүд Эрүүл Монгол хөтөлбөрийг дэмжээд байгаа юм шиг зүйл яриад байна л даа. Гэхдээ ярьж байгаа гишүүд нь худлаа наанаа дэмжээд байгаа царай гаргаж байгаа боловч цаагуураа эсэргүүцээд байгаа гэдэг нь мэдэгдэж байгаа юм л даа. Энд энэ Ламбаа гээд нөхөр байна, Гансүх, Мөнхтуяа юм болов уу гэж би ойлгоод байна шүү дээ. Мэдээж түрүүчийн ярьсан Баярцогт гээд эрлийз залуу монголчуудыг эрүүл болгохыг дэмжихгүй би тэрийг мэдэж байгаа. Гэх мэтээр яриад байвал олон юм бий л дээ.

Гол нь энэ хөтөлбөр яагаад хэрэгтэй вэ гэдэг дээр ганц хоёр жишээ хэлээд гишүүдийн сонорт хүргэх нь зүйтэй гэж бодож байгаа юмаа. Хөдөө орон нутагт, сумдад гэхэд эмч байдаггүй.

Ц.Нямдорж: - Гүндалай сайдаа асуултанд хариул. Наадахыг чинь бүгдийг нь ярьчихсан. Одоо Мөнхтуяа гишүүний тавьсан асуултанд хариул. З-хан асуулт байгаа. Тэр байхгүй бол микрофоныг чинь хаалаа.

Л.Гүндалай: - Мөнхтуяа гишүүний асуултанд хариулахад.

Ц.Нямдорж: - Жендерийн асуудал байсан, Налайхаас ирж эмчлүүлэхэд хүнд байна гэсэн асуудал байсан.

Л.Гүндалай: - Голцуу эмэгтэй хүмүүс хаа сайгүй, дэлхий даяар анагахад сурдаг шүү дээ. Эмч нар эмэгтэйчүүд голдуу байдаг. Мэдээж монголын нөхцөлд эмэгтэйчүүд хөдөө орон нутагт ажиллахад хэцүү байгаа, цалин хөлс бага байгаа. Цалин хөлс нэмэхийг УИХ өнөөдрийн байдлаар дорвитой нэмж чадаагүй байгаа. Тэгэхээр нэгэнт жендерийн асуудлыг чухал гэж үзэж байгаагаа гишүүн хэллээ. Энийг бид анхааралдаа авлаа. Хамгийн гол нь Эрүүл Монгол хөдөлбөрт эмэгтэй эмч нарыг голцуу хөдөө явуулна, явуулж ажиллуулна. Ер нь эмэгтэйчүүд дээрээ их анхаарах ёстой, тэдний эрүүл мэндийг гол нь бид их анхаарах ёстой юм. Яагаад эмэгтэйчүүдээс хүүхдүүд төрдөг тэгэхээр эмэгтэй хүн бол ядахдаа 35-аас дээш насны эмэгтэйчүүд бол жилд ер нь доод тал нь нэг удаа эмэгтэйчүүдийн эмчид үзүүлсэн байх ёстой байдаг юм Нямдорж даргаа.

Гэтэл үнэхээр тийм боломж хөдөө орон нутагт байдаггүй. Юун эмэгтэйчүүдийн эмч байтугай ямар ч эмчгүй сумын эмнэлгүүд байна гээд та нар боддоо. 3-4 мянган хүн эмчгүй тэнд сууж байна хөдөө орон нутагт гээд боддоо. Тэгэхээр Эрүүл Монгол хөтөлбөрийн ач холбогдол та нарт ойлгогдоно. Хөдөө орон нутгаас сонгогдсон УИХ-ын гишүүн, ялангуяа Ламбаа гишүүн бол энийг сайн мэдэх байх. Би жил болгон тойрогтоо эрүүл мэндийн үзлэг явуулдаг. Гэтэл 15 жил эмэгтэйчүүдэд үзүүлээгүй тийм 40, 50 гарчихсан эмэгтэйчүүд маш их байдаг юм.

Гэтэл эмэгтэй хүнд хамгийн их тохиолддог хаврыг та нар мэдэх байх. Энэ бол умайн хүзүүний анхны хавдар шүү дээ. Энэ хавдар эмэгтэйчүүдэд хамгийн их тохиолддог хавдар.

Жендерийн асуудал мөн шүү дээ. Жендертэй холбоотой асуудал. Тэгэхээр энэ хавдрыг эрт илрүүлж оношлоход энэ Эрүүл Монгол хөтөлбөр хамгийн чухал. Тэгэхгүй юм бол бид нар өнөөдөр эмэгтэйчүүдийгээ хавдар нь 3, 4 дүгээр шатанд орчихсон ийм үед нь дандаа илрүүлж оношлож хайран эхчүүдээ бид нар алдаж байгаа шүү дээ бид нар. Хичнээн олон хүүхдүүд, гэр бүл өнчирч хоцрох уу. Эмэгтэйчүүдийн хувьд үнэхээр орон нутагт юун эмэгтэйчүүдийн эмч байтугай зарим сумдад байгаа эмч нь хүүхдийн эмч ч юмуу, аль эсвэл зарим газар бага эмч л их эмчийн ажлыг бүгдийг нь хийгээд эх бариад бүх юмыг хийгээд явж байгаа шүү дээ. Гэтэл эрүүл мэндээрээ монголчууд хохирч байхад энд гишүүд наанаа сайн хөтөлбөр гэж байгаа боловч цаагуураа дэмий дэмий юм зарим гишүүд яриад байгаа нь утгагүй байгаа юм.

Зарим гишүүд буруу юм ойлгоод хов живийн материал оруулж ирж энүүгээр тараагаад байгаа юмаа. Ялангуяа энэ Гансүх гээд нөхөр. Энэ УИХ-ын үйл ажиллагаатай ямар ч холбоогүй ийм юм тараагаад, ямар ч баримт нотолгоогүй юмнууд тараагаад явж байгааг би буруу гэж үзэж байгаа. Гишүүд арай өөр байх ёстой байх шүү.

Ц.Нямдорж: - За наадахаа Засгийн газар дээрээ яриарай. Мөнхтуяа гишүүн тодруулчихъя. За Мөнхтуяа гишүүн.

Л.Гүндалай: - 5 газрын даргыг үлдээчихсэн биш гай болох нь шив дээ. Таван газрын дарга бишээ, 4 газрын дарга.

Б.Мөнхтуяа: - Гүндалай сайдаа та миний асуултыг буруу ойлгосон байнаа. Эмэгтэйчүүдийг эрүүл мэндийн үзлэгт оруулах талаас нь би асуугаагүй юмаа. Энэ эрүүл мэндийн салбарт голцуу эмэгтэйчүүд давамгайлж ажиллаж байна, сурч байна. Тийм учраас эрэгтэй эмч нарыг олноор бий болгох. Яагаад хөдөө орон нутагт нарийн мэргэжлийн эмч нар дутагдаад байна вэ гэхээр танай яамны мэргэжилтнүүд хэлдэг. Одоо Эрүүл мэндийн их сургуулийг төгсч байгаа оюутнууд ихэнх нь эмэгтэй эмч нар төгч гардаг. Хөдөө орон нутагт ажиллах гэхээр морь мал унаад, мотоцикль унаад ажиллах боломжгүй учраас тэнд ажиллахаас зүрхшээж, халгаад бүгд хотод үлддэгээ гэдэг ийм саналыг хэлдэг л дээ. Тэгэхээр миний санал юу байна вэ гэхээр Эрүүл мэндийн анагаах ухааны их сургуульдаа эрэгтэй оюутнуудыг түлхүү сургах, ирээдүйд эрэгтэй эмч нарыг олон төгсгөөд тэр утгаараа хөдөө орон нутагт ажиллах эрэгтэй, эмэгтэйчүүдийн тоо тэнцүү байх юм бол суурьшил нь илүү байна гэсэн ийм судалгаа танай Эрүүл мэндийн яаман дээр байдаг юмаа таныг очихоос өмнө. Энэ судалгааг хэрэгжүүлэх тал дээр та ямар арга хэмжээ зохиох вэ гэдгийг нэгд асуусан юм.

Хоёрт Улаанбаатар хотод ортой эмнэлгийн үйлчилгээ үзүүлэхэд орны зөвшөөрөл олдохгүй байнаа. Зөвшөөрөл авах гэхээр тодорхой үнэ ханш тогтчихоод худалдаж авах шаардлага гараад байдаг учраас энийгээ зохицуулах арга хэмжээ байна уу гэдэг асуултуудыг асуусан юмаа.

Ц.Нямдорж: - За Отгонболд эмч хариулъя. Хэрэггүй дээ Гүндалай сайд. Наана чинь түймэр асчих гээд байна яршиг.

А.Отгонболд: - Мөнхтуяа гишүүний асуултанд хариулъя. Боловсон хүчнээр хангах асуудал бол хэцүү нь хэцүү асуудал мөн л дөө. Бид нар энийг Эрүүл мэндийн шинжлэх ухааны их сургуультай яриад өнөөгийн шатанд ямар ч байсан төгссөн эмч нарыг 2 жилээр дадлагажуулах эмчээр суманд ажиллуулах ийм шийдвэр гаргачихаад байж байгаа. Энэ бол нэг хэлбэр. Ер нь нарийн мэргэжлийн эмчээр сумын эмчийг хангахын тулд бид нар эхлээд бага тоног төхөөрөмж, лабораториор, тэр ЭХО-гоор нь хангаж байж тэр хүмүүсийг тийш нь татахгүй бол хоосон нарийн мэргэжлийн эмч очиод тэнд юм хийхэд хэцүү. Таны энэ хөтөлбөрийн чинь гол үр дүн бол таны хэлээд байгаа тэр эмэгтэйчүүдийн, 80 хувь эмэгтэйчүүд, тэр эмчийг чинь өвлийн хүйтэнд, шөнийн харанхуйд явуулахгүйн тулд бид нар энэ хөтөлбөрөөрөө оношлоод юмыг нь хийгээд өгье, бэлдээд өгье гэсэн нэг л санаа байгаа болов уу гэж бодож байна.

Хоёрдугаарт тэр ортой эмнэлгийн хувьд дэлхийн эрүүл мэндийн байгууллагаас, ер нь дэлхий нийтээрээ манайд зөвлөмж өгдөг л дөө. Орныхоо тоог жил бүр багасгах хэрэгтэй гэж. Юу вэ гэхээр амбулаторийн эмчилгээ рүү аль болохоор бүх үйл ажиллагааг явуулах хэрэгтэй гэдэг рүү энэ хөтөлбөр чиглэгдэж байгаа юм. Дэлхийн эрүүл мэндийн байгууллагын хувьд манай орны тоог багасга гэдэг байдаг. Ямар эмнэлэг тэр үнэ ханш, ямар ханш тогтчихсон байгаа гэдэг юм байхгүй. 

Нийслэлийн Эрүүл мэндийн газар энийгээ өгч байгаа. Хэрвээ тийм юм байгаа бол бид нар тэрийгээ авчраад өгчихвөл бид энэний дагуу арга хэмжээ авъя. Ямар нэгэн үнэ ханш тогтчихсон юм байхгүй.  Материалаа бүрдүүлээд өгсөн тохиолдолд Налайх дүүргийн эмнэлгийг Нийслэлийн эрүүл мэндийн газар дээр тусгай зөвшөөрлийг нь олгож байгаа.  Сардаа 20-иод шинэ эмнэлгийн зөвшөөрөл олгогддог. Ийм асуудал байгаа байхаа.

Ц.Нямдорж: - За Мурат гишүүн асууя.

А.Мурат: - Эхчүүдийн мэдээллийн тухай хэдэн зүйл хэлэх гэсэн юм. Дэвшлүүдийг дурдаад, тийм Засгийн газрын тийм бодлого үгүйлж байгаа, ийм бодлого үгүйлж байгаа гээд Ерөнхий сайдын мэдээлэл дээр уг нь гармааргүй юм байна л даа. Тэр бодлого үгүйлж байгаа юм бол холбогдох яаман дээр яригдаад хийж байгаа ажлыг нь оруулж ирэх, цааш цаашдаа мэдээлэл дээр. Энэ ч ямар эрдэм шинжилгээний доклад биш энэ Засгийн газрын хийж байгаа үйл ажиллагааны тайлан гэж бодож байгаа шүү дээ нэгдүгээрт.

Хоёрдугаарт, энэ мэдээлэл дээр гарсан зарим зүйл дээр хөдөө нутагт эмч нарын тоо эрч цөөрч гэх мэтийн буруу юмнууд яваад байх юм.Хөдөөд эмч нар орон тоо хүрэлцэхгүй, эмч ажилд ормоор байна гэсэн өчнөөн олон эмч нар байгаа л даа. Яам нь буруу мэдээлэлтэй байдаг юмуу, эсвэл Ерөнхий сайдыг буруу мэдээллээр хангачихсан юмуу, зүгээр эмч нарын ажиллах нөхцөл, тэнд байгаа эмч нарын чадварыг сайжруулах талаар арга хэмжээ ярьвал арай өөр зүйл л дээ. Тэрнээс эмч нар байхгүй гэж манай Анагаах ухааны дээд сургууль жилдээ өчнөөн олон зуугаараа төгсгөж байгааэ. Тэд нарын чадал чадавхи, мэргэжлийн чадвар, ажиллах нөхцөл байдал  гэж ярьвал өөр асуудал байх л даа. Нөгөөтэйгүүр би Эрүүл мэндийн сайдаас асуух гэсэн юм. Халдварт өвчний талаар гол ярих сэдэв нь энэ л дээ. Хөдөө орон нутагт халдварын гол голомт нь эрүүл мэндийн багаж гэж түрүүн Ламбаа гишүүн дурдаад яриад байсан. Багажны ариутгал, тэндээс шар өвчин голцуу тардаг юм шүү дээ. Хичнээн хувь нь байдаг юм бэ мэдээллээс хараагүй л дээ. Улаанбаатарт болоод байдаг юм шиг байгаа юм. Хөдөө аймгуудад энэ дээр ойрын үед ахиц гарах уу, үгүй юү. Хэрэв хөдөө орон нутагт очиод шинжилгээ өгөхөө боль гэх юмуу, хагалгаа хийхээ болих юмуу эсвэл, хагалгаанаас найдвартай шар өвчин авч байгаа шүү дээ. Хөдөө орон нутагт хагалгаанд орсон хүмүүс ярьж байгаа. Чухам  хэдэн хувийг нь бүү мэд.


Эрүүл мэндийн яамныхан инээгээд сууж байгаа юм. Би мэдэхгүй учраас асууж байгаа юм шүү дээ. Тодорхой статистик хэлж өгөх хэрэгтэй байна л даа. Хөдөө орон нутагт хагалгаанаас, одоо мэдэхгүй бусад аймаг ямар байгааг. Манай Баян-Өлгийд хагалгаанд орохоор хүмүүс ярьдаг л даа. Шүд авахуулахдаа шар өвчнийг маргааш нь авах магадлал өндөр гэдгээр хүмүүс айдас, хүйдэс болсон байдаг. Гүндалай гишүүний яриад байгаа тэр ДОХ. Гэхдээ Гүндалай гишүүн энэ сэдвээр хангалттай радио, телевизээр ярьчихсан учраас ДОХ-ыг хөндмөөргүй байна л даа. Ер нь энэ дээр ямар ахиц гарах вэ, ялангуяа ариутгалын багаж тал дээр хангамжийн талаар ойрд төлөвлөсөн зүйл байна уу гэж асуумаар байна л даа. 


Ц.Нямдорж: - За Бат-Сэрээдэнэ эмч, Отгонболд эмч хэн нь хариулах юм бэ. За Отгонболд.


А.Отгонболд: -Багаж тоног төхөөрөмж дутмаг, ариутгалын багаж дутмаг гэдэг нь үнэн байхаа. Ер нь энийг чинь хангах гээд байгаа шүү, энийг аль болохоор тэр стандартынх дагуу. Энэ хөтөлбөрт хэрэглэж байгаа бүх багаж тоног төхөөрөмж бол ихэнхдээ нэг хэрэглээний, одоо бол багажаар ариутгаж оношлох юм байхгүй болсон. Дандаа нэг хэрэглээгээний багаж тоног төхөөрөмж, нэг хэрэглээний тестүүд, нэг хэрэглэгээний бүх юм хийгдэж явах ёстой байгаа юм. Хөтөлбөртэй холбоотой бол. Ер нь хөдөө орон нутгаар эмч дутмаг, хотод их байгаа гэдэг таны санаа зөв л дөө. Хөдөөд эмч явахгүй байгаа учир бид хөдөөд 111 сум эмчийн дутагдалтай, 15 сум эмчгүй, эх баригч буюу дунд мэргэжлийнхэн ажлыг хийж байгаа шүү дээ.


Энэ дээр бид хангахын тулд нөхцөлийг нь бий болгоё л гэж байгаа.


Ц.Нямдорж: - Үгүй ээ Чинзориг даргаа. Үндэсний зөвлөлийн даргын хувьд чинь асууж байна. Энэ 9 тэрбум төгрөгийг нийгмийн даатгалын үлдэгдэл хөрөнгөнөөс гаргах шийдвэрийг гаргахдаа Нийгмийн даатгалын үндэсний зөвлөлийн саналыг авсан уу Засгийн газар. Авсан бол авсан гэдгийг хэлчих, аваагүй бол аваагүй гэдгийг хэлчих.


С.Чинзориг: - Үндэсний зөвлөл дөнгөж өчигдөр шинээр байгуулагдсан л даа.


Ц. Нямдорж: - Түрүүчийн Үндэсний зөвлөлийнх .


С.Чинзориг: -  Тэгэхээр түрүүчийн үндэсний зөвлөл бол Гүндалай сайд Үндэсний зөвлөлийнхээ хувьд саналаа өгөөчээ гэсэн бичиг миний нэр дээр ирүүлсэн юм. Тэр үед нь З дугаар сард байхаа Нийгмийн даатгалын үндэсний зөвлөлийн бүрэн эрх нь 2006 оны 1 дүгээр сард дуусгавар болно гээд 2005 онд УИХ-ын тогтоол гарчихсан учраас би Үндэсний зөвлөлийг төлөөлөн Таны ирүүлсэн саналт Үндэсний зөвлөлийг төлөөлөн санал өгөх боломжгүй байна гээд хариу өгчихсөн юм.


Ц.Нямдорж: -  Мурат гишүүний асуултанд хариулчихсан тиймээ. Нэмж хэлэх зүйл байгаа юү.


За байхгүй байна. Гишүүд асуултаа асууж дууслаа.


Одоо цөөнхийн төлөөллөөс саналаа хэлэх эрх бий. Засгийн газрын бүрэлдэхүүнд ороогүй цөөнхийн төлөөллөөс шүү. Нэрээ өгчихье. Ганц, хоёрхон хүн байвал сайн байна. Дараачийн асуудлуудаа ярьмаар байна.


Ламбаа гишүүн, Содномцэрэн, Батбаатар, Гансүх. За Ламбаа гишүүн  


С.Ламбаа: - За баярлалаа. Эрүүл Монгол хөтөлбөрийг үзэл санааных нь хувьд дэмжиж байгаа юмаа. Гагцхүү энийг зохион байгуулалт, менежмент талаас нь шүүмжлэлтэй хандаж байгаа юм л даа. Яагаад гэвэл бид, жишээлбэл энэ хөтөлбөрийг 2008 оныг дуустал  хэрэгжүүлнэ гэх юм бол  энэ будаа болно. Өөрөөр хэлбэл энэ ямар ч үр дүнд хүрэхгүйгээр нэг жаахан улсууд Монгол улсыг хэрж явсан ийм л юм болж хувирна. Эцэст нь энэ их хөрөнгийн үр дүн гарахгүй гэдэг үндэслэлээр би үүнд шүүмжлэлтэй хандаж байгаа юм. Тэрнээс биш Эрүүл Монгол хөтөлбөрийг наана дэмжиж байгаа юм шиг, цаанаасаа  огт дэмжихгүй байгаа юм шиг Гүндалайгийн яриад байгаа юмыг бодож байгаа юм алга. Хамгийн гол нь энийг хэрэгжүүлэхдээ маш зөв менежмент хийх ёстой. 


Миний саналаар энэ хөтөлбөр асар богино хугацааны дотор Монгол Улсын нийт эмч, мэргэжилтнүдийг дайчилсан, тэгээд энэ хэмжээгээрээ бол богинохон хугацааны дотор үр дүнгээ тооцоод хариуг нь гаргачих ийм л хэмжээний юм байх ёстой. Тэгэхгүй бол 2006 онд З сум, 2007 онд 8 сум, 2008 онд 8 сум, 8 аймаг ч гэдэг юмуу ингэж явах юм бол энэ явцын дундаа замхраад баахан хөрөнгийн үр ашиггүй зардал гарна гэдэг дээр шүүмжлэлтэй хандаад байгаа хүн л дээ. Нөгөө талаасаа Эрүүл Монгол хөтөлбөр бол тээр 40, 50 жилийн өмнө Монголд ирсэн экспедиц шиг сэтгэлгээгээр хийж болохгүй ээ. Монгол Улс чинь эрүүл мэндийн салбар нь ямар хэмжээнд хүрсэн гээд дэлхийн эрүүл мэндийн тайланд яваад байдаг шүү дээ. Тэр хүрсэн үр дүнгээсээ доогуур үнэлгээ хийж Монгол Улсын Засгийн газар энэ Монгол Улс бол эрүүл мэндийн хувьд хүн ам нь сүйрээд үхэж дуусах гэж байгаа юм шиг юм ярьдаг. Ийм байдлаар асуудалд хандаж хийх юм бол Монгол Улсын эрүүл мэндийн салбарт олсон ололт амжилт бүх юм устаж байгаа юм.


Орон нутагт явж байхад орон нутгийн эмч нар ярьж байгаа шүү дээ. Бид нар гэдэг чинь эмч биш болсон юм байна шүү дээ. Өөрөөр хэлбэл бид нар энэ хэдэн хүнийг хэдэн жил хариуцлаа. Одоо бид нар юу ч биш болсон юм байна. Яагаад вэ гэхээр Улаанбаатараас баахан улсууд ирж үзэх юм гэнэ. Одоо бидэнд хийх ажил байхгүй юм байна гэдэг ийм сэтгэлгээг хүртэл мэргэжилтнүүдийн дунд төрүүлж эхэлж байна шүү дээ одоо. Тийм учраас би юу гэж хэлэх гэж байна вэ гэхээр Монгол Улсад бэлтгэгдсэн эрүүл мэндийн салбарын бүх мэргэжилтнүүдийг дайчилсан, та бүхний мэдлэг чадвар бүх юмыг нь тэр хүмүүсийг дайчилж ард түмэнд үнэлүүлсэн ийм хэмжээний том хөтөлбөр болгоод хэрэгжүүлбэл цаанаа сум орон нутагт ажиллаж байгаа мэргэжилтнүүдийн урам зориг, мэргэжил, чадварыг дээшлүүлэх чухал ач холбогдолтой хөтөлбөр болгож хийх ёстой.


Хоёрдугаарт энийг далимдуулж юу хийх ёстой вэ гэхээр эцсийн эцэст сум, баг, аймгийн эмнэлгүүдийн тоног төхөөрөмж, техник хэрэгслийг орчин үеийн түвшинд хүргэж авах тухай асуудал бидний хамгийн гол зорилт. Энийг дандаа Улаанбаатараас хэдэн зуунн хүн очиод онош тогтоогоод ингээд байхгүй нь ойлгомжтой шүү дээ. Эцсийн эцэст энэ хөтөлбөрийн үр дүн бол тэр аймаг бүхэлдээ, тэр сум бүхэлдээ ямар ч байсан өнөөдрийнхөөс хэд дахин илүү тоног төхөөрөмж, техник хэрэгсэл, тэрийгээ ашиглаж чаддаг эмч нартай болсон байх ёстой.


Би саяын Мурат гишүүний хэлж байгаатай санал нэг байна. Монгол Улсын 100 гаруй эмнэлэг эмчгүй байна гэж ярих нь зөв үү, үгүй юү. Архангай аймгаар аваад үзэхэд стандартаар тооцдог 4 эмч ажиллах ёстой байхад 2 ажиллаж байгаа  ч юмуу ийм тооцоонууд гарч байгаа шүү дээ. Тэрнээс биш угаасаа нэг ч эмчгүй сумын эмнэлэг байна гэвэл үнэхээр харамсалтай юм болно биз дээ. Магадгүй нэг ч эмчгүй 30, 40 сум байлаа гэж үзэхэд энийг цаана нь аймаг, орон нутаг нь шийдээд яваад байдаг юмнууд байдаг шүү дээ. Тийм учраас бид нар орон нутгийнхаа байдлыг нэлээд сайн тооцож үзсэн ийм юм хийгээсэй. Энэ хөтөлбөрийг.


Би санал гаргаж байгаа юм. Ерөнхий сайд өөрөө бодно биз. Энэ хөрөнгийн тооцоотой ийм юмыг Монгол Улсын Их Хуралд үндэсний хөтөлбөр болгоод энэ тоног төхөөрөмжүүдийг нь аймаг бүрт, одоо мэргэжилтнүүдтэй уулзахад нэг аймаг гэхэд 650-н хэдэн сая төгрөгийн тоног төхөөрөмж өгөх тооцоо байгаа гэж бид нар ажлын хэсэг дээр ярьж байсан. Энэ тооцоонуудыг хийж байгаад Монгол Улсын хүн амаа эрүүл болгоё гэж бодож байгаа юм бол бүх аймагтаа тавих тоног төхөөрөмжүүдийн тооцоог хийж орж ирээд тэгээд энэ үндэсний хөтөлбөрийг УИХ батлаад, дараа нь УИХ-ын тогтоол гаргаад төсөвт суулгаад явчих юм бол том хэмжээний хөтөлбөр болно гэсэн ийм л санал байгаа юм л даа.


Ч.Содномцэрэн: - Хөөш миний минут яваад байна шүү.


Ц.Нямдорж: -Цөөнхийн төлөөлөл хоорондоо учраа ол. Содномцэрэн.   


Ч.Содномцэрэн: - Эрүүл  Монгол хөтөлбөрийг дэмжиж байгаа юм. Хэрэгжүүлэхдээ хэдэн зүйлийг анхаараачээ гэж хэлэх гэсэн юм. Санал байна. Энд уншихаар Ерөнхий сайдын илтгэл дээр гол нь үзлэг явуулна гэсэн байгаа юм. Эцсийн эцэст үзлэг явуулаад хэр үр дүн гарах юм бэ. Өнөөдрийн байдал, эрүүл мэндийн салбарын байдал ямар байна вэ гэхээр аймаг, орон нутагтаа оношлогоо гүйцэд хийж чадахгүй байна шүү дээ. Лабораторийн хүчин чадал нь хүрэхгүй байна. Тийм учраас хотруу орж ирж байна. Зарим нь урагшаа Бээжин, Эрээн рүү явж байна. Энд оношлуулж чадахгүй учраас урагшаа явж байна. Тэгэхээр эрүүл мэндийн хөтөлбөрийнхөө хүрээнд аймаг, орон нутгийн лабораториудын оношлогооны хүчин чадлыг нэмэгдүүлэх аппаратур ийм юм авахад зориулбал яасан юм бэ. Түүнээс биш одоо нүүр гарын алчуур хэрэгтэй байна. Энэнээс болж гепатит халддаг юм, чиний нүд шар байна шинжилгээ өгнө шүү нөхөр минь гэдэг ч юмуу, иймэрхүү юм өчнөөн хийгдсэн. Хүмүүс өөрөө ч мэдэж байгаа. Элэг цөсний өвчтэй ч гэдэг юмуу, ходоод ингээд байдаг гэдгийг хүн болгон мэдэж байгаа. Одоо хүмүүсийн боловсрол дээшилчихсэн байна шүү дээ. Тэгэхээр гол нь нэгдүгээрт та нар аймаг, орон нутгийн оношлогооны лабораториудыг бэхжүүлэхэд энэ их мөнгөнөөсөө зарцуулаачээ. Энийг нэгдүгээрт хэлье гэж байгаа юм.  


Хоёрдугаарт хөдөө орон нутагт, ялангуяа алслагдсан аймагт эмнэлгийн түргэн тусламжийн машин болохгүй байна. Заримдаа олгой ургачихаар аймгийн төв рүү сумаас хүний хувийн унаанд бензинээ хийгээд явж байна шүү дээ. Энд эрүүл мэндийнхээ хөтөлбөрийн хүрээнд машингүй байгаа, машин дутагдалтай байгаа энэ салбаруудыг унаажуулах юмаа анхаараачээ.


Ер нь хот суурин газарт машин ирэхээр гоё гоё тоноглолтой ийм машин очиод байх юм. Хөдөө 69-өөс өөр юм олдохгүй байгаа шүү дээ. Тэгээд очсон 69 нь хүрэлцэхгүй, ямар сайндаа хувь хүний машинд өөрийнхээ бензинийг хийгээд явж байхад. Ийм жишээ маш их байгаа. Ялангуяа олгой их ургадаг, олгойг суман дээр хийж чаддаггүй, дандаа аймаг руу аваачиж авахуулдаг. Нэг ийм юм байгаа.


Гуравдугаарт гишүүд хэлээд байна. Шинжилгээ хийлгэхээр янз бүр гараад байгаа учраас манайх гадагшаа яваад байгаа. Би нэг жишээ хэлье. Өнгөрсөн жил гепатитын В.С вирустэй гээд гарчихсан хүн Японд цусныхаа дээжийг явуулаад шинжлүүлсэн чинь

Танд аль ч вирус байхгүй байна гэж хариулсан.


Тэгэхээр манайд шинжилгээ авдаг хушуу шил юу байдаг юм бэ түүний ариун чанар гэж ярьдаг шүү дээ. Энэ чанар нь шаардлага хангаж байгаа юмуу, үгүй юү. Түрүү бас нэг гишүүн хэлээд байсан. Шүд авахуулахаар шарлачихдаг гэж үнэн шүү дээ. Хөдөө аймагт тэрийг ариутгаж чадаж байна уу, үгүй юу. Эртээд телевизорээр дуслын шингэнийг найдваргүй л юм хэлж байна лээ шүү дээ. Эмч нь өөрөө. Яагаад найдваргүй гэхээр манайд багаж юм нь болдоггүй юмаа. Тийм учраас гарч байгаа шингэн найдваргүй шүү гэж эмч нар телевизороор ярьж байна лээ шүү дээ. Багаж юмаа найдвартай болгох, гаргаж байгаа дуслын шингэнээ бид нар найдвартай дотооддоо хийдэг болох. Одоо эмийн сангуудаар зарж байгаа эмийг дандаа оросын ч юмуу тийм л юм авч байна шүү дээ дуслын шингэнийг дотоодод хийснийг тэр ярилцлагаас хойш авахаа байчихлаа шүү дээ.


Манайд дуслын шингэний үйлдвэр найдваргүй гэдэг юм зарлачихлаа шүү дээ. Телевизороор. Эрүүл мэндийн хөтөлбөрийн хүрээнд энэ үйлдвэрүүдээ найдвартай болгох хэрэгтэй байна. Гарч байгаа бэлдмэл бүтээгдэхүүнээ найдвартай болгох хэрэгтэй байна. Энэ бол бас нэг дараагийн санал юм байгаа юм.


Дөрөвдүгээрт гишүүд хэлэхээс эмч дутагдалтай юу гэвэл дутагдалтай. Өнөөдөр Завхан аймгийн Улиастай хотын нэгдсэн эмнэлэгт мэс заслын эмч дутагдалтай байна. Сая өнгөрсөн 7 хоногт Тосонгийн эмчийг дуудаж Улиастай төв дээр хагалгаанд оруулж байна. 14 хоногийн хугацаатай, 1 сарын хугацаатай дуудаж,  сумаасаа эмч дуудаж авчирч хийлгэж байна шүү дээ.  Эмч хүрэлцээтэй биш, аймаг, орон нутагт дутуу байгаа. Завхан аймгийн Шилүүстэй суманд гэхэд л их эмчгүй байж байгаа. Говь-Алтайн техникум төгссөн хүүхэд өнөөдөр их эмчийн ажил хийгээд явж байгаа. Эмч байхгүй байгаа юм.


Тэгэхээр энэ хөтөлбөрийнхөө хүрээнд эмч боловсон хүчнээр хангах, тэдний мэргэжил мэдлэгийг дээшлүүлэх нь чухал байна.


Ц.Нямдорж: - За Батбаатар гишүүн саналаа хэлье.


Б.Батбаатар: - Эрүүл Монгол хүн хөтөлбөр гээд хөтөлбөр байж байна. Монголчууд эрүүл байх тусмаа илүү их зүйлийг бүтээнэ. Тэр утгаараа хөтөлбөрийн зорилго нь уг нь их хэрэгтэй. Нэр нь хэрэгтэй зүйл юм.


Тэгээд хэдэн зүйл дээр анхаармаар юм шиг байгаа юмаа. Гишүүд ч нэлээн асуулт яриан дотроо анхаарал хандуулаад өнгөрөх шиг боллоо. Юу вэ гэхээр энэ эм тарианы аюулгүй байдал, хүнсний аюулгүй байдал гэж ярьдаг. Тэрэнтэй адилхан эмийн аюулгүй байдлыг нэлээн сайн өндөр түвшинд авч үзэж гаднаас орж ирж байгаа эм тариа, бэлдмэл, дотоодод үйлдвэрлэж байгаа бэлдмэлүүд, саяхан нэг нэвтрүүлгээр гарч байсан. Монголын дусал хийлгэсэн хүмүүс иракци авдаг, шингэн хийлгэхээр. Гаднын шингэн бол иракци авдаггүй гээд. Энэ нь юу вэ гэхээр нөгөө шингэн хийж байгаа ус, шингэнтэй нь холбоотой, ийм ийм зүйлтэй холбоотой гээд яригдаж байсан. Тэгэхээр эмийн аюулгүй байдал дээр анхаарал хандуулж энэ тал дээр мэргэжлийн хяналтын байгууллагуудтай хамтарч нэлээн том хөтөлбөр, томоохон зорилго нь энэндээ орох байхаа гэж бодож байна.


Мөн урьдчилан сэргийлэх асуудал дээр эмийн болоод бусад зүйлээс, мөн амьдралын хэв горимоос яаж эрүүл мэнд сүйдэж болдог талаар эрүүл мэнд урьтаж болдог талаар, доголддог талаар урьдчилан сэргийлэх тал дээрээ илүү анхаарал тавьсан нь дээр байхаа. Хүний хүчин зүйлийн асуудал байж байна. Өнөөдөр Эрүүл Монгол  хөтөлбөр гэхэд Улаанбаатараас баахан эмч нар автобусанд суугаад хэдэн техник хэрэгсэл чирээд явахаасаа илүү хөдөө орон нутагт байгаа, түрүүн Отгонболд эмч ч ярьж байсан. Хөдөө орон нутагт 2 жил дадлагажуулаад дараа нь ингээд. Тэрнээсээ илүү хотынхоо төвийн арай сайн эмнэлгүүд дээрээ дадлагажуулаад хөдөө рүү явуулах тал дээр анхаармаар юм шиг.


Мөн хөдөө орон нутагт ажиллаж байгаа хүмүүсийг сургах, тэдэнд мэдлэг, мэргэжлийг нь эзэмшүүлэх, дадлагажуулах, гадагш нь дотогш нь явуулж сургах асуудал дээр хөтөлбөр чиглэгдвэл дээр байхаа. Техникийн хүчин зүйл байж байна. Өнөөдөр нэг техникийг Монгол Улс даяар чиргээд явахад гарын ая даах уу, үгүй юү. Тэрний оронд хэдэн алслагдсан газар руу техник тоног төхөөрөмжүүдийг нэмэгдүүлэх асуудал дээр анхаарал тавьж, энэ чиглэлээрээ бодлого болгож хийгээчээ гэж санал хэлмээр байна.


Ингээд Улаанбаатар хотоос бага гарч тойрч явах гэхээсээ илүү Улаанбаатар хотоос бүх газар руу техник, тоног төхөөрөмж, эм тариа хүрсэн. Тэндээсээ орон нутгаасаа хүмүүс нь ирж суралцсан, судалсан тэр байдлыг илүү анхааралдаа авч үзээд мөн орон нутагт жиллах хүмүүсийнхээ эдийн засгийн боломж нөхцөл, амьдрах орчинг нь дэмжих тал дээр анхаарал андуулбал, дөнгөж саяхан өчигдөр, уржигдарын хурлаар хуулийн салбарынхан орж ирээд цагдаагийн байгууллага, хууль хүчний байгууллагуудад 7 орчим тэрбум төгрөгийн нэмэлт төсөв батлуулаад тэгээд тэр хүмүүсийнхээ орон байрны асуудлыг шийдэх маягаар иймэрхүү байдлаар ороод ирсэн. Энэ үед Их Хурал дээр тэрийг татгалзсан, эсэргүүцсэн хүн бараг гараагүй бүгдээрээ дэмжээд явуулсан.


Эрүүл мэндийн яам маань энэ чиглэлээр анхаарч, энэ байдлаар нь юманд хандаачээ гэж хүсмээр  байна. Дээрээс нь Эрүүл мэндийн даатгалын мөнгийг энэ арга хэмжээг санхүүжүүлэхэд оруулна гээд байгаа. Энэ чинь үгүй шүү дээ. Бид нарын бүх ажиллаж байгаа хүмүүсийн өөрсдийнхөө эрүүл мэндийн эрсдэлд зориулж хадгалуулсан, төрд итгэж найдаад үлдээсэн тэр санд хадгалагдаж байгаа мөнгөө. Энийг яахаараа эрүүл мэндийн үзлэг  оношлогоо, янз бүрийн арга хэмжээнд зарцуулах ёстой вэ.


Энэ дээр Нийгмийн хамгааллын яам анхаарал тавьж энэ асуудал дээрээ анхааралтай хандаасай гэж хүсмээр байна. Өөр зүйл алга.


Ц.Нямдорж: - За Гансүх гишүүн саналаа хэлье. Гүндалай сайд гишүүдийн ярьж байгаа зүйлийг анхааралтай сонсож аваад ажил болгоо.


Л.Гансүх: - Ер нь энэ дээр хоёр л юм ярьж байгаа юм л даа. Жишээлбэл энэ Гүндалайг та нар сонсож байгаа биз дээ. Энэ тэнэг юмнуудын үгийг сонсож яадаг юм бэ гээд л. Бид нар 2 юм ярьж байгаа. Энд тодорхой хөрөнгө гарах гэж байнаа. Энэ хөрөнгө үр дүнтэй зарагдаасай гэж санаа зовж байгаа байхгүй юү. Чигтэй зөв үрээсэй, зарцуулалт нь зөв байгаасай, олон үр ашгаа өгөөсэй гэдэг дээр санаа зовж хэлж байгаа юм. Тэрнээс энэ Гүндалай шиг саналыг нь эсэргүүцэхээр баахан тэнэг амьтад болон хувирчихаж болохгүй шүү дээ. Бид нар бүгдээрээ тиймээ.


Хоёрдугаарт энэ мөнгө чинь хууль зөрчөөд буруу газраас гараад ирчихсэн байнаа. Энийгээ өөр газраас гарга гэж хэлж байгаа байхгүй юү. Эрүүл мэндийн даатгалын сангаас хууль зөрчөөд З тэрбум 150 хэдэн сая төгрөг гараад ирж байна шүү дээ. Хууль хэрэгжүүлэхгүй юм бол хууль гаргаж байх хэрэг юу байсан юм бэ. Ийм учраас хоёр юмыг хэлэхээр тэмээ гэхээр ямаа гээд хүн доромжлоод суугаад байх юм.


Хоёрдахь нь юу бэ гэхээр бид нар үр дүнтэй болгох юм чинь эхлээд эрүүл мэндийн олон жилийн хийгээд ирчихсэн суурь бааз юм чинь өөрөө яаж явж байгаагаа эхлээд харах хэрэгтэй. 100 сум эмчийн хүрэлцээгүй гэж ярьчихаад тэгээд эмч, мэргэжилтнээ бэлтгэх, тэнд авах өчнөөн олон аймгаас хотод ирээд, хотод болохгүй бол гадаад руу яваад мөнгө урсаад байна гээд байгаа. Тэр орж ирж байгаа тоног төхөөрөмжөө авч өгчихөөд тэнд явах мэргэжилтнийг нь бэлдчихээд, одоо хажуугаар нь дахиад яаралтай юм хийе гээд явбал бас өөр.


Гэтэл ямар ч бүтэцгүй, яг мэргэжлийнх нь хүмүүсийг сонсоод байхаар нарийн юм байна шүү дээ. Одоо яг явж байгаа хүмүүс чинь оношийг тогтоох маягийн урьдчилсан үзлэг хийгээд явах юм байна. Тэр нь өөрөө онош тогтоож байгаа юм биш гэж байна. Дахиад тэрийг тогтоохын тулд эхлээд үзэнгүүтээ та өвчтэй байж магадгүй, та өвчингүй юм байна гээд ялгаад эхлэнгүүт өвчтэй байж магадгүй хүмүүсийн цөөхөн л өвчтэй юм байна. Тэгэхээр өчнөөн олон хүнийг сэтгэл санааны, эд материалын, яагаад гэвэл тэр дор нь эмчлэхгүй гэж байгаа байхгүй юү. Тэгсэн хэрнээ нэг их сүрхий энэ 100 хүний 40 өвчтэй байна. За баяртай гээд яваад өгөх юм байна. Нөгөө 40 нь Улаанбаатар хот руу араас нь чавхдах юм байлгүй яах юм бэ. Тэгэхээр юун нөгөө 9 тэрбум төгрөгнөөсөө илүү дахиад өчнөөн хүний кармайнаас өчнөөн мөнгө гарах гээд байхгүй юү. Нөгөө тогтоц, тогтолцоо гэдэг юмаа огт үл ойшоосон, гадуур нь ийм юм болчих гээд байна аа. Эсвэл ингэж явахдаа тэр тоног төхөөрөмж юмыг нь яваад шинээр бүгдийг нь авч өгчихөөд тэрнийхээ дагуу хөдөөний эмч нараа авчирч сургалт хийчихээд дараа нь нөгөө юм нь яваад тэд нартайгаа өшөө нотлоод, батлаад ингээд явчихвал.


Ганцхан жишээ хэлье л дээ. Тэр Сансрын холбооны тоног төхөөрөмж гээд манай энэ дор үзэсгэлэн гарсан шүү дээ. Телевизээр ч гэсэн гарч байгаа. Тэр юу вэ гэхээр 800 долларын гэхэд телекомпресс хийж болно, эмнэлгийн бүх шинжилгээг шууд явуулж болно. Тийм юмыг сумдууд дээрээ тавьчихаад үнэхээр болохгүй онош тогтоогоод ингэхгүй бол шууд тэр оношийнхоо юуг Улаанбаатар хотынхоо юмуу, аймгийнхаа эмнэлэг рүү явуулаад сумын эмнэлэг чинь тэрийг чинь үзэж харж байгаад шууд телепомпренциороо хоорондоо яриад энэ нь ийм байна, тэр нь ийм байна гээд зөвлөлгөө өгдөг ч юмуу ийм юмруу яв л даа. Өнөөдөр 21 дүгээр зуунд явчихаад манайх шиг сайн эмнэлгийн тогтолцоотой гэж магтдаг хэрнээ өнөөдөр улаан тарианы юм яриад сууж байгаа байхгүй юү. Тэр үеийн юм лаг сайхан юм байсан. Эксдеци ирээд Монголыг эрүүлжүүлчихсэн. Одоо нэг яваад эрүүлжүүлчихье гээд л. Энэ комонд нь иж бүрнээр нь авч үзээчээ мэргэжилтнүүдээ. Бас мэргэжлийнхээ байгууллагуудын үгийг сонсооч. Тэр төрийн бус байгууллага санаа зовоод сонин дээр өөрсдөө юм гаргаад тавьчихсан байгаа шүү дээ. Өнөөдөр дэлхийн хандлага хаана байна, бид хаана явна, бид юу хийх ёстой юм бэ гээд. Тэр мэргэжилтэн, эмч нарынхаа санал дүгнэлтийг авсан юмуу. Гэх мэтчилэн ингээд.

Тийм учраас хамгийн гол нь эсэргүүцээд байгаа юм ерөөсөө байхгүй. Гол нь яаж үр бүтээлтэй явуулбал ямар вэ, ийм ийм олон проблемууд байна шүү энийгээ харж үзээчээ. Тэгээд аятайхан зөв болгоод яваачээ. Хууль зөрчихөө болио, өөр газраас нь мөнгөө гаргаад, өөр юмаас нь бүтэц, бүрэлдэхүүнээ хийгээд яваа л гэж хэлж байгаа юм.

Ц.Нямдорж: - За ингээд гишүүд саналаа хэлж дууслаа.

Энэ мэдээллийг дуусгая. Хоёр, гуравхан үг Ерөнхий сайд.

Зорилгодоо хүрэхийн тулд хууль зөрчиж болдог зарчим социализмын үед байсан юм. Тэрийг халаад 14 жил болж хууль дээдэлдэг зарчмаар.

Энэ Эрүүл Монгол хөтөлбөрт хууль зөрчсөн зөрчил байвал засаачээ нэгдүгээрт. Одончимэд сайд, Гүндалай нар нар сууж байгаад энэ юмаа дахиад ярь. Тэр нийгмийн даатгалын үлдэгдэл хөрөнгөөс гаргаж байгаа явдал нь хууль зөрчсөн бол тэрийгээ зас. Нийгмийн даатгалын үндэсний зөвлөлийн шинэ бүрэлдэхүүнээрээ энэ даатгалын үлдэгдэл хөрөнгөтэй холбоотой асуудлаа авч үз. Тэгээд дахиад болно, болохгүй гэдгээ хэл. Нэгдүгээрт энэ.

Хоёрдугаарт энэ гишүүдийн яриад байгаа үлдэцтэй юманд энэ ажлаа чиглүүлээчээ гэдгийг дээд зэргээр авч үзмээр байна. Баахан 10, 20 машинтай хүн давхиж баахан цусны шинжилгээ авчихаад чи тийм өвчтэй байж магадгүй гэчихээд давхиад явчихдаг. Сэтгэлийн дарамтгүй байсан хүнийг аваачиж өвчтэй байж магадгүй гэж дарамтанд оруулж хаячихаад мартчихдаг ийм ажил болоод дуусваа. Манайхан иймэрхүү юм их хийдэг шүү.

Тийм учраас
сумдын эмнэлгийн байгууллагуудыг шаардлагатай тоног төхөөрөмжөөр хангах, аймгийн эмнэлгүүдийг шаардлагатай тоног төхөөрөмжөөр хангахад энэ хөтөлбөрөө чиглүүлж, тэнд өөрсдөө юмаа хийдэг нөхцлийг нь бүрдүүлж өгөхөд энэ хөтөлбөрийн гол зорилго орших юм болов уу гэж энэ гишүүд яриад байна шүү дээ.

Энийг л энэ хэдэн сайд нэг сайн авч үзээч. Тэгээд Ганди дарга Нийгмийн бодлогын байнгын хороо хуулийн зөрчил байна гэж үзсэн юм байна. Засгийн газар та бүхэнд зөрчлөө ингэж заслаа гэж хариу өгөх ёстой. Хэрвээ тийм хариу өгөхгүй бол Засгийн газрын Үндэсний хөтөлбөр баталсан тогтоолыг нь оруулж ирээд Их Хурлаар хүчингүй болгуул. Засгийн газрын тогтолыг Их Хурал хүчингүй болгодог эрхтэй. Тэр хуулийн зөрчилтэй хэсгийг. Ингэж ажилламаар байх юм. Ерөнхий сайд энэ асуудлаа бодоод дахиад энэ хөтөлбөрийнхөө агуулгыг аваад үзчихмээр байна.

Дээр нь Одбаяр сайд тэр жуулчны автобустай холбогдолтой юмнуудын учрыг олсон уу та нар. Хоёр, гурван хэрэггүй юмаар иргэдийг чирэгдүүлээд байгаа асуудлаа гишүүд яриад байсан. Тэр самартай холбогдолтой асуудал яриад 3 сар боллоо. Хөдөлж өгөхгүй байна Засгийн газар. Жуулчны автобусанд солгой талдаа рультэй машин явуулахгүй гэж баахан хүн бухимдуулж хаячихаад тэгээд хууль зүйн үндэслэлийг авч үзээд УИХ-д танилцуулаач гэсэн энэ юу болсон бэ. Энэ талаараа мэдээлэл өгчихөөч. Цаашдаа ингэж ажилламаар юм шиг байна.

Цаашдаа ингэж ажилламаар юм шиг байна. Шууд Засгийн газрын юмуу, холбогдох яамдын шийдвэр хууль зөрчөөд хүнд суртал бий болгоод байгаа бол хүчингүй болгоод яваад баймаар юм байна. Энэ дээр Их Хурал энэ дээр эрх мэдлээ хэрэглэж  сурцгаа. Би тэр солгой рультэй машины тухай та нар яагаад ийм юм хийж байгаа юм бэ гэсэн чинь нийтийн тээврийн үйлчилгээнд гэдэг заалт байдаг гэж ярьж байна лээ. Жуулчинд явж байгаа автобус бол нийтийн тээврийн үйлчилгээ бишээ. Нийтийн тээврийн үйлчилгээ гэдэг бол хот дотор явж байгаа хүнд оврын автобус, микрүүд орно. Тэгээд би засагдсан байхаа гэж найдаж байна шүү дээ. Одбаяр сайдаа нэг мэдээд хэлчихээч.

Д.Одбаяр: - Асуудал нь яаман дээр нэгтгээд байж байгаа. 4 дэх болохоор оройтчихгоод байдаг хэнд өгөх вэ.

Ц.Нямдорж: - Юуг.

Д.Одбаяр: - Иймэрхүү байгаа гэдгээ нэгдсэн хуралдаан дээр танилцуул л гэсэн л дээ.

Ц.Нямдорж: - Үнэхээр хууль зөрчөөд байж байгаа бол та нар тэрэн дээр учраа олоод хүчингүй болгоод ир. Хэрэггүй хүнд суртлаа болих хэрэгтэй.

Д.Одбаяр: - Тэгээд түргэн зарлачихъя.

Ц.Нямдорж: - Тэгээд зарлачих хэрэгтэй шүү дээ. Шал дэмий амиа аваад явж байгаа хүмүүсийн замд Засгийн газрын байгууллагуудаас дэмий садаа учруулаад, бухимдуулаад л хэрэггүй шүү дээ.

За ингээд Ерөнхий сайдад, та бүхэнд баярлала. Саяын гишүүдийн ярьж байгаа юмыг сайн авч үзээд хуулийг нь зөрчөөд байвал засаад тэгээд ажлаа хийцгээе.

За энэ асуудлыг дууслаа.Одоо сүүлчийн асуудал үлдсэн байхаа.

Одоо 46 дугаар тойргийн нөхөн сонгуулийн тогтоол батлаад чуулган дуусна даа.

Зургаа. УИХ-ын 46 дугаар тойрогт нөхөн сонгууль товлон зарлах тухай, Нөхөн сонгуулийн зардлын хэмжээг батлах тухай УИХ-ын тогтоолын төсөл /эцсийн хэлэлцүүлэг/

Ц.Нямдорж: - Нөхөн сонгуулийн тов, зардлын талаар Төрийн хороо хэлэлцсэн. Дүгнэлт гарсан Раш гишүүн танилцуулна. Раш гишүүнийг урьж байна.

УИХ-ын дарга эрхэм гишүүд ээ. УИХ-ын 46 дугаар тойрогт нөхөн сонгууль товлон зарлах болон зардлын хэмжээг тогтоох тухай УИХ-ын тогтоолын төслүүдийн анхны хэлэлцүүлгийг нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм. Төрийн байгуулалтын байнгын хороо УИХ-ын Чуулганы хуралдааны дэгийн 21.1.1-ийн 2-т заасны дагуу холбогдох төслүүдийг нэгдсэн хуралдааны эцсийн хэлэлцүүлэгт бэлтгэн гишүүддээ урьдчилан тараан танилцуулсны үндсэн дээр 2006 оны 6 дугаар сарын 6-ны өдрийн хуралдаанаараа хэлэлцсэн бөгөөд хуралдаанд оролцсон гишүүдийн олонхийн саналаар дараахь байдлаар нэгдсэн хуралдаанд танилцуулж батлах саналыг оруулж байна.

1. Анхны хэлэлцүүлгээр олонхийн дэмжлэг авсан саналын дагуу УИХ-ын 46 дугаар тойрогт явуулах нөхөн сонгуулийн санал хураалтыг 2006 оны 9 дүгээр сарын 3-ны өдөр явуулахаар тогтоох. УИХ-ын сонгуулийн хуулийн 42 дугаар зүйлийн 1 дэх хэсгийн нөхөн сонгуулийг 45 хоногийн хугацаанд багтаан явуулна гэсэн заалтыг үндэслэн уг нөхөн  сонгуулийг 2006 оны 7 дугаар сарын 20-ны өдрөөс эхлэн товлон зарлахаар төсөлд тусгав.

2. Анхны хэлэлцүүлгээр олонхийн дэмжлэг авсан саналын дагуу нөхөн сонгуулийн зардлын хэмжээг 12 сая 305770 төгрөгөөр тогтоохоор төсөлд тусгав.

Гишүүд ээ. УИХ-ын 46 дугаар тойрогт нөхөн сонгууль товлон зарлах тухай болон нөхөн сонгуулийн зардлын хэмжээг тогтоох тухай УИХ-ын тогтоолын төслүүдийг хэлэлцэн баталж өгөхийг хүсье.

За баярлалаа.

Ц.Нямдорж: - За Раш гишүүнд баярлалаа. Баянгын хорооны дүгнэлттэй холбогдуулж асуулттай гишүүн байхгүй биз дээ. За алга байна. Гишүүдийнхээ ирцийг бүрдүүлье. Санал хураалт явуулна одоо ингээд.

Гансүх гишүүн, Идэвхтэн дарга, гишүүд яаралтай хуралдаанд ирье. Телевизор харж байгаа гишүүд яаралтай ирье. За Хүрэлсүх, Бат-Эрдэнэ, Улаан. За гишүүдээ ирүүлье.

Мөнх-Оргил, Су. Батболд, Сү.Батболд, Бадамжунай, Цэнгэл, Улаан, Ардчилсан намын ирдэггүй хэдэн нөхөр байнаа. Бат-Үүл наад хажуудах хүмүүсээ дууд. Гончигдорж хайчсан юм бэ. Бадамдамдин, Баярсайхан гишүүн түрүүн орж ирээд гарсан. Ламбаа гишүүний наад талд. 

За ингээд санал хураах уу. Би гишүүдэд хэдэн редакци танилцуулж байя. Гишүүд хурдан орж ирээд санал хураалтанд орчих.

Конвенцид нэмэлт өөрчлөлт оруулах тухай протоколд нэгдэн орсныг соёрхон батлах тухай гээд энэ редакци дээр өөрчлөлт оруулж байгаа шүү гишүүд. Хуучин конвенцийнх нь нэрийг гарчигт нь нэг бичээд дотор талд нь нэг бичдэг байсан. Ингээд таван догол мөрөнд нэг конвенцийн нэр хоёр ордог байжээ. Энийг өөрчлөөд гарчигийг нь Конвенцид нэмэлт өөрчлөлт оруулах тухай протоколд нэгдэн орсныг соёрхон батлах тухай гэж нэрлээд доод талд нь далайд гэдэг нэрийг нь бичээд нэг ийм шинэ хэлбэр рүү оруулж байгаа шүү гэдгийг танилцуулаад эхний конвенци нь Далайд газрын тос тээвэрлэгч хөлөг онгоцноос далайд учруулсан хохирлын талаар хүлээх Иргэний хариуцлагын тухай 69 оны Олон улсын конвенцид нэмэлт өөрчлөлт оруулах тухай протоколд Монгол Улс нэгдэн орсныг соёрхон баталсугай гэсэн редакци байна. Энэ дээр асуудал байгаа юу. Редакцийн. 

За алга байна. Дараачийнх нь хэлэлцээрт нэгдэн орсныг соёрхон батлах тухай гээд 2004 онд Бухарест хотноо хуралдсан Дэлхийн шуудан холбооны бүрэн эрхт төлөөлөгчдийн ээлжит их хурлаар хэлэлцэж баталсан Шуудангийн санхүүгийн үйлчилгээний хэлэлцээрт Монгол Улс нэгдэн орсныг соёрхон баталсугай гэсэн ийм редакци байна. 

1969 гэж байна. Би бас аминдаа тань шиг товчлоод байна шүү дээ. Протоколд нэгдэн орсныг соёрхон батлах тухай нэгдүгээр зүйл. Юу вэ.

2004 онд Бухарест хотноо хуралдсан Дэлхийн шуудан холбооны бүрэн эрхт төлөөлөгчид ээлжит их хурлаа хэлэлцэж баталсан Дэлхийн шуудан холбооны дүрмийн 7 дугаар нэмэлт протоколд Монгол Улс нэгдэн орсныг соёрхон баталсугай гэсэн редакци байна. Санал байна уу. Байхгүй байна.

Зээлийн хэлэлцээр соёрхон батлах тухай гээд 1 зүйл Монгол Улсын Засгийн газар, Япон Улсын хамтын ажиллагааны банк хооронд 2006 оны 3 дугаар сарын 28-ны өдөр байгуулсан жижиг, дунд үйлдвэрийг хөгжүүлэх, байгаль орчныг хамгаалах хоёр үе шаттай зээлийн хэлэлцээрийг Монгол Улсын Засгийн газрын өргөн мэдүүлснээр соёрхон батлах тухай.

Санал байгаа  юү. Байхгүй бол ийм редакцийн өөрчлөлт оруулаад энэ конвенцийг ёсчлочихлоо шүү.

Өөр ёсчлуулах юм байгаа билүү. За санал хураалт явууля гишүүдээ. Одоо ирц бүрдсэн гэж ойлгож байгаа. Би тогтоол уншаад шууд батлуулаад редакцийг нь сонссон гэдгээр тооцоод явчихъя. 

Улсын Их Хурлын тогтоол. УИХ-ын 46 дугаар тойрогт нөхөн сонгууль товлон зарлах тухай. Энэ зүгээр Нөхөн сонгууль товлон зарлах тухай гэдэг гарчиг, нэртэй явчихмаар юм байна. Тэгээд засчихъя цаашдаа.

Монгол Улсын Үндсэн хуулийн 25.1.3 дахь заалт Монгол Улсын Их Хурлын сонгуулийн хуулийн 42 дугаар зүйлийн 1 дэх хэсгийг үндэслэн Монгол Улсын Их Хурлаас ТОГТООХ нь:

Монгол Улсын Их Хурлын сонгуулийн 46 дугаар тойрог дахь нөхөн сонгуулийг 2006 оны 7 дугаар сарын 20-ны өдрөөс эхлэн товлон зарласугай.

2. Монгол Улсын Их Хулын сонгуулийн 46 дугаар тойрог дахь нөхөн сонгуулийн санал хураалтыг 2006 оны 9 дүгээр сарын 3-ны өдөр явуулахаар тогтоосугай. Энэ тогтоолыг 2006 оны 7 дугаар сарын 20-ны өдрөөс эхлэн дагаж мөрдөнө гэсэн байна. 

Энэ тогтоолыг баталъя гэсэн санал хураалт явуулъя.

44 оролцож, 31 зөвшөөрч, 13 татгалзсан байна. 70.5 хувийн саналаар энэ тогтоол батлагдаж байна. Редакцийн санал байгаа юү. Гарчгийн 46 гэдгийг хассан шүү.

Дараачийн тогтоол. УИХ-ын тогтоол. Нөхөн сонгуулийн зардлын хэмжээг тогтоох тухай Монгол Улсын Их Хурлын сонгуулийн хуулийн 5 дугаар зүйлийн 2 дахь хэсэг, Сонгуулийн ерөнхий хорооноос ирүүлсэн саналыг үндэслэн Монгол Улсын Их Хурлаас ТОГТООХ нь.

1. Монгол Улсын Их Хурлын сонгуулийн 46 дугаар тойрогт явуулах нөхөн сонгуулийг улсын төвлөрсөн төсвөөс санхүүжүүлэх зардлын хэмжээг 12 сая 305770 төгрөгөөр бүх зардлыг Засгийн газрын хуваарилагдаагүй хөрөнгөөс санхүүжүүлэхийг Засгийн газар Энхболдод даалгасугай.

Энэ тогтоолыг 2006 оны 7 дугаар сарын 20-ны өдрөөс эхлэн дагаж мөрдөнө.

Энэ тоо хэрэггүй дээ. Энэ зардал гарах юм чинь одооноос гараад явчихна шүү дээ. Ердийн журмаараа явчихна даа. 

2 дахь заалтыг хасаад Энхболдод даалгасугай гэсэн дээр эхний уншсан хэсгээр нь тогтоолоо батлая гэсэн санал хураалт явуулъя. Хугацаа ердийн журмаараа л явчихна шүү дээ хэвлэгдээд.

44 оролцож, ЗЗ зөвшөөрч, 11 татгалзсан байна. 75.0 хувийн саналаар зардлын хэмжээний тухай тогтоол батлагдаж байна.  Редакцийн талаар санал байхгүй биз зардал дээр. Байхгүй бол ингээд дууссан гэж үзье.  

Баярлалаа өнөөдрийн Чуулган завсарласныг  мэдэгдье.

Хуралдаан 17 цаг 05 минутанд өндөрлөв.

Соронзон хальснаас хянаж буулгасан:

